
Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

I БҮЛЭГ : ЕРТӨНЦИЙН ҮҮСЭЛ, ТОГТОЛЦОО

	1. 1. САВ, ШИМ ЕРТӨНЦИЙН ТОГТОЛЦОО, МӨН ЧАНАРЫН ТУХАЙ

	 

	“Энэхүү гайхамшигт хүнийг магтахад хүнийх нь хувьд биш харин биднийг төрүүлсэн байгалийн нууцгай яруу зохицолд бахдах бүр бишрэх сэтгэл нэмэгддэг” А. Эйнштейн

	 

	Ертөнцийн үүсэл тогтцын тухай Буддын шашны гүн ухаан болоод эртний сэтгэгчид хэрхэн үзэж байсан тухай энэхүү бүтээлд товч төдий өгүүлэхээс бус орчин үеийн астрономийн ухаанд дэлхий ертөнцийн тухай өгүүлснийг эс дурдах тул уншигч та анхаарна биз ээ. 

	Дорнын гүн ухаан болон одон зурхайн ухаанд бүх ертөнцийг сав ертөнц, шим ертөнц гэж хоёр ангилан авч үздэг. Нар, сар, дэлхий болон бусад од гараг зэрэг тэнгэрийн биетүүдийг сав ертөнц гэдэг бол сав ертөнцийн дотор оршин түүнээс шимлэн гарсан аливаа амьд организм, амьтан, ургамлыг шим ертөнц гэдэг байна. 

	Платоны хэлснээр манай “Сансар нь сүнс оюун бүхий амьд амьтан” билээ. Эртний шашин бүр ертөнцийн үүслийг өөр өөрийн онол сургаалаар тайлбарлахыг оролдсоор ирсэн төдийгүй олон зууны турш эрдэмтэд өөрсдийн амьдран буй дэлхий ертөнцийнхөө мөн чанар, үүсэл, тогтоц, хөгжлийг тогтоох гэж судлан сэтгэсээр иржээ. 

	Та бидний амьдарч байгаа ертөнцийн “Гайхамшгийн нууцыг таах цаг ирнэ. Шинжлэх ухаан том, том нээлт хийж манай гарагийн ирээдүй, сансрын талаар зөндөө шинэ зүйл мэднэ. Эрдэмтэд ингэхийн тулд баримтыг урьдын ариун судар номлолоос олно”1 гэж Болгарын мэргэн Ванга авгайн хэлснийг санан эртний мэргэдийн судар цадигаас ертөнцийн үүслийн тухай батлан өгүүлснээс өөрт олдсон хэмжээгээр дурдсуу. 

	Аугаа их гүн ухаантан И. Кантын “Бид байгалийг танин мэддэг бус харин оюун ухааны бүдүүвчээр байгалийн хуулийг тайлбарладаг” гэсэн танин мэдэхүйн гайхамшигт сургаалыг үндэслэн өчүүхэн би өөрийн болхи ухаанаараа сав, шим ертөнцийн үүсэл хөгжлийг тайлбарлахыг хичээв.

	 


1. 2. ЕРТӨНЦИЙН ҮҮСЛИЙН ТУХАЙ

	Эртний Энэтхэгийн Ведийн шастирт “Эхлээд юу ч байсангүй. Нар, Сар, од байсангүй зөвхөн гүн нойрон дунд ямар ч хөдөлгөөнгүй түнэр харанхуй хоосон оршиж байлаа. Хамгийн түрүүнд ус бий боллоо. Ус нь галыг бүтээж их халуун болсноос Алтан өндөг төрөв. Тэр үед он жил байсангүй. Тэгээд ч цаг хугацааг хэмжих хэн ч байсангүй. Гэвч өчнөөн олон он жилээр хязгааргүй үргэлжилсэн гүн далайд Алтан өндөг хөвсөөр эцэст нь Алтан өндөгнөөс бүхний өвөг эцэг болсон Брахма гарав. Тэрээр өндгийг хагалж хоёр хэсэг хуваасны дээд хэсэг нь тэнгэр, доод хэсэг нь газар шороо түүний хоорондын зайд агаар мандлыг үүсгэв. Усан дунд газар бий болж гэрлийн орныг бүтээж цаг хугацааны эхлэлийг тавив. Ийнхүү орчлонт ертөнц цогцлов” гэж эртний гэнэн сэтгэлгээгээр тайлбарлажээ. 

	Грекийн шинжлэх ухааныг үндэслэгч түүхч, гүн ухаантан Фалес (МЭӨ 615- 547 он) “Байгалийн бүх бодис үзэгдэл нь нэгдмэл нэг материаллаг анхдагч эхлэлтэй” гэж үзэж байв. Тэр “Оршин буй бүхний анхдагч эхлэл нь ус бөгөөд уснаас бүх бодис үүссэн, устахдаа эргээд ус болон хувирдаг. Ус бол мөнх бөгөөд харин уснаас үүссэн бодис үзэгдэл нь түр зуурын үүсэлтэй, мөхөлтэй” гэж үзэж байв. Мөн энэ үеийн томоохон сэтгэгч Анаксимандар (МЭӨ 588- 525 он) “Бодис үзэгдэл агаараас үүсэж үгүй болохдоо ч түүнд хувиран шилждэг. Агаар буюу хийн мөнхийн тасралтгүй хөдөлгөөн нь оршин буй бүхний өөрчлөлт хувьслын үндсэн шалтгаан мөн. Бодис үзэгдэл янз бүр байдаг нь агаарын халалт, салалт, хөрөлт, сийрэгжилт, нягтрал, нийлэлт зэргээс шалтгаалдаг. Хэмжээ хязгааргүй агаар сийрэгжихэд гал үүсдэг бөгөөд харин агаар нягтарч холилдон хүндрэхэд салхи, үүл үүсэж улмаар ус, газар эцэст нь чулуу хүртэл бий болдог” гэж дурдсан байна. 

	МЭӨ 544- 483 оны орчим амьдарч байсан Гераклит “Бодис үзэгдлийн үүсэл хөдөлгөөн, хувьсалт, мөхөл нь чухамдаа галын хөдөлгөөний өөрчлөлтийн үр дүн мөн бөгөөд байгалийн бүх бодис үзэгдэл галаас үүсэж үгүй болохдоо галд эргэж хувирдаг" гэж ертөнцийн үүслийн анхдагч нь гал гэж үзэв. МЭӨ VI- V зууны үеийн Грекийн гүн ухаантнууд орчлон ертөнц нь уг эх болсон ганц махбодоос үүсэлтэй гэж үзэж байв. Гераклит галыг, Анаксимандар хийг, Фалес усыг ертөнцийн уг язгуур үүсэл нь болсон гэв.

	Энэ мэтчилэн аль нэг бодис юмыг сав шим ертөнцийн анхдагч гэж үзэхийн зэрэгцээ бас хэд хэдэн бодисоос үүсэлтэй хэмээн үздэг гүн ухаантнууд гарсан байна. Үүний нэг нь Ксеофан (МЭӨ V-VI зуун) юм. Тэрээр юмсын үүслийг шороо, уснаас эхлэлтэй гэж үзжээ. “Мөнхийн хувиршгүй анхдагч” гэгдэх дөрвөн элементийг Грекийн гүн ухаантан Эмпедокл (МЭӨ 490-430 он) “Байгалийн тухай гүн ухаан” зохиолдоо: "Бүх юмс шороо, ус, гал, хий гэсэн дөрвөн уг үндэстэй” гэсэн санааг дэвшүүлэн томьёолж дээрх махбодоор бүх зүйлийг төлөөлүүлж ертөнцийн уг үүслийг дэвшүүлж байв. 

	Домог бүр тодорхой эрин үеийнхний хүсэл тэмүүллийг илэрхийлж, үлгэр бүр үнэний хувийг өөртөө агуулсан байдаг тул ертөнцийн үүсэл мөн чанарыг Монголчуудын үлгэр домгоор авч үзвэл сонин байж мэдэх юм. 

	Монголчуудын эртний нэгэн домогт: “Манай дэлхий анх одоогийнх шиг хөрс шороо гэж байхгүй усаар бүрхмэл байсан”2 гэж сав ертөнцийн уг үүслийн талаар тайлбарлажээ. Монголчуудын хүндлэн дээдэлдэг “Чандмань” гэдэг нь “үлгэрт гардаг юу хүссэнийг хангах чухал зүйл”3 төдийгүй өөрөө ертөнцийн өнгө гэсэн утгатай үг болно. Ертөнцийг анх бий болгож юу хүссэнийг нь бүтээсэн “Чандмань” эрдэнэ тул Монголчууд түүнийг усаар төлөөлүүлэн “Ус чандмань эрдэнэ” гэдэг. Тэгэхлээр ертөнцийг бүтээсэн анхдагч элемент нь ус болох ажээ. Мөн ертөнцийн гайхамшигт цогц бүтээгдэхүүн болсон хүний бие нь эхийн хэвлийд анх бүтэхдээ усан дотор үүсэж торнидог бол хүний биеийн 60 хувь нь уснаас тогтдог. 

	Бас өөр нэгэн домогт “Анхандаа газар байхгүй гал, ус, салхи холилдсон юм байв”4 гэж ертөнцийн үүслийг “Гал, ус, салхи" гэсэн гурван махбодод хураангуйлан өгүүлсэн бол “Их эртнээс настай өвгөд нар амаар уламжлан хэлсэн үлгэрийн үг бол ертөнц бүтэж гарч гурван аймаг ялгаж явмуй хэмээмүй. Усны аймаг, шороон аймаг, модны аймаг хэмээн”5 өдөр тутам нүдэнд үзэгддэг ус, шороо, модоор хураангуйлсан байна.

	Ер нь Монголчуудын эртний “Домог үлгэрт ертөнцийн юмс үзэгдлийн мөн чанарыг эртний гэнэн цагаан сэтгэлээр тайлбарлахыг оролдон хүн төрөлхтний ухамсрын өвөг үеийн дүр зургийг илэрхийлж байдаг"6 тул дээр дурдсан домог нь ертөнцийн язгуур үүслийн тухай Монголчуудын өвөрмөц ойлголт болохын хувьд ертөнцийн үүсэл мөн чанарыг махбодод тулгуурласан энэхүү үзэл санаа нь эртний уламжлалтай болохыг харуулж байна. 

	XVI зуунаас эхлэн Буддын шашин, гүн ухаан Монголд дэлгэрэхийн дагуу Буддын ном сургаалыг орчуулан тайлбарлах болсон ажээ. Энэ үеийн эрдэмтэн мэргэд ертөнцийн үүсэл мөн чанарыг тайлбарлахдаа гол төлөв Буддын гүн ухааны “Илт номын сан”-ын онолыг баримталж байв. МЭӨ IV- II зууны үед Энэтхэгийн гүн ухааны олон чиглэлүүд тодорхой системтэй болон биежжээ. Үүнд: Логаяата, Миманс, Виданта тэргүүтэн болно”7 Эдгээрийн дотроос Логаяата бүлгийн гүн ухаантан нар “Хий, гал, шороо, усан” махбодыг ертөнцийн уг эх хэмээн үзэж байв. Мөн Сахьяагийн бүлгийнхэн “Шороо, ус, гал, хий, огторгуй”- г ертөнцийн эх үндэс болгосон байна. 

	Гэхдээ Монголчууд Энэтхэгийн мэргэдийн томьёолсон махбодын онолыг тэр хэвээр нь ашиглаж байсангүй харин эртнээс нааш уламжилсан өвгөдийн үзлээр “Махбод”-ын оронд “Мандал” гэгч ухагдахууныг хэрэглэн ертөнцийн үүсэл, мөн чанарыг гурав буюу дөрвөн мандалд хураангуйлан үзэж байв. Ийм үзэл онолыг анх дурдсан Монгол хүн бол “Эрдэнийн товч”-ийг зохиосон түүхч Ордосын Саган сэцэн юм. Тэрээр “Гадаад сав ертөнц тогтсон нь ердөө шүтэгч дотоод үр, амьтан бүтсэн хоёроос эн тэргүүн гадаад сав тогтсон хэмээвэл гурван зүйлийн мандлаар тогтвой. Аль гурван мандал гэхүл зохиогч хийн мандал, үүсгэгч усан мандал, шүтүүлэгч шороон мандал”8 гэж сав шим ертөнцийн үүслийг бичихдээ сав ертөнц эхлэн үүссэн төдийгүй хий, ус, шороон мандлаар анхлан цогцолсныг өгүүлэв. Энэ онол нь хойч үеийн эрдэмтэн мэргэдэд гүнзгий нөлөөлсөн бололтой. 

	XVII зууны үед зохиогдсон “Шар тууж”- д сав ертөнцийн үүслийг “Хоосон хөх огторгуйд” арван зүгээс хий хийсэж ирж нэг нэгэндээ түлхэлцэж хөдөлшгүй бат Жамалхан нэрт дүгрэг хөх хий зузаан нь есөн түмэн бээр (хэмжээ), агуу нь тоо томшгүй болой. Түүний дээр хий хийссэн долоон нуураас болсон. Алтан зүрхэт хэмээх үүл гарсан. Их хурын ус хийд шүтэж байсан нь доорд их далай буюу. Тэр ус хийд бүлэгдэж дээр нь алтан тоос өрөм мэт бат тогтов. Энэ нь Алтан дэлхий буюу. Тэр Алтан дэлхий дээр хур үргэлж орж тогтсон ус гадаад далай буюу. Тэр далай хийд бүлэгдэж тоос гарсан Сүмбэр уул, Долоон алтан уул, Дөрвөн тив бүтвэй. Тивүүд шороогоор бүтсэн буй. Эндээс дөрвөн түмэн бээрийн дээр огторгуйд асарт бат гэгээн хий дүгрэг зөвшөөрөх эргэн буюу. Түүнд наран саран од шүтэж тэдний дээр огторгуйд явагчийн тэнгэр нар сууж”9 буй гэж дөрвөн махбодоор тайлбарласан байна. 

	Дарма гүүш “Алтан хүрдэн мянган хигээст”10 номдоо өмнөх уламжлалыг даган сав ертөнцийн үүсэл мөн чанарыг мандлын сургаалаар тайлбарлахдаа Саган сэцэн болон “Шар тууж”- д дурдсантай адил “Хий, ус, алтан" мандлаас үүсэлтэйг өгүүлжээ. Харин Ролбийдорж “Мэргэд гарахын орон” зохиолдоо “Сав ертөнц тогтох ёсонд хий мандал, гал мандал, усан мандал, шороон мандлууд”11 болно гэж дээрх зохиолуудыг бодвол маш энгийн товчоор өгүүлсэн. 

	Монголын мэргэн гэгээн Лувсандамбийжалцан маш эртнээс уламжилсан мандлын сургаалыг Буддын гүн ухааны гол салбар болох Вайшэшиг нарын чухал ололт болох маш нарийн тоосны онолтой уялдуулж тайлбарласан байна. 

	Мэргэн гэгээн “Урьдах нэгэн галав эвдэрч хоосон хорин галав одсоны хойно, хийн агаар хөдлөөд, тэнгэрийн од улам улам хийгээр тогтвой түүнээс бас хий, салхи хөдлөөд эцэстээ хийгээр цугларч маш бат нэгэн хий мандал бүтэв. Хий цуглан өнө удсанд дулааны хувь нь хөндий гэрт галын илч дүүрсэн мэт маш халуун галын мандал хэмээх хоёр төгс бүтэв. Хүйтэн хий ба халуун галын хоёр махбод учраад нойтон болж цуглараад усан мандал болж гурван төгс бүтэв. Хийгээр галыг хөгжүүлэн галд ус бүлээсээд хүйтэн, халуун, нойтон гурван махбод учирснаар сүүнээс өрөм болох мэт маш нарийн тоосны цогц авалцаад зузаан шороон мандал болж дөрвөн төгс бүтэв"12 гэж сав ертөнцийн үүслийг хий, гал, ус, шороон дөрвөн их махбодын үүсэл тогтоц хоорондын шүтэн барилдлага харьцаагаар тодорхой өгүүлснээр барахгүй сав ертөнцийг үүсгэгч махбод нэг бүрийг дотоод мөн чанар зүй тогтол хөдөлгөөнөөр ертөнцийн билиг шинжийг тодорхойлсон байна. 

	 

	“Халуун хүйтэн гал, ус, шороо, хийн чанараар

	Хар тэргүүт хүн хийгээд хүн бусын амьтад

	Хамаг бүхэн үржээд дэлгэрэв” 

	 

	гэж сав, шим ертөнц бүтсэний дараа ертөнцийг бүтээсэн махбодын хөдөлгөөн чанараар шим ертөнц үүссэнийг товч тодорхой өгүүлсэн байна. 

	Сав ертөнцийн үүсэл тогтцыг эртний Энэтхэг, Грекийн гүн ухаантнууд аль нэг махбодыг үндэс суурь болгож байсны зэрэгцээ хий, гал, ус, шороо махбодын нэгдэл цогцсоос үүссэн хэмээн үзэж байв. Харин Монгол мэргэдийн сургаалаас үзвэл “Хоосон хөх огторгуйд хий хийсэн ирж” түүний хөдөлгөөн үйлдлийн шалтгаанаар гал, ус, шороо болж түүнээс улбаалан сав ертөнцийн бүх зүйлс нар, сар, гараг од хүртэл тогтсон байна. Манай мэргэдийн үзэл онол нь аль ч үеийн гүн ухаантан болон сонгодог философичид, материалистуудын нэгэн адил ертөнцийн уг сурвалж, үүсэл хөгжил нь хөдөлгөөн болохыг нэгэн дуугаар хүлээн зөвшөөрчээ. 

	Буддын гүн ухааны олон чиглэлийн нэг болох Буддын шашны Бага хөлгөний хэсэгт хамаарах “Вайшэшиг буюу Монгол “Даанжуур"-т “өвөрмөц өгүүлэгчид" хэмээн орчуулагдан алдаршсан гүн ухаантнууд “Шороо хийгээд гал, ус, хийн язгуур эдгээр нь үе мэт зэрэг баримтлах хийгээд хураах ба боловсруулагч лугаа дэлгэрүүлэгч нүгүүдээ бүтмүй. Эдгээр нь тэнгэрийн үйл мөн”13 гэсэн бол Буддын сонгодог гүн ухаан болох Бурханы сургаалд “Ертөнц бол элдэв үйлээс тогтдог” буюу өөрөөр хэлбэл “Нийт амьтныхаа үйлийн үрээр тогтдог” гэжээ. Мөн дахин давтахуйн шинж болоод аливаа амьтны өнөөгийн шинж нь урьд насны үйлийн үртэй салшгүй холбоотой гэж үздэг байна. 

	Христосын номлол Библийн сургаалд “Анхны шалтгаан байхгүй бол анхны үр гарах ёсгүй. Иймээс ертөнцийг бүтээгч анхны шалтгаан буюу үүсгэгч нь энэ ертөнцийн эзэн буюу Туйлын их оюун ухаан хүч чадалтай сүнс юм. Тэр сүнс нь хүний нүдэнд үл үзэгдэх агаад орчлон ертөнц даяар хязгааргүй тархаж, орон зай, цаг хугацаанаас үл хамааран бүхнийг захирч байдаг. Тиймээс ч олон ертөнцийн жам ёс тодорхой зүй тогтлын байгалийн хуулиуд хүний гайхамшигт бие болоод бүх ертөнцийг Ертөнцийн эзэн бүтээв”14 гэж тайлбарлан номлосоор иржээ. 

	“Математик аргаар бүтсэн сансар - Энэ бол ертөнцийн тухай Пифагорын сургаалын мөн чанар. Түүний хувьд бүх юм амьгүй байгаль ч, оюун ухаан ч гэсэн тоогоор илэрхийллээ олдог. Бүх бие тоогоор, бүх тоо биетээр илэрхийлэгддэг”15 байна. Ер нь “Тооны ухаан бол хүн төрөлхтний түүхэн дээрх хамгаас эрт буй болсон шинжлэх ухааны нэг болно. Тооны ухаан бол ахуй ертөнцийн орон зайн хэлбэр ба тоо хэмжээний харьцааны шинжлэх ухаан юм”16

	Шим ертөнцийн гол бүтэц болсон хүн амьтны төрөх, өсөх, өтлөх, үхэх гэсэн дөрвөн үеийг дамждаг лугаа адил сав ертөнц нь бас тогтох, орших, эвдрэх, хоосон болох галавыг туулдаг байна. 

	Энэ тухай “Хөх түүх” зохиолд: “Энэ нь сайн галавын анханд сав ертөнц тогтсон ёс нь ертөнцийн оронд алин төрөл авах амьтан нийтийн зохилдохын үйлс хурснаас эзлэгдсэн үр нь сав ертөнц болох бөгөөд тэр ч зарим судар хийгээд Авидарамын сан тэргүүтний ёсоор бол ер галавт эвдрэх галав, хоосон галав, тогтох галав, орших галав 4 болой. Эвдрэхэд хий, ус, гал гурваар эвдрэх буй"17 гэжээ. 

	Бурхан шашны ёсонд нэг галавыг их галав, дунд галав, бага галав хэмээн хуваах бөгөөд нэг галав нь бүтэн эргэлтээрээ тогтох, орших, эвдрэх, хоосон галавуудыг туулдаг байна. Хоосноос тогтох, орших, эвдрэх хүртэл эргэлтийн хугацааг нэгэн их галав гэдэг байна. Энэхүү галав гэгч урт хугацааны тухай дурдсаныг “Эрдэнийн эрх” зохиолоос үзэж болох юм. 

	Уг зохиол буюу “Эрдэнийн эрх”- д: “Цагийн эцэс нэгэн гэшин, Зуун гэшин нэг төдий. Жаран төдий нь нэгэн хором. Гучин хором нэг мөч. Жаран мөч нь нэгэн цаг. Арван хоёр цаг нь нэг өдөр. Гучин өдөр нь нэг сар. Арван хоёр сар нь нэгэн жил. Жилийн нэмэх буурахаар тоолж галав болно" хэмээжээ. Энэтхэгийн бярманы шашны нэр томьёо болсон галавыг ердийн он, сараар хэмжиж болохын аргагүй урт хугацаа юм. Энэ галав хэмээгч нь ертөнцийн орших, тогтох, эвдрэх, хоосон болох хугацааг хэмжих нэгж юм. 

	Эртний зохиолуудад галавыг хэмжин тооцсон болон түүний тухай өгүүлсэн нь маш сонин, хүний ой ухаанд багтахын аргагүй байдаг. Тэдгээрээс зөвхөн хүний насны нэмэгдэх, хасагдах журмаар тооцсоноос дурдвал “Ертөнцийн тогтох, орших, эвдрэх, хоосон” болох дөрвөн үе нь хорь хорин баргалын хугацаатай юм. Хүний насны хэмжээг тоолшгүй байгаад найман түм хүрээд түүнээсээ доош зуун жил тутам нэг нас хасагдсаар доошлоод арван нас хүрээд арван наснаас мөн л зуун жил тутамд нэг нас нэмэгдээд найман түм хүрэх энэ хугацааг баргал гэдэг байна. Баргал гэдэг нь завсрын галав гэсэн үг аж. Дээрх 4 үе нь нэгээс нөгөөд шилжихийг нь завсрын галав гэх бөгөөд нэг бүтэн эргэлтээр нь их галав болно гэж үздэг байна. Их галавын хугацаанд нэг л ертөнц оршин тогтдог гэнэ. 

	Японы эрдэмтэн Накарума Хажими “Нэг галав нь бидний бодлын чадвараас урт хугацааг заадаг. Сонсолтоор нэг нас өлзий батдах хүн нэг хэсэг хүлэг бүсээр гурван мянган километр уулыг тэгширтэл зүлгэхэд арай нэг галав хүрсэнгүй гэдэг. Эсвэл энэхүү урт насалсан хүн 3000 километр хөмрөг дотор хадгалсан намуу цэцгийн үрийн овоон дээрээс зуун жил бүрд нэг мөхлөг үр авах аргаар бүх үрийг авч дуусахад нэг галав цаг нь мөн дуусаагүй байдаг”18 гэж бичсэн байна. 

	Үүнийг ойролцоогоор тоон утгад оруулбал нэг өчүүхэн галав нь 1600 түмэн жилтэй, дунд галав нь 32 дүнчүүр жилтэй, их галав нь 128 дүнчүүр жилтэй тэнцэх ажээ. Ноён хутагт Дулдуйтын Равжаагийн “Цагт эхэлж, цагт багтаж төгсдөг ертөнцийг мөнх хэмээн санана уу?” гэснээс үзвэл аливаа үйл эхлэх, төгсөх чанартай тул орчлон ертөнц нь тогтох, орших, эвдрэх, хоосон болох галавыг туулдаг байна. Тэдгээрийг тус бүрээр нь авч үзвэл:

	 

	1. ТОГТОХ ГАЛАВТ: Хоосноос хий хийсэж нийт хүн амьтны үйлийн эрхээр нэг сая зургаан багцадын хэмжээтэй их хүчтэй салхин давхарга буй болж түүн дээр эрдэнийн хур бууж хий, ус, шороон мандал ар араасаа тогтоно. 

	 

	2. ОРШИХ ГАЛАВТ: Гадаад сав ертөнц болон дотоод шимийн амьтан үүсэж хөгжиж тогтдог байна. 

	 

	3. ЭВДРЭХ ГАЛАВТ: Дотоод амьд амьтан устдаг бөгөөд Ширээт гүүш цоржийн бичсэнээр “Тамын зовлонг барсан амьтад дөрвөн тивд төрнө. Түүний хойно бирд, адгуус эвдэрнэ. Гурван муу заяаны амьтад эвдэрч дууссаны хойно Замбуутивийн хүн 1-р дияанд төрж дахин 1-р дияанаас үхэн егүүтгэж 2-р дияанд төрнө. Энэ мэт 1-р дияанаас доош чөлөөгүй там хүртэл амьтан эвдрэхэд дотоод амьтан эвдэрч дуусна. Түүний хойно гадаад сав ертөнц эвдрэхдээ гал, ус, хий 3- аар эвдэрнэ. Галаар 7 дахин эвдрээд сүүлд нь усаар нэг удаа эвдэрч эхэлнэ”19 гэжээ. Тухайлбал: Библийн сургаалд өгүүлсэн усан галав нь энэ мэт түүхэн үйл явдалтай таарч байна. 

	Арван гурван мянган жилийн өмнө Атлантида, Лемурын өндөр соёл иргэншлүүд далайн ёроолд орсон гэнэ. Гэвч Атлантидын соёл иргэншлээс үлдэж хоцорсон зүйлс хуурай газар дээр байдаг гэнэ. Энэхүү усан галавын тухай Ази Номхон далай, өмнөд, хойд, төв Америкийн олон ард түмний аман зохиолд үлдсэн нь цөөнгүй байна. 

	 

	4. ХООСОН ГАЛАВТ: Сав ертөнц эвдэрч дууссаны хойно ямар ч дүрс үзэгдэл гэж байхгүй хов хоосон болохыг хэлдэг байна. Хоосон галавын нэг онцлог шинж нь А. Эйнштений өгүүлсэн шиг "Матери үгүй болох юм бол түүнтэй хамт орон зай болон цаг хугацаа үгүй болдогтой” адилаар бүх зүйл хов хоосон юу ч үгүй болох ажээ. Гэхдээ хоосон нь ахуйн анхны үндэс суурь болох нь тодорхой юм. Тиймээс Эстонийн ШУА- ийн академич Г. Наан “Орчлон зөвхөн хийсвэр байдлаар ч биш. бүр бодит байдлаар хоосноос гэхдээ хадгалах бүх хуулийг хатуу сахин дагаж үүснэ гэсэн ертөнцийн үүслийн бүдүүвч зураг байж болмоор юм” гэж гайхалтай нарийн дурдсан байна. 

	III зууны үед амьдарч байсан гүн ухаантан, шашны номлогч Ориген “Биет нь өөр төлөвт шилждэг тэр ч байтугай ертөнцийн сүйрлийн үед матери алга болдог. Орчлон дахин үүсэх үед матери шинээр бий болж биеийг үүсгэдэг” гэжээ. Эртний Энэтхэгийн Ведийн сургаалд “Орчлонгийн төгсгөлийн мөчлөг болгон дараагийн шинэ эхлэлтэй давхацдаг” гэсэн бол Шумерийн гүн ухаантан Бероуз “Орчлон үе oе устаж дараа нь шинээр бий болдог" гэжээ. 

	Энэ санаа Шумерээс Грек, Ром, Византид ирэв. Эртний Грекийн гүн ухаантан Демокрит, Пифагор нар сансрын дөл дуусаж дараа нь дахин үүсэж өөрийн ахуй эргэлтийг эргэх тухай бичжээ. Мөнхийн давталт эргэн ирэх тухай санаа Дорно дахины ухамсарт ч цаг үргэлж байжээ. Нийтийн тооллын өмнөх II зуунд хамрагдах Хятадын бичээсэнд энэ тухай тодорхой дурдсан. 

	Сав шим ертөнцийн үүсэл тогтцын тухай эртний мэргэдийн сургаал номлолыг товчлон авч үзвэл “Ертөнцөд эхлээд хийн мандал буй болж тогтоод эрдэнийн шимтэй хур бороо орсоор байгаад түүний дээр усан хот мандал тогтжээ. Түүний зузаан арван нэгэн бум хорин мянган багцадын хэмжээтэй гэнэ. Багцад гэдэг нь Найман жандаг юм. Нэг Жандаг нь хүний алдаар таван зуун алд юм. Энэ тогтсон усыг мөн ертөнцийн үйлийн эрхээр дахин хүчтэй салхи гарч бусниулахад тэр усан дээр гурав түм хорин мянган багцадын зузаантай Алтан хот мандал тогтож түүн дээр найман түмэн багцадын шороон мандал тогтно. Энэхүү их далай газар шороо бий болно. Эндээс үйлээр үүсгэгч хүчит салхи хур борооны үрээр Сүмбэр уул тогтдог гэнэ. Одоо энэхүү сав ертөнцийн бүтэц мөн чанарын тухай Монголын мэргэд хэрхэн ойлгож тайлбарлаж байсныг Гүүш цоржийн “Чухал хэрэглэгч төгс утгат шастир”судраар тоймлон үзүүлсүү. 

	Дэлхий ертөнц дээрх уул нуруу далай тэнгисийн тухай “Чухал хэрэглэгч”- д “Түүний хийгээр хийссэнээс элдэв эрдэнэ зүрхэт хэмээх үүл байгаад тэр үүлнээс олон жил болтол их хур орсноос гадаад их Далай тогтов. Тэр хийгээр долгилсноор дээд язгуур хурааснаас Сүмбэр уул тогтов. Дэд язгуур хурааснаас долоон Алтан уул бүтэв. Эцсийн язгуур хурааснаас Төмөр уул бүтэв. Элдэв язгуур хурааснаас дөрөв тив бүтэв”20 гэж бичжээ. 

	Сав ертөнцийн тухай өгүүлсэн Монголын мэргэдийн бүтээлд сав ертөнц дээр Сүмбэр уулаар төв болгосон Долоон Алтан уул, гадаад далай дөрвөн тив, Төмөр уул зэрэг нь цөм ус буюу шороон мандал дээр суурилдаг байна. Түүгээр үзвэл Сүмбэр уул нь бөмбөрцгийн төв болно. Түүний гадуур нь уул, ус, дөрвөн тив Төмөр уул хүрээлэн оршиж тэдний дээр тэнгэр нарын орон тогтдог байна. 

	Сүмбэр уулын тухай судар цадигт “Найман түмэн бээр Далайн дотор оршиж живсэн болой. Найман түмэн бээр дээш хэтэрхий гарсан болой”21 гэжээ. Сүмбэр уулыг бас “Жавхлант уул" гэдэг. Сүмбэр уулын оргил дээрх төв дундад алтаар бүтсэн “Сударсан нэрт балгас” буй гэнэ. Тэр балгасны төв дунд нь “Маш ялгасан сайн харш” хэмээх Хурмастын суух орон байдаг гэнэ. Сүмбэр уул нь дөрвөн үетэй гэнэ. Доод үе нь нэг түм зургаан мянган бээр гадагш гарсан бөгөөд түүний дээрх үе нь найман мянган бээр гарсан. Мөн түүний доорх үе нь хоёр мянган бээр гарсан байдаг гэнэ. Дөрвөн үеийн өндөр нь тус бүр нэгэн түмэн бээр гэнэ. Сүмбэр уул нь өмнө талдаа Видарана, өрнө талдаа Бадмаараг, умартаа Алт хэмээх олон зүйл эрдэнээр цогцолсон байдаг гэнэ. 

	Ертөнцийн хэмжээг илэрхийлсэн “Бээр” гэгч нэгжийн тухай “Мэргэд гарахын орон”- д “Сав ертөнцийн ахуй ба зузаан тэргүүтнийг хэмжих ёс гэвэл. Маш нарийн тоос хийгээд нарийн тоос, төмрийн тоос, усны тоос, далайн тоос, хонины тоос, үхрийн тоос, нарийн гэрлийн тоос, хуурс, бөөс, арвай, хуруу зэргээр 7-н хувь нэмэх ба 24 хурууг 1 тохой, 4 тохой нэг нумын дүрс, тэр таван зууг нэгэн гөрш. Тэр 8-ыг нэгэн бээр хэмээмүй"22 гэсэн бол уг номын 1156-р талд арай өөр буюу “Маш нарийн тоос, нарийн тоос, үсний үзүүр, гич, бөөс, арвай, хуруу зэргээр 8 хувь, 20 хуруу нэг тохой, дөрвөн тохой нэг алд, тэр хоёр мянга нэгэн гөрш. Тэр ч нэгэн бээр болой” гэжээ. Түүнийг орчин үеийн уртын хэмжүүрээр авч үзвэл доор мэт. 

	Эндээс үзвэл нэг бээр гэсэн хэмжигдэхүүн нь 10 км 240 метр болох ажээ. Мөн Гүүш цоржийн бичсэн “Чухал хэрэглэгч" гэх сударт ертөнцийн хамгийн бага нэгж маш нарийн бярманы тоосны хэмжээнээс аваад хамгийн урт хэмжээс болох бээрийн тухай тодорхой өгүүлжээ. Тэрээр “Аливаа дүрс үзэгдэл бүхий бодис бол цөм бярманы тоос хуран цугласны үр дүн мөн гэжээ. Багахан торгоноос бээр хүртэл тэргүүтэн яахин бүтэх буюу хэмээвэл. Тэр ийн буюу Долоон бярманы тоосыг хамтатгавал нэг нарийн тоос болох. Долоон нарийн тоос нь төмрийн нэг тоос болно. Тийм долоо нь үсний нэг тоос болно. Тийм долоо нь үхрийн нэг тоос болно. Тийм долоо нь ямхын төдий болох. 24 ямх болбоос нэг тохой болох. Дөрвөн тохой нь нэг нумын дүрс болох. 500 нумын дүрсийг нэг хулгана алдаршчухуй хэмээж балгаснаас хойш 500 нумын дүрс газрыг хияан гэнэ. Найман хулгана алдаршчухуйг нэгэн бээр гэнэ” гэжээ. 

	Сүмбэр уулын эргэн тойронд долоон Алтан уул болон Долоон цэнгэгдэх далай гэдэг. 

	 

	1. Боолгон баригч уул нь дөрвөн түмэн бээр өндөр

	2. Анжисан баригч уул нь дөрвөн түмэн бээр өндөр

	3. Хэдэй баригч уул нь бээр өндөр

	4. Гоо үзэсгэлэнт уул нь таван мянган бээр өндөр

	б. Морин чихт уул нь 2500 бээр өндөр

	6. Маш бөхийсөн уул нь 1250 бээр өндөр

	7. Мөхөр баригч уул нь 625 бээр өндөр гэнэ. 

	 

	Дээрх долоон Алтан уулын завсарт нь сэрүүн амтат хөнгөн, зөөлөн, тунгалаг, муу үнэргүй, уувал оронд эмгэг үл болох, хоолойд хор үл болох найман эрдэм төгссөн дотоод далай буюу “Долоон цэнгэлдэх далай” байдаг гэнэ. 

	Долоон Алтан уул хийгээд Долоон цэнгэлдэх далайн гадуур нь Хужирт далай буй гэнэ. Хужирт далайг дотор нь дорно зүгийн цагаан, өмнө зүгийн хөх, өрнө зүгийн улаан, умар зүгийн шар далай гэж ялгадаг байна. Долоон Алтан уулын гаднах Хужирт далайн дунд дөрвөн их тив бий ажээ. Тэрхүү дөрвөн тив гэгч нь:

	 

	1. Тэрэгний урт өмнөд Замбуутив

	2. Гурвалжин ёст дорно зүгт буй үлэмж биет тив

	3. Дүгрэг ёст дүрт умар зүгт орших үхэрт тив

	4. Дөрвөлжин дүрт умар зүгийн Муу дуут тивүүд гэнэ.

	 

	Дөрвөн их тивд тус тусын хоёр дагуул тив болон бусад олон өчүүхэн тивүүд хамаардаг төдийгүй Замбуутивд олон арван гол мөрөн, ой шугуй, уул нуруу байдаг ажээ. Энэхүү дөрвөн их тивд гадаад далайн гадуур төмөр уул хүлээж байгаа бөгөөд үүнийг “Нэг ертөнцийн орон" гээд түүний дээр огторгуйд нэг нар, нэг сар болон олон одод мандалд шүтэж дөрвөн тивийг тойрон эргэлдэж байдаг байна. Түүнийг манай Замбуутивийн хорвоо гэдэг ажээ. 

	 

	ШИМ ЕРТӨНЦ: 

	Сав ертөнцөөс шимэлж түүний үйлийн үр хөдөлгөөнөөс дотоод амьтан буюу амьд организм үүсэн бүрэлдсэн байна. Дэлхий ертөнц амьдралын түүхэнд гарсан өдий төдий хувьсалт өөрчлөлтийн дотроос сав ертөнцөөс шим ертөнц үүссэн буюу өөрөөр хэлбэл амьдралын үүсэл юм. Түүн дотроос ухамсар буюу хүн үүссэн явдал болно. Энэ хоёр үзэгдэл нь тооны хувьсгал чанарын өөрчлөлтөд шилжсэний томоохон үзэгдэл болно. 

	Английн одон оронч Ф. Хойл “Дэлхий дээрх амьдралын үүсэлд сүүлт од гол үүрэгтэй байжээ”23 гэсэн таамаглалыг дэвшүүлсэн юм. Амьдралын үр хөврөл нь сансрын уудмаас манай гарагт зөөгдөж ирсэн гэх онолыг АНУ-ын эрдэмтэд баталж дэлхий дээрх геохимийн заамар үүсэж бий болсон органик бодисын зарим хэсэг нь зөвхөн солируудаар ч биш бас сүүлт одоор зөөгдөж ирсэн гэв. Энэхүү “Амьдралыг зөөх онол”-ыг МЭ-ий V зуунд амьдарч байсан Грекийн гүн ухаантан Анаксагор анх удаа дэвшүүлж байсан гэнэ. 

	Аугаа их гараг эрхэс, газар тэнгэрийн мөн чанарыг хадгалсан дотоод амьтныг шашны үзэл онолд Там, Бирд, Адгуус, Хүн, Асуурь, Тэнгэр гэсэн зургаан зүйлийн амьтад байдаг гэж үздэг байна. Тиймээс зургаан зүйлийн хамаг амьтны тусын тулд” гэж маань мэгзэм уншиж буян ном үйлддэг билээ. Замбуулин үүсэж сав ертөнц тогтсоны дараа Шивийн Лха гэж Дүрс тэнгэрийн орноос нэг тэнгэр ирж төрсөн гэдэг домог нь шим ертөнцийн анхдагч ажээ. Шим ертөнцийн анхдагч тэнгэр болон нийт амьтны үүсэн бүрэлдэв. Зургаан зүйлийн амьтад нь янз бүрийн оронд амьдардаг байна. 

	Манай Замбуулин тивээс дээш Жалчин Ши орон гэж байна. Түүнээс дээш Сүнж Засүм гэж байна. Энэ нь Гучин гурван тэнгэрийн орон юм. 33 тэнгэрийн орноос дээш Таврал (Дайнаас хагацсан) гэж орон буй. Тавралаас дээш Гандан гэж орон буй гэнэ. Гандангийн дээр буюу хамгийн дээд талд нь Шамбаралваажинд (Бусдын хувилгааныг эдлэгч) гэгч орон оршдог гэнэ. Эдгээр орнуудыг хураангуйлж “Чухал хэрэглэгч” сударт дотоод амьтны оршиж байгаа орон байрыг доороос нь дээш гурван ертөнцөд хуваажээ. Энэ нь Амармагийн орон, Өнгөт ертөнцийн орон, Өнгөгүй ертөнцийн орон гурав болно. 

	 

	1. АМАРМАГИЙН ЕРТӨНЦ: 

	гэдэг нь тачаангуй, хүсэл төгс төгөлдөржсөн амьтдын орон болно. Хүсэл тачаал төгссөн амьтанд там, бирд, адгуус, хүн, асуурь болон Амармагийн зургаан тэнгэр нар багтдаг гэнэ. Энд өгүүлсэн Амармагийн зургаан тэнгэр дөрвөн тивийн орныг дээд төрлийн арван орон гэдэг бол найман халуун хүйтэн тамын орон дээр бирд адгуус хоёрыг нэмээд муу заяаны арван орон гэж бас байдаг байна. Энэ ертөнцийн амьтад тачаангуй хүсэл төгссөн боловч дороос дээшлэх тутам бага болдог гэж дурдсан байна. Дөрвөн тивийн хүн тариа мах иднэ. Харин Амармагийн зургаан зүйлийн Тэнгэр нар нь үнэр болон рашааныг идэх, түүнээс дээших Тэнгэр нар нь идээ үл иднэ. Дөрвөн тивд болоод, Амармагийн Тэнгэр нарт эр эм буй бол түүнээс дээш эр эмийн ялгал үгүй гэнэ. 

	 

	2. ӨНГӨТ ЕРТӨНЦ: 

	Амармагийн ертөнцийн дээр оршдог Тэнгэр нарын орон гэнэ. Юуны тул Өнгөт гэвэл “Амармагийн тачаангуйгаас ангижирсан ч Өнгөт тачаангуйгаас эс ангижирсны тул тийн хэмээн" нэрлэсэн байна. Энэхүү Өнгөт ертөнцөд нэгээс 3-р Дияаны есөн орон, дөрөвдүгээр дияаны найман орон нийт 17 орон багтана. Түүнийг “Мэргэд гарахын орон” хэмээх зохиолд “Дүрстийн 17 орны Тэнгэр нарын аймаг” гэсэн байна. Энэ тухай уг номд “Хий мандлаас шороон мандлын хагасаас доош хийд там, шороон хагасаас тэгш хий дээр, доор хоёроос доордод лус, дээдэд Асуурь, газар дээр явагч хүн. Сүмбэр уулын үзүүрт дөрвөн Махранз хийгээд хоолойн гурван хувиас доошид Амармагийн бусад Тэнгэр нар оршино. Түүнээс доор үзүүр хүртэл дүрс үгүй дөрвөн зүйл орон"24 байдаг гэжээ. 

	 

	3. ӨНГӨГҮЙ ЕРТӨНЦ: 

	Гурван ертөнцийн хамгийн дээд талын орон юм. Өнгөгүй ертөнцөд бие, өнгө, дуу зэрэг байхгүй төдийгүй ямар ч бодисын үзэгдэл гэж байхгүй амьтад орших юм. 

	Бурхан шашны номд дурдагддаг зургаан зүйлийн хамаг амьтан болох там, бирд, адгуус, хүн, асуурь, тэнгэрийг дээд, доод хоёр хэсэгт хуваагдах ба мөн сайн заяаны гурав, муу заяаны гурван амьтан гэж хуваадаг. Сайн заяаны гурван зүйл нь Тэнгэр, Асуурь, Хүний ертөнц бөгөөд муу заяаны гурван зүйл нь Адгуус, Там, Бирд болно. Сайн муу заяаг тэдгээрийн амьдрах нөхцөл байдлаас нь сайн муу гэж хуваажээ. Муу заяаны гэж үзэж байгаа амьтанд ч сайн зүйл байж болох юм. Тухайлбал: Хурдан сайн морь болж төрөх нь тийм ч муу зүйл биш ажээ. Сайн заяанд төрөгсөд бас муу тал байх нь тодорхой. Бурхан шашны ном зохиолоос үзвэл хэдийгээр оюун ухаантай, хүч чадалтай ч гэсэн Асуурь болж тэмцэлдэх нь тийм ч сайн биш. Мөн Тэнгэр болж хэтэрхий жаргах нь ч сайн зүйл биш гэнэ. Хүний ертөнц нь нэлээд өвөрмөц юм. 

	Сударт хүнийг тэмцэл төгөлдөр гэж бичсэн нь байдаг. Хүнд Тэнгэрийн шинж бий бас Асуурь нарын тэмцэлдэх чанар ч буй гэнэ. Хүмүүс бие биеэ тамын амьтан мэт тарчлаах нь бий. Хүмүүс нь хэт хувиа бодон шунаж тачаалдаад эцэс сүүлдээ бирдэд унах нь хялбар байдаг. Энэхүү зургаан зүйлийн хамаг амьтнаас хүн нь хүн төрөл авдаг бөгөөд “Дээд төрөлтэй бол архи ууж согтсон ч сайхан найрлаж бие, хэл, сэтгэл нь үл эвдрэн дөлгөөн тайван төр ёсыг мэдэхтэйгээ байдаг гэнэ. Урьд нь адгуус эсвэл Асуурь, Тэнгэрийн төрөл байсан бол согтвол мунхрахын дээдээр мунхран, хэмжээгүй их идэх, дэмий орилох юм уу, нүд нь эргэлдэж хатуу ширүүн үг хэлж бардамнан хэнтэй ч тэрсэлддэг гэнэ. Тамаас ирсэн нь их зовж тарчлан нулимс гарган биеэс нь эвгүй үнэр танар үнэртдэг" гэнэ. 

	Зургаан зүйлийн хамаг амьтныг тус бүрээр нь авч үзэхүл:

	 

	1. ТАМ: 

	Буддын гүн ухаанд “Эх болсон зургаан зүйлийн амьтдын нь анхдагч болох тамын амьтад нь өмнөд Замбуутивийн доор найман халуун, найман хүйтэн арван хар нүглийг дамжин төрдөг байна. Хамгийн доод “Чөлөөгүй там”-ын дотор буян, нүгэл хоёрыг ялгагч цагаан, хар мод баригч Эрлэг номун хаан сууж хар, цагааныг ялгана. Нүгэлт амьтныг хар модоор тэмдэглэж Эрлэгийн ноёдод өгч цээрлүүлдэг байна. Тэрхүү нүглийг үйлдэн тамын оронд төрөгсөд нь их халуунд чанагдах түлэгдэх, их хүйтэнд хага хөлдөхийн зовлон, тэсэж тэсвэрлэхийн аргагүй хүнд хүчир бэрхийг урт удаан хугацаагаар туулж тарчилдаг байна.

	Дээрх тамуудын тухай эртний ном зохиолд “Найман халуун там гэвэл Дахин эдгэрэгч, Хар шохойт, Мөргөцөн эвдрэгч, Уйлан дуудагч, Их уйлан дуудагч, Халуун, Маш халуун, Аюуш там болой. Найман хүйтэн гэвэл Цөөвөрт, Цөөврөн дэлбэрэгч, Шүдээ хавчин хяхагч, Хуухай хэмээгч, Тэдүхүй хэмээгч, Удвал мэт хагарагч, Лянхуа мэт ихэд хагарагч болой. Орчин тойрны там гэвэл Галын урамт, Буртаг балчиг шавар, үс хутгаар дүүрсэн тэргэнцрүүд, Илд навчит ой, Сэлмэн ой, Олом үгүй мөрөн нугууд болой. Хэсэг бусаг там нь Нүдүүр, Шилбүүр, Багана, Хэрэм, Их тогоо тэргүүтний дүрт тэргүүтэн хязгаарлаш үгүй”25 янз бүрийн байдалтай олон хэсэг тамуудаас бүрддэг гэнэ. Түүнд халуун найман там, хүйтэн найман там, аахар шаахар 16 там зэрэг нийтдээ 32 там байдаг гэж Бурхан шашны ном зохиолд олонтоо өгүүлсэн байдаг. 

	Халуун тамын орны уул нь халуунд шатаж хайлмагтсан шинжтэй байдаг бол хүйтэн тамын орон нь цас мөсөн бүрхүүлээс хучигдсан байдаг ажээ. Ийм их эрс тэрс төдийгүй завсрынх нь аахар шаахар гэх буюу хэсэг бусаг тамын оронд очсон амьтдыг Эрлэг хааны элч нар галд унагаах зэргээр тарчлан зовоодог төдийгүй энэ нь амьтныг үйлдсэн нүглийнх нь хэмжээгээр тарчлаан зовоож байгаа хэрэг мөн билээ. Тамын орны үүдэнд олон эрлэгийн элч нарыг захирагч Эрлэг Номун хаан байх бөгөөд тэрээр нүгэл хийснийг нь тамд, буян үйлдсэнийг нь тэнгэрт гэх юм уу бусад орнууд руу хуваарилдаг гэнэ. 

	Там хэмээх ерөнхий нэрд маш олон амьтад багтдаг. Ертөнцийн хамгийн мухарт там оршино. Тамын тухай хүмүүс хамгийн аймшигтайгаар төсөөлдөг бөгөөд тэгэхгүй байхын ч аргагүй юм. Там нь газрын гүнд байрладаг гэж үздэг боловч Бирд, Асуурь, Тэнгэрийн орны нэгэн адил хүний нүдэнд харгадаггүй байна. 

	 

	2. БИРД: 

	Өлөн чөтгөр гэж бас нэрлэгддэг Бирдийн орныхон нь дэрс мэт нарийхан хоолойтой, маш том цүдгэр гэдэстэй буюу зүйрлэвэл уул луугаа адил гэдэстэй мөртөө зүүний сүв шиг нарийнхан хоолойтой тул идэх хүсэл нь хязгааргүй их бадравч идэж үл чадан өлсөж цангахын аймшигт зовлонг туулдаг гэнэ. Бирдийн орон нь “Рачанга ("Хаан" - санскрит үг) балгаснаас доош 500 бээр газар доор хэвлий нэрт Бирдийн балгас” гэгч газарт байдаг гэнэ. Энэ мэт дурдагдсан Бирдийг дотор нь:

	 

	1. Гадаад түйтгэгч бирд

	2. Дотоод түйтгэгч бирд

	3. Түйтгэгч бирд

	4. Тархсан бирд гэж дөрвөн зүйлд хуваадаг байна. 

	 

	Гадаад түйтгэгч бирд нь идээ ундааны чимээг үл сонсдог бол Дотоод түйтгэгч бирд нь өчүүхнийг олбол ам нь зүүний сүвний төдийхөн тул аманд нь үл багтах хэрэв багтвал хоолой нь хялгас мэт тул хоолойд нь үл багтах, хоолойд нь багтвал хэвлий нь уулын чинээ тул үл цадах, цадвал хөл нь дэрс мэт тул дааж үл чаддаг. 

	Түйтгэгч бирд нь идээ ундаа идэж уусны төдийхөн бадрангуй халуун ширэм мэт болж хэвлий нь түлэгдэж шаналган зовдог байна. Энэ гурван зүйлийн Бирд нь Бирдийн орныхон ажээ. 

	Тархсан Бирд гэдэг нь хүн төрөлтөн дотор буй нүгэлт амьтад болон үхээрт орогсдыг хэлдэг байна. Тамын ойролцоо үүдний хэсэгт нь шуналт Бирдүүд суудаг гэнэ. 

	Бирд нь янз бүрийн газарт оршдог байна. Тухайлбал:

	 

	1. Уулан доор оршигч бирд

	2. Модон доор оршигч бирд

	3. Үхээрийн газарт оршигч бирд

	4. Шуламсын аймгийн бирд

	5. Янз бүрийн идэшт бирд ч

	6. Галын оч идэшт бирд

	7. үнэртэгч бирд гэх зэрэг байдаг гэнэ. 

	 

	Бирдүүдийн хамгийн нийтлэг шинжийг нь гаргаж бичвэл хар бараан голдуу биетэй, хайлсан ширэм идэштэй, хүзүү нь мушгиа олс шиг, улаан хоолой нь хялгас шиг тул хоолойгоор нь цагаан будааны хэртэй хоол ороход л тогоо мэт гэдэс нь хийлсэн бөмбөг шиг болоход дэрс шиг нарийхан хөл нь даахгүй нугарах бөгөөд идсэн хоол нь давирхай адил шатчих тул хэзээ ч цадахгүй мөнхийн өлсгөлөнд шаналж үл дуусдаг гэнэ. Бирдийн өлсөх зовлон их боловч тамын амьтдын зовлонгоос арай бага байдаг бололтой. 

	 

	3. АДГУУС: 

	Муу заяаны гурван төрөлтний нэг болох адгуус нь тивийн завсрын харанхуй ба гадаад далай дотор дэр мэт гар хөлөө жийх хураах зэрэг чөлөөгүй зовж нэг нэгнээ идэлцэн далайн долгионд өчүүхэн ч амрахгүй тэмцэлдэх ажээ. Тархсан адгуус гэгч нь хүнтэй зэрэгцэн хамт газар дэлхий дээр оршдог. 

	Адгуус гэдэгт газар, ус, агаарт оршдог нүднээ үл үзэгдэх болон үзэгдэх бүх амьтад багтана. Харин Бурхан багшийн мэлмийд бүх адгуус амьтан төдийгүй эх болсон зургаан зүйлийн хамаг амьтад нь илхэн байдаг гэнэ. Амьтдын дотроос заримыг нь нэрлэвээс Лусын эзэн нь луу, Ой амьдын эзэн нь бар, араатан амьтдын эзэн нь арслан, жигүүртний хаан нь хангарди гэнэ. 

	Энэхүү луу, бар, арслан, хангардийг ертөнцийн дөрвөн хүчтэн гэж нэрлэдэг бөгөөд энэ дөрвөөр хамаг амьтдыг төлөөлүүлж бэлгэдэх нь буй. Адгуусны төрөлд хорхой шавжаас эхлээд далай тэнгисийн амьтад орно. Хүмүүс нь амьтдыг маллан тэжээх, алж устгах, хайрлан хамгаалах, онголон сэтэрлэх зэргээр өөрсдийнхөө эрхшээлд оруулж чаддаг учраас хүн нь Асуурь, Тэнгэрээс хүчгүй боловч адгуус амьтандаа хүчтэй юм. Адгуус амьтан нь муу заяанд орох болсны шалгаан үндэс нь сэтгэх чадваргүй явдал бөгөөд мунхаг харанхуйн ёсоор тарчлан зовдог гэнэ. 

	 

	4. ХҮН: 

	Зургаан зүйлийн хамаг амьтны нэгэн болох оюун ухаант хүний орчлон нь 4 их тив болон түүний харьяат 8 өчүүхэн тив байдаг гэнэ. Замбуутивээс гадна бас хүний орших 32 их тив бий. 

	А. Дорно үлэмж биет тивийн хүн манай Замбуутивийн хүний дөрвөн тохой хэмжээтэй гэнэ. 

	Б. Өрнө үхэрт тивийн хүний нас нь 500 жил. Зарим нь цаг бусаар үхдэг гэнэ. Тэдний бие нь Замбуутивийн хүний найман тохой хэмжээтэй байдаг гэнэ. 

	В. Умар Муу дуут тивийн хүний нас нь мянга орчим болдог төдийгүй биеийн өндөр нь Замбуутивийн хүний 32 тохой болдог байна. 

	Дээрх гурван орны хүмүүсийн царай зүс, дүр байдал нь өөр өөрийн орны дүртэй байдаг гэнэ. Манай Замбуутивийн анхны хүн Сандан Шивийн орноос нэгэн Тэнгэр ирж төрөл авснаас үүссэн гэнэ. 

	 

	5. АСУУРЬ: 

	Бурхан шашны ном сургаалд Асуурь нарын орон нь Сүмбэр уулын ёроолын уснаас доош найман түм нэг мянган бээрийн гүнд байгаа уужим хөндийд орших хийбод орон буюу Төгс эрхт балгас гэнэ. “Мэргэд гарахын орон"-д “Асуурь тэнгэр хийгээд адгуус бирд зүйл зүйлд багтана”26 гэв. Ер нь хүн болон тэнгэрийн хоорондох нэг зүйлийн амьтан төдийгүй анх тэнгэрийн оронд байснаа Асуурийн хүний чадал нь Тэнгэртэй сацуу боловч хилэгнэн байлдах дуртай Тэнгэр нарынхаа цог жавхланд атаархан уур хилэн нь бадарч тэрсэлдсэнээс болж хөөгдөн гарчээ. 

	Тэнгэрийн орноос дутахааргүй ариун дагшин өгөөмөр баян жаргал цэнгэлийн орон болох Төгс эрхт балгасанд Рахули нэрт Асуурь нарын хаан суудаг бол түүнээс доош нэг мянган бээрт Маш дарагч гэх Асуурийн хаан Рахулийн нөхөд суудаг гэнэ. Эдгээр Асуурь нарын охид Тэнгэрийн рашааныг булаалдан эзлэхийн тулд элдэв эрдэнэсийг өмсөж гартаа зэвсэг барьсан дөрвөн аймаг цэргүүд Асуурь нарын дөрвөн хааныг хүрээлж Сүмбэр уулын доороос гарч дээрх Тэнгэр нарынхантай байлддаг гэнэ. 

	Асуурь тэнгэр бол буяны хувьд хүнээс илүү буян хураасан байдаг ч дотроо их атаатай хоорондоо их тэмцэлддэг амьтад гэнэ. Асуурь нь Тэнгэр болон хүний шинж чанарыг хослуулсан өвөрмөц амьтад гэнэ. Хүнээс дээд төрөлд амьдрах учир яах аргагүй Тэнгэртэй адил боловч хорлолт үйл хийдгээрээ хүнтэй адил гэнэ. 

	 

	6. ТЭНГЭР: 

	Бурхан шашны домог үлгэрт Тэнгэрийг Сүмбэр уулын оройд оршигчид нь Тэнгэрийн орон бөгөөд усан нүдтэнд үл үзэгдэх хийбодын шинжтэй үлэмж биетнүүд юм. Тэнгэрт Амармагийн ертөнцийн зургаан Тэнгэр, Өнгөт ертөнцийн 17 тэнгэр, Өнгөгүй ертөнцийн дөрвөн тэнгэр багтана. Амармагийн зургаан тэнгэр нь Сүмбэр уулын дунд үе дэх дөрвөн Махранзын тэнгэр түүнээс дээш дөрвөн түмэн бээр дэх Сүмбэр уулын оргилд 33 тэнгэр нарын орон буй. Эндээс дээш найман түмэн бээрт Дайнаас ангижирсан Тэнгэр нарын орон байна. Энэхүү Хурмаст Тэнгэрийн орны нэг хоног Замбуутивийн зуун жилтэй тэнцэх ийм урт хугацаатай байдаг ажээ. 

	Манай Гандан хийдийн анхны суурийг тавьсан тухай хууччуулын ярианд V Богд Жигмэддамбийжанцан газрын тэг татахаар зурхайчтайгаа явтал зурхайч нь жаахан баруун тийш нь голлуулах гэхэд Богд “Гандангийн туяа энд тусаад байна шүү” гээд барьсан гэдэг. Сүмбэр уулын оройгоос дээш 16 мянган бээрт Таврал буюу “Газрын хязгаараас хагацсан орон гэж байна. Энэ орны нэг хоног нь манай Замбуутивийн 200 жилтэй тэнцдэг гэнэ. Түүнээс дээш 32 түмэн бээрт “Гандан буюу Төгс баясгалант орон” оршино. Гандангийн нэг хоног нь хүний орчлонгийн 400 жилтэй тэнцдэг тухай сав, шим ертөнцийн онолын тухай сударт дурдсан байна. 

	Гучин гурван Тэнгэр нарын орноос доош Асуурь нартай байлдана. Дайнаас ангижирсан Тэнгэр нарын орноос дээш нэгэн түмэн бээр өндөрт Төгс баясгалант орон байна. Юуны тул Төгс баясгалант орон гэвэл “Тэр оронд нь Хутагт Майдар бурхан ном ертөнц хоёрын дүрийг үнэн ёсоор арвижуулж их хөлгөний номын баясгалан лугаа төгссөний тул “Төгс баясгалан орон” гэжээ. Лам нарын нирваан болсны хойно Түшидийн орон (Төгс баясгалант орон)-д төрнө гэж үздэг нь энэхүү орон бололтой. Шагимуни Бурхан багшийн ээж Маха Майя нирваан болсны хойно энэ оронд төрсөн гэдэг домогтой билээ. Төгс баясгалант орноос дээш 33 түмэн бэрт Хувилгаанд баясагч Тэнгэрийн орон бий. Юуны тул Хувилгаанд баясгагч гэвэл “Өөрийн хувилгасан эдийг өөрийн тааллаар эдэлдэг тул тийн нэрлэсэн” байна. Хувилгаанд баясагчаас дээш 64 түмэн бээрт Бусдын хувилгааны эрхээр үйлдэгч Тэнгэр нарын орон бий. Юуны тул ийн хэмээн нэрлэсэн гэвэл “Бусдын хувилгасан эд бараанд өөрийн тааллаар эдлэхийн тулд тийн хэмээн нэрлэсэн” байна. 

	Чөлөөгүй тамаас дээшлэн Бусдын хувилгаанаар үйлдэгчийн орон хүртэлхийг Амармагийн ертөнц гэнэ. Энэ ертөнцийн амьтад тачаангуй хүсэл төгссөн боловч дороос дээшлэх тутам бага болдог байна. Дээрх бүгдийг хураангуйлан сав, шим, хүн ертөнц одон гараг хэрхэн үүссэнийг “Зурхай”-т номд өгүүлснийг татвал:

	“Эрт тэнгэр газар тогтохоос өмнөхийг балар харанхуй цаг үе хэмээжээ. Энэ бол зузаан харанхуй бүрхэг тод үгүй гэрэлгүй хөндий хоосон юу ч үгүй. Түүнээс маш туйл буюу орчин ахуй чанар ба бэлэг юу ч үгүй хоосон огторгуй агаар мэт нэгэн хийн мандал мөн бөгөөд хөндлөн орчсоноос байдал арга билиг хоёр болж эр эм болон эрээс их бага дөрөв, эмээс мөн их бага дөрөв гарч эдгээр хуран нийлснээс найман хүлил болон есөн мэнгэ орд үүсжээ. Тунгалаг тодорхой нь дээш дэгдэн тэнгэр болж, булингар нь доош тунан газар дэлхий болон тогтжээ. Тийнхүү дээд тэнгэрийн ариун нь дорогшлон, газрын өнгө дээш бадран учирч хүн, амьтан ба газрыг гурван эрдэм буюу туйлын гурав хэмээн дууддаг. Тэнгэр, хүн газар анх эхлэн тогтсоноос эцэстээ эвдрэн сөнөх хүртэл 12 түм 9 мянга 600 оныг нэг галав”27 гэж тоо баримтыг илт бодитойгоор өгүүлжээ.

	 


1. 3. ТЭНГЭР

	Түмэн бодис бол тэнгэрээс түрэгдэн эх дэлхийд түшиглэн өсөж бойждог тул эртний хүмүүс тэнгэрийг төрсөн эцэгтэйгээ зүйрлэн газрыг өсгөн хүмүүжүүлсэн эхтэйгээ адилтгаж байв. Тиймээс Монголчууд эртнээс нааш “Эцэг тэнгэр минь агуу болой" гэж тэнгэр эцэгтээ залбиран, тэнгэрийн ивээл хишигт бишрэн шүтсээр ирсэн билээ. Мөн өөрсдийн эзэд ноёдоо дээд тэнгэрээс заяатай төрсөн гэж тэнгэр мэт агуу хүчтэйгээр төсөөлөн хүндэтгэж байв. 

	П. Карпини “Монголчуудын түүх” номдоо "Тэд энэ ертөнцийн үзэгдэх ба үл үзэгдэх бүх юмсыг бүтээгч орчлонгийн жаргал зовлонг үүдэгч цорын ганц тэнгэрт сүсэглэн бишрэх боловч түүнд зориулж уншлага эргэл мөргөл элдэв ёслол үйлддэггүй”28 гэж тэмдэглэжээ. 

	Эртний Монголчуудын шашин шүтлэгийн анхны хэлбэр нь байгалийн энгийн зүйлс байснаа улмаар дээд тэнгэрийг шүтэх болов. Тэнгэрийг газар усны адилаар тодорхой үзэгдэх харагдах хэмжээнд шүтэж байснаа яваандаа үл харагдах хийсвэр тэнгэрийг шүтэхэд хүрсэн байна. Аливаа зүйлийн цаана тусгай эзэн тэнгэр байдаг хэмээн үзсэнээс үүдэн Монголын бөө мөргөлийн ертөнцийг үзэх үзлийн гол үндэс нь Тэнгэр шүтлэг буюу "Тэнгэризм” болсон байна. 

	Бөө мөргөлийн ойлголтоор тэнгэр нь амьдрал хайрлагч эр эхлэл болдог тул бусдын хувь заяаг агуулж түүнийг зохицуулж байдаг ажээ. Бөө мөргөлийн ёсонд огторгуйд 99 тэнгэр байдаг төдийгүй эдгээрээс хүнд тустай сайн үйлийг бүтээдэг баруун зүгийн 55 тэнгэр, хүмүүст хортой 44 тэнгэр байдаг гэнэ. Мөнх тэнгэртээ залбирсаар ирсэн Бөө мөргөлтэй Монгол туургатны ухамсар сэтгэхүйг ажиглаж үзвэл хүн нь сансар дэлхийтэй нягт харилцаа холбоотойг батлах олон сонин баримт бий. Монгол хэлэнд “Тэнгэр мэднэ, тэнгэр өршөөг, тэнгэр эцэг, тэнгэр нь хаячихсан юм, хайрын тэнгэр” гэх мэт сансар огторгуйн их хүч нөлөөг илтгэсэн үг хэллэг цөөнгүй байна. Хуучин Зөвлөлтийн нэгэн нэрт сэтгүүлч Монголчууд биднийг тэнгэрээс төрсөн харь гарагийнхан гэж бичсэн удаа ч бий. 

	“МНТ”-нд “Та нар учрыг мэдэхгүй байна. Шөнө бүр цагаан шар хүн тотгоор гийгүүлэн орж ирээд миний хэвлийг илэхэд түүний гэрэл миний хэвэлд шингэх бөлгөө. Тэр хүн гарахдаа нар сарны хэлээр шар нохой мэт шарвалзсаар гарч одно. Дэмий яахан өгүүлнэ та. Түүнээс үзвэл тэнгэрийн хөвгүүд биз”29 гэж Алунгоо хатан эр нөхөргүй байхдаа төрүүлсэн Бодончар мунхгийн уг үндсийг тэнгэр болоод нар, сарны гэрэлтэй холбон хүүхдүүддээ тайлбарлажээ. 

	Христийн их хутагт дагина Мария тэнгэрийн ид шидээр жирэмсэлж Есүсийг төрүүлсэн. Эртний Мин улсын хаан Зү Еүваны эх зүүдэндээ нэг сахиусны өгсөн эмийг ууснаар жирэмсэлж төрөхдөө гэр дүүрэн гэгээ цацруулсан домог буй. Эдний нийтлэг тал нь тэнгэртэй холбогдон гэрлээр дамжин эхийн хэвлийд орсныг тодорхой өгүүлсэн. 

	Хутагт хувилгаадын намтар түүх домогт дээрхийн нэгэн адил төрөхдөө гэрэл цацруулсан зүйлс арвин байдаг. Үүн лугаа нэгэн адил клиник үхэлд орсон хүмүүсийн ихэнх нь ээл энэрэл цацруулсан гэрэлтэй учирснаа олонтоо ярьсан байдаг. Ер нь ямар ч юмны эхлэл төгсгөл хоёр нь цаг хугацааны хувьд зөрөөтэй ч гэсэн утга агуулга, чанарын хувьд яг адил болохыг хүн нийгэм, ургамал амьтны тогтцоос мэдэж болох юм. Хүн төрөлхтөн анх бий болохдоо гэрэлтэй хамаатай байсан бол хорвоогийн мөнх бусыг үзэхдээ гэрэлтэй холбоотой нь нэн учир холбогдолтой юм. 

	Энэхүү тэнгэрийн сахиуст Боржигон овгийн Бодончар нь эзэн Чингисийн өвөг дээдэс юм. Үүнээс улбаалан Монголчууд тэнгэр шүтэх явдлыг гол болгосноор барахгүй Монголын хаад өөрсдийгөө “Мөнх тэнгэрийн хүчит их далай хаан” хэмээн өргөмжилж түүндээ итгэсээр иржээ. Монголчууд хаад язгууртнаа тэнгэр гаралтай тэнгэр угсаатай тэнгэрийн хөвгүүн гэж хүндлэн дээдэлсээр ирсэн тул түүх шастиртаа хаад язгууртны нас нөгчсөнийг нь тэмдэглэхдээ “Тэнгэрт халив, Тэнгэр болов" хэмээх үгийг тогтмол хэрэглэдэг байна. Мөн хаад язгууртны үр удам угсааг тэнгэрийн хөвгүүд гэж үздэг байв. 

	Тайсун хаан Тогтобухын Молон тайж хүүг нь Онигуудын Мулихай вангийн дэмжлэгээр ар Юаны хаан суурийг залгамжлуулсан боловч удалгүй бусдын хов үгэнд итгэж түүн рүү цэрэг хөдөлгөжээ. Энэ үед Мулихай ван “Тэнгэр эцэг жич сод Богд чи мэдтүгэй. Би чиний үрсийг шүтэн хүндэлж байх атал Чи гэдрэгээ надад муу санаа үүсгэв”30 тэнгэрт өчиг мэдүүлж мөргөөд цэрэг авч Молон хааныг тосож байлдан ялан дийлж түүнийг хороожээ.

	Батмөнх даян хаан бүх Монголыг нэгтгэн захирсны дараа баруун Монголыг захируулахаар ахмад хүү Улсболдыгоо томилон явуулахад зарим нэг ноёд урван хүүг нь алжээ. Энэ гашуудалт мэдээг Даян хаан сонсоод

	 

	“Асгарч хоцрох цусыг

	Архайж хэвтэх ясыг

	Дээд тэнгэр эзэн чи

	Дэд нь болсон эзэн

	Богд эзэн минь чи мэд"31 

	 

	гэж тэнгэрт зарга гомдол мэдүүлж байна. Энэ мэтээс үзэхүл тэнгэр шүтлэгээс гадна “Амьдадаа хүчирхэг байсан хүний сүнс сүлд нь агуу хүчтэй хамгаалагч шүтээн хүндэтгэл байснаа аажмаар тэнгэртэй эн сацуу Богд хүн болон шүтэгдэх болсон” байна. 

	Монголчууд энгийн яриандаа хүртэл “Мөнх тэнгэрийн хүчит их хааны суу зальд ивээгдэн” гэж ярихаар барахгүй хүссэн явдлаа үйлдэхдээ тэнгэрийн соёрхлоор үйлдэв гэх ба нэгэнт үйлдсэн явдлаа тэнгэр түүнийг мэднэ гэнэ. Мөн алдаа дутагдал ялагдал бүхнээ цөм “Тэнгэрийн заяаны эс ивээгдсэнээр болов” гэж аливаа үйлдэл бүхнээ тэнгэртэй холбож байв. Тухайлбал: Монгол улс Хятад улсад байсан эрх мэдлээ алдсан нь тэнгэрийн заяа эс ивээгдсэнээр болсон болохыг олонтоо бичсэн байдаг. 

	“Татаарууд бол тэнгэр газарт маш их хүндэтгэх зантай. Хэрэг бүрд урьдаар тэнгэрийг дурдана. Аянгын дууг сонсмогц айгаад тэнгэр дуугарав гэж цээрлэхгүй”32 бөгөөд ямар ч үйлдлийг тэнгэрт найдахгүйгээр хийдэггүй тул Монголын эзэн хаанаас эгэл ард хүртэл бүгд тэнгэрийг эзэн дээд шүтээн болгосоор өнөөг хүрч ирсэн байна. 

	Байгалийн шүтлэгийн хувьд ч тэнгэрийг тэнгэр чигээр нь шүтэхээс гадна тэнгэрийг аливаа бүхний дээд эзэн, захирагч, агуу хүчтэй болгон шүтэж эхэлснээс хойш тэнгэр шүтлэг, тэнгэр судалгаа тэнгэризм гэгч зүй ёсоор эхэлсэн байна. “Баруун Монголчуудын Мөнх тэнгэрийн сангийн судар”-т:

	 

	“Үнэмлэхүй дээд Мөнх тэнгэр

	Хамгийн дээд Мөнх тэнгэр

	Хөдлөхийн дээд Мөнх тэнгэр” 

	 

	гэснээс үзвэл тэнгэрийг “Үнэмлэхүй, Хамгийн, Хөдлөхүйн” дээд буюу ертөнцийн бүхий л зүйлийн дээд эзэн болгожээ. Энэхүү дээд эзэн шүтээнээ хүнчилж айл гэрийн эзэн, эр хүнийг тэнгэртэй зүйрлэн “Эцэг тэнгэр" гэдэг тул аав нь бүгдийн хаан, ах нь дүүгийн хаан болдог. 

	Жилийн дөрвөн улирлын ихэнх хоногт цэлмэг тэнгэртэй байдаг, тэнгэрт ивээгдсэн нүүдлийн аж ахуйг эрхэлдэг Монголчууд нь газар тэнгэрийг танин мэдэх талаараа бусад ард түмнээс илүү байжээ. Ер нь 365 хоногийн 80-н хувьд нь цэнхэр тэнгэрийг ширтэж мал аж ахуйгаа маллан амьдарч ирсэн ард түмэн Монголоос өөр байхгүй биз ээ. Хүмүүс анх эртний үед шүтэн биширч байсан цорын ганц эрхэм шүтээн болох тэнгэр шүтлэг нь бөө удганаар дамжин шарын шашны үзэл онолоор нэлээд гүнзгийрч боловсорсон байна. XIII зуунаас хойш тэнгэрийг шүтэгсэд эрхэм дээд өчүүхэн дорд гэж ялгалгүй бараг бүх Монголчууд шүтэх болсон онцлогтой юм. 

	Тухайлбал: “Хээрийн гөрөөсний махыг идэх үед урьдаар тэнгэр тахиж дөрвөн зүг цацаад хойно нь хүний тоогоор хуваан иднэ. Бас ямар идээ боловч идэхийн цагт тэнгэртээ даатгаж идмүй. Их нутаг болбол нэг жилийн хооронд дөрвөн цагийг ялгаж тэнгэрийг тахимуй. Хавар намрын тэнгэр тахилгыг их тахилга гэж хэлмүй. Зун өвлийн тахилгыг бага тахилга гэнэ. Ийм тахилгын зүйл бол морь, үхэр, хонь энэ гурван зүйлээр тэнгэрийг ихээр тахина. Сархад, сүү жимсийг тахилга болгож өрж тавина. Тэнгэр тахихад өндөр газар эсвэл тал газрыг их эрхэмлэнэ. Тэнгэр тахисан өдөр тахилгын идээний үхэр, хонь, адуу цөм тэр өдөр хурсан олон бүгдээр үлдээхгүй иднэ. Тэнгэрийг тахисан юмыг үлдээх ёсгүй”33 ажээ. Монголчууд “Хоол унд идэж уухаар цугларах бүрдээ гэрийн эзний толгой дээр байгаа онгод, дараа нь тэнгэрийг тахисны тэмдэг болгож дорно зүг цацал ёслол өргөдөг”34 ба “Цагаалах өдөрт эрхбиш тэнгэрт мөргөнө. Мөн 5-дугаар сарын 5-нд бас ч ийм”35 үйлдлийг гүйцэтгэдэг байна. 

	Саган Сэцэний “Эрдэнийн товч”-д дурдсанаар бол: “Өөдлөх гэгч хүн Ойрдын Батула Чинсанд баригдсанд Батула чинсан түүнд араг үүрүүлэн аргал түүлгэж гутааснаар “Аругтай" гэх цолтой болов "Нэгэн өдөр Аругтай их зам орчмоор аргаар аргал түүж явтал Дөрвөн Ойрадын холбооны гурван хүн учрав. Аругтай тэднээс “Ихэс таны холбооны хэрэг хэрхэн" гэж асуусанд: Тэд элэглэн шоолоод:

	 

	“Хоромхон нэрт балгасыг барих болов

	Хуухаа алаг шарыг цохих болов

	Ажай тайжийг хан өргөх болов

	Аругтай хөвгүүнийг Тайш болгох болов” 

	 

	гэжээ. Тэднийг явсан хойно Аругтай аргаа тайлж хөсөр хаяад "Тэднүүсийн үг бус тэнгэрийн зарлиг болой. Харц хүн надад ямар хамаа байх уу. Ажай тайж бол тэнгэрийн үр бөлгөө. Тэнгэр эцэг чи мэд гээд тэнгэрт мөргөжээ”36. Хожим нь үнэхээр Аругтай “Тайш” болоод Ойрдыг дайлж Батула чинсанг алж хүү Багумыг нь баривчлан урьдын хонзонгоо авахын тулд Аругтай Багумыг “тогоон” доор хөмөрч “Тогоон” гэх нэр цол өгч хонь хариулуулав. 

	“Адай хаан өвөр зуураа чуулган болов. Тогоон тайш хонь хариулж явтал чуулганаас харьж ирэх хүн учрав. Тэр чуулганаас харьж яваа хоёр хүнээс чуулганы хүүрнэсэн үг юун буй гэж Тогоон тайш асуув. Тэд өгүүлсэн нь: Чамайг үгүй гэж эс хэлэлцэв гэж элэглэв. Тэр хүнийг явсан хойно Тогоон малгайгаа авч таны үг бус тэнгэрийн зарлиг буй за гэж тэнгэрт мөргөв. Аругтай тайш эмдээ өгүүлсэн нь: Энэ Тогоон тайш сайн хүний үр байнам. Үүний дэргэд үсээ самнаж, биеэ маажихыг нуултай гэв. Тэр үгийг сонсоод Тогоон гадаа гараад таны ам бус тэнгэрийн зарлиг буй заа гэж тэнгэрт мөргөв”37 гэсэн байна. Аругтай, Тогоон хоёр хоёулаа боолчлогдож байхдаа тэнгэр угсаа язгуураа мэдэж тэнгэрт мөргөн залбирч байв. 

	Тиймээс ч Монголчууд өөрсдийгөө тэнгэр язгуурт, тэнгэр өнгөт, тэнгэр тэтгэлэгт, тэнгэрийн тамгат, тэнгэр шүтлэгт, тэнгэр дуудлагат, тэнгэр уншлагат, тэнгэр номлолт, мөнх хөх тэнгэрийн ивээлт хөх толбот ард түмэн гэж бахархаж тэнгэр дэлхийдээ залбиран тэнгэр дэлхийнхээ хишиг буянаар амьдарч явахдаа тэнгэр дэлхийгээ танин мэдэхийг оролдсоор ирсэн юм. 

	Дорно дахиныг судлагч их эрдэмтэн Н. К. Рерих “Хүн сансрын иргэн” өгүүлэлдээ: “Ер нь ажиглаад байхад хээр талын нүүдэлчин овог аймгууд тэнгэр буюу сансар огторгуйн хүч нөлөөг онцгой мэддэг улс болно. Монгол хүн долоон бурхан одыг олж хараад биеийнхээ байдлыг шинждэг” хэмээн бичсэн байна. Тэнгэр үзэлд ойртоогүй шүтлэг, гүн ухааны сургаал номлол байгаагүйн адил тэнгэрийн эрхсийг ажиглаж өдөр хоног, сар жилээр урсан өнгөрөх цаг хугацааг тоолж ирсэн нь шинжлэх ухааны суурь үндэс болсон биз ээ. 

	“Гучин зургаатын тайлбар толь”-д: Тэнгэрийн зүйлийг долоон анги, 281 зүйлээр тайлбарласан байна. Тэнгэрийг хэд хэдэн талаас нь нэрлэж болдгийг тодорхой харуулав. Тухайлбал: “Маш өндөр түмэн юм бүрхсэнийг тэнгэр хэмээмүй. Түмэн юм бүрхсэнийг заан хэлэлцэх бөгөөс дээд тэнгэр хэмээнэ. Тэнгэрийн өнгийг заан хэлэлцэх бөгөөс хөх тэнгэр хэмээмүй. Үүл, уур үгүй маш ариун тодорхойг гэгээн тэнгэр хэмээнэ”38 гэжээ. 

	Тэнгэрийн зүйлийн долоон ангийг тус бүрээр нь авч үзвэл:

	1. Тэнгэрийн зүйлийн тэргүүн ангид: Тэнгэр гэж юуг хэлэх, мөн гэрэл сүүдэр, нар сар тэдгээрийн янз бүрийн үйлдэл хувиралд нэн оновчтой тайлбар өгөн нийтдээ 48 зүйлийг тодорхойлжээ. 

	2. Тэнгэрийн зүйлийн 2-р ангид: Од болон оддын байршил есөн гарагийн тухай тус тусад нь 52 зүйл болгон тайлбарлажээ. 

	3. Тэнгэрийн зүйлийн 3-р ангид: Гурван марал, анжисны хошуу, сүүлт од, хүн, хэнгэрэг, хөдрөг, загасчин, мичид од гэх мэтээр зарим онцлог одыг мөн одны гэрлүүд хоногийн тухай 25 зүйл болгон тайлбарлав. 

	4. Тэнгэрийн зүйлийн 4-р ангид: Үүл будан, тэнгэрийн дуу, аянга цахилгааны тухай бичсэнийг үзвэл үүлийг 9, буданг 6, цахилгааныг 6 янзаар тайлбарлажээ. 

	5. Тэнгэрийн зүйлийн 5-р ангид: Бороог 28, тэнгэр бүрхэх арилах тухай 4, мөндрийг 4 зүйлд хуваан тайлбарлажээ. 

	6. Тэнгэрийн зүйлийн 6-р ангид: Шүүдрийг 9, мөн хяруу цасыг 20 зүйлээр тодорхойлон тайлбарлажээ. 

	7. Тэнгэрийн зүйлийн 7-р ангид: Уур манан униар зэрэглээ цан хүүргийн тухай мөн салхийг 32 зүйлд хуваан тайлбарлажээ. 

	Тэнгэрээр дамжуулан тэнгэрт орчигч нар, сар, од гарагуудыг бишрэн дээдлэхийн хамт түүнийг танин мэдэж од гарагийн орчил хөдөлгөөн байршил нь хүний амьдрал хувь заяа, эрхлэх аж ахуйтай шууд холбоотой болохыг эртнээс нааш танин мэдсээр иржээ. 

	Монголчууд тэнгэр болон тэнгэрийн эрхсийг анхандаа домогчлон ухаарч байснаа амьдралын явцад түүний мөн чанар, зүй тогтлыг танин мэдэхийг оролдсон нь одон зурхайн үүсэл болов. 

	Эртний гүн ухаантнууд ертөнц нэгдэлтэй тухай дэвшүүлж байсан үзэл санааны үүднээс үзвэл бичил ертөнц болсон хүн нь орчлон ертөнцтэй адил төстэй байдаг тул “Тэнгэрийг их эр, хүнийг бага тэнгэр" хэмээн адилтган үзэж ирснийг “Зурхайт ном"-ын туйлын ёсоор үзвэл “Тэнгэрт жилийн өдрийн тоо. Хүнд ясны үе нь адилхан” байдгаар барахгүй “Тэнгэрт бол нар, сар, салхи, үүл. Хүнд нүд, ам, чих, хамар” дөрвөөс зурхайн тулгуур ухагдахуун болсон найман хүлил гарсан байна. Тиймээс “Тэнгэрийг ёсыг байгуулахад арга билиг хүний ёсыг байгуулахад өршөөл журамд” тулгуурладаг байна. 

	Н. Коперникийн “Тэнгэрийн мандлын эргэлтийн тухай” ном гарсны дараахан Андрей Везали гэгч эрдэмтэн “Хүний биеийн бүтцийн тухай” бүтээлээ туурвисан нь санамсаргүй хэрэг биш биз ээ. Нүүдэлч түмний байгаль дэлхийгээ танин мэдэхүйн гол түлхүүр гүн ухааны цогц мэдлэг болсон арга билгийн онолын үндэс суурь нь газар тэнгэр хоёр болдог юм. 

	Аливаа зүйлийн дайчин бадрангуй дээш тэмүүлэх, дээр оршигч мөн чанарыг хадгалан илэрхийлдэг аргын хүчин эцэстээ тэнгэрийн мөн чанар юм. Тэнгэрийн шинжийг хадгалсан болоод тэнгэртэй шууд холбоотой үзэгдэл юмнуудад аргын шинж илүү байдаг. 

	Нэгэн сударт: “Тэнгэрийн дүр шувууны өндөг мэт. Газар түүний дунд оршино. Газрын гадуур агсан тэнгэр нь өндөгний шар уургийг бүрхсэн мэт. Дүгрэг нь мохолцог бөмбөгөн мэт тийнхүү бөмбөрцөг тэнгэр хэмээжээ. Түүний дүрсийг өгүүлбэл бүр бөмбөрцөг мэт болой”39 гэсэн бол бас уг зохиолд “Тэнгэр хэмээвэл газрын гадуур бүрхжээ. Газар нь тэнгэрийн дотор ажээ. Тийнхүү тэнгэрийн дүр хагас нь газрын дээрээс эргэмүй. Түүний орхилго эгэрцэг үл хөдлөхийн орон нь өмнөд Алтан гадас ба умард Алтан гадас хэмээнэ. Үүгээр үзвэл тэнгэрийн ой нь 360 хоног буюу түүнийг хуваагаад 12 орд болгожухуй"40 гэжээ. 

	УНН Санд гар бичмэлээр хадгалагдаж буй “Нар, сар, од, үүлийг шинжих бичиг"-т: “Билгийн уур бууж газар болов. Өндгөн мэт аргын уур мандаж тэнгэр болов. Хөнгөн гэгээн нь тэнгэр. Хүнд харанхуй нь газар болов. Тэнгэрийн улирах нь тэрэгний хүрд мэт. Тэнгэр дүгрэг, тэнгэрийн алс тойрох нь хагас газар дээр, хагас газар доор тэнгэр баруун зүг явах тэнгэр газрыг тэврэх. Тэнгэрийн ёс баруун хойд өндөр, зүүн өмнө богино. Зүүн баруун тэгш тул 4 цагийг зохиох. Өвөл зун газрын адилгүйг дагаж халуун хүйтэн төрөх” гэжээ. 

	Манай дэлхий өөрийнхөө тэнхлэгээ эргэх хөдөлгөөн болоод нарыг тойрон явах замдаа дайран өнгөрдөг 12 орд, нарны аймгийн бусад гараг одыг тэнгэртэй холбосоор иржээ. Энэхүү тэнхлэгээ эргэх хөдөлгөөн, дайран өнгөрөх орд, бусад од гарагийн орчил хөдөлгөөн нь шим ертөнц болсон газар дэлхий хүн амьтанд шууд нөлөөлж тайлагдашгүй гайхамшгийг үзүүлж байдаг юм. Од гарагийн хөдөлгөөн байршлаас хамаарч цаг уур улиран хувьсаж байсан нь тодорхой тул бүхий л зүйлийг тэнгэр бурхан зохицуулдаг болохыг ухаарчээ. 

	Тиймээс Монголчууд сэтгэлд бахдам сайхан зүйлээ тэнгэртэй холбон ухаардаг тул агуу гайхалтай учрал тохиолдол болон эд зүйлсээ тэнгэрлэг хэмээн бахархдаг. Монголчуудын тэнгэртэй холбогдсон мэдлэг өндөр хэмжээнд хүрч байсныг батлах нэгэн тэнгэрлэг бүтээл бол “Тэнгэрийн ордны монгол зураг” болон “Хөх хотын таван суваргат сүмийн ар хэрмийн чулуун дээр сийлсэн Монгол үсэгт тэнгэрийн ордны зураг”41 -ийг бүтээсэнд оршино. 

	Монголчууд нь байгаль дэлхий, хүн нийгмийн хувиралт өөрчлөлтөд бүрэн нөлөөгөө үзүүлдэг тэнгэрийг судлан шинжлэх ажлыг төрийн хэмжээнд авч үзэж “Тэнгэрийг сүсэглэх яам”-ыг байгуулж байв. “Тэнгэрийг сүсэглэх яам”-нд тэр үеийн алдартай зурхайч, одон орон судлаачид ажиллаж тэнгэрт орчиж буй гараг одны тохиол, өөрчлөлт байршил нь байгаль дэлхий, хүний нийгэмд хэрхэн нөлөөлөхийг тандан судалж байв. 

	“Тэнгэрийг сүсэглэх яам”-ны зурсан ордны гарагийн байршлын зурмал” гэсэн тодотголтой тэнгэрийн одны нэгэн Монгол зураг бий. Хөх хотын Таван суваргат сүмийн ар хананд сийлсэн одны зурагтай нэн төстэй энэ зурмал зурагт 270 гаруй одны байр 1550 орчим одыг багтаасан төдийгүй уламжлалт 1130-н одны дээр бас 420 орчим шинэ одыг тодотгон гаргасан байна. 

	XVI зууны үед бүтээгдсэн “Тэнгэрийн одны Монгол зураг”-т тэнгэрийн хойд хагасын 773 од, өмнөд хагасын 602 од нийт 1375 одыг 229 одны ордод бүлэглэн хувааж сийлэн, оддын нэрийг Монгол үсгээр бичжээ. Од гарагийн байршлыг уран нарийн гаргасан энэхүү дармалыг үйлдсэн хүн нь “Тэнгэрийг сүсэглэх яам"-нд ажиллаж байсан Монголын нэрт эрдэмтэн Ш. Мянгат болох нь зайлшгүй юм. 

	“Байгаль дэлхийг шүтэн биширч зэлүүд тал нутагт амьдралаа өнгөрөөж байгаа нүүдэлчид тэнгэр болон тэнгэрлэг юмсыг шүтэн биширдэг бөгөөд эртний Түрэг хэлэнд “Мөнх хөх” гэсэн утгатай тэнгэрийг бүхий л хүч чадлыг хайрлагч бараг хүн бүрийн бурхан гэж үздэг"42 байна. “Зарим нүүдэлчид өршөөн тэтгэгч тэнгэрийг хүнтэй шууд харилцдаг гэж үздэг бол нөгөө хэсэг нь хүн тэнгэрийн харилцаа нь онгод орохоор диваажинд хөөрч бурхдын авралыг мэдэж чаддаг зайран бөөгөөр дамжиж явагдана гэж үздэг”43 байна. Нар бол дулаан элчийг өгдөг, сар бол гэгээн гэрлийг олгодог, тохигуур долоон од нь зүг чигийг заадаг тул хүнд шууд нөлөөгөө өгдөг эрхсүүд болно.

	 


1. 4. НАРНЫ ТУХАЙ

	“Их аргын гайхамшиг бүх тэнгэр газарт гийсэн нар”44 болон нарны системийн бусад төвүүд ойролцоогоор таван сая гаруй жилийн өмнө халуун хийн мананцраас үүссэн гэж үздэг байна. Гүн ухаантан Кант “Тэнгэрийн эрхсийн жам ёсны түүх ба онол” номдоо: “Нарны систем сансрын мананцраас үүссэн” тухай таамаглалыг дэвшүүлсэн нь одон орны шинжлэх ухаанд томоохон хөгжил хувьслын үзэл санааг нэвтрүүлсэн анхны алхам болж хожим нь түүний таамаглалыг П. Лаплас математикийн онолоор баталжээ. 

	Манай тооллын өмнөх III зуунд амьдарч байсан Грекийн гүн ухаантан Аристарха Самасхали дэлхий нарыг тойрдог гэсэн нээлтээ хийсэн боловч нэг их дэлгэрээгүй байна. Аристотелийн (МЭӨ IV зуун) Огторгуйн дунд Дэлхий, Нар, Сар, Буд, Сугар, Марс, Юпитер, Сатурн гараг ба оддын хөдөлгөөнийг удирддаг гэж үзэж байсан дэлхий төвтэй сургаалыг 1500 жилийн дараа л Н. Коперник (1473-1543 он) буруу гэдгийг нотолсон байна. Тэрээр "Огторгуйн биесийн эргэлтийн тухай” (1543 он) номдоо: Наран төвтэй системийн үндсийг тусгажээ. Энэ нээлт нь цаашдын байгалийн үзэгдлүүдийг судлан хөгжүүлэхэд маш их том суурь болж өгсөн нь ойлгомжтой. 

	Манай дэлхий нарыг тойрон эргэдэг бөгөөд бүтэн тойрохдоо нэг жилийн хугацааг зарцуулна. Ганц дэлхий бус бүх гарагууд нарыг тойрон эргэдэг бөгөөд эргэлтийн хугацаа нь өөр өөр юм. Дэлхий бол гарагийн адил нарыг тойрсон нэг л биет болохоос бус огторгуйн төв биш гэдгийг нотолсон нь Коперникийн гавьяа юм. 

	Нар нь огторгуйн төв учраас дэлхий дээрх амьдрал нарны явдалтай холбоотой байдаг бөгөөд нарны идэвхжил нь хүн амьтны амьдралтай салшгүй холбоотойн адил од гарагийн хөдөлгөөн байршил ч нарны явдалтай шууд холбоотой юм. Монголчууд нар хонины ордонд шилжин орох өдрийн гарагийг “Жилийг эзэлсэн гараг” гээд тухайн жилийн шинжийг энэ гарагтай уялдуулан тайлбарладаг. 

	Зурхайд нар орд тус бүрд шилжин орох өдрийн гарагийн хөдөлгөөн байршилтай уялдуулан тухайн жилийн сар тус бүрийн шинж төлөвийг нартай холбон урьдчилан тооцсоор иржээ. Тиймээс нар нь Шар замын 28-н одны хэд дэх хоногт ирснээр байгаль цаг уурын ерөнхий төлөвийг гаргадаг байсан байна. 

	1. Сар Данист (22-р од) одны анхдугаар хоногт хүрч ирэхэд дорнын салхинд хөлдсөн нь гэснэ. Ичигсэд хорхой сая хөдөлнө. Загас мөсийг дээш шөргөөнө. Хээрийн галуу умар одно. Өвс мод хөвөрч хөдөлсөнд Долоон өвгөний иш барс ордны оронд эргээд их чуулалт арга эгшигт зохицно. 

	2. Нар Бүрвабадрабад (24) одны 7-р хоногт хүрч ирээд тогурын цэцэг сая босно. Алтан гургалдай донгодно. Хараацай ирнэ. Аянга сая дугарна. Цахилгаан сая цахина. Энэ үед Долоон өвгөний иш туулайд эргэж хувирах арга эгшигт зохицно. 

	3. Нар Ривади (26) одны 9-р хоногт хүрч ирээд уянгат мод сая цэцэглэнэ. Хээрийн хулгана бүтэн урвах, солонго сая татна. Долоон өвгөний иш лууд эргээд ариун арга эгшигт зохицно. Бодисын хувьсал 18 зэрэг улирахад тэнгэр дэлхийн уур хөх хөхөгчин модонд эргэж дээд эрдэм өршөөлд бүхий тулд элэгний уур 72 гэмд хөгжинө. 

	4. Төмөр тахиа Ашувани (0) одны газарт оршиж унаган түрүү өвс сая ургана. Донгодох хөхөө жигүүр тавина. Бодисын хувьсал гурван зэрэг улирахад шар шарагчин, шороо махбод хөгжиж дээд эрдэм батад бүхийн тулд дэлүүний уур 18-н өдөр чийрэг болно. 

	5. Нар Брани (1) одны 10-р хоногт хүрч ирээд ногоон морин мэлхий дугарна. Идэр ногоо түрүү гарах, буудай боловсрох хооронд Долоон өвгөний иш могойн оронд эргээд дундад бэлэг эгшиг зохицно. 

	6. Нар Ровагини (3) одны 12-р хоногт ирээд тэмээлзгэнэ хорхой төрж донгодогч жигүүртэн сая донгодно. Жаран хэлт, чогчиго сая донгодохгүй болно. Бугын эвэр дийлнэ. Зожир өвс ургах цагт Долоон өвгөний иш моринд эргэж хүлээгдлийн зочлоход зохицно. 

	7. Нар Бүрнавас (6) одны 24-р хоногт хүрч ирээд халуун салхи хүрч, харцага сая хөвүүрдэх цагт Долоон өвгөний иш хонинд эргээд цугласан хөгийн арга эгшигт зохицно. Бодисын хувьсал 18-н зэрэг улирахад тэнгэр газрын уур улаан, улаагчны галд эргээд дээд эрдэм журамд байхын тулд зүрхний уур 72 гэмт хөгжинө. 

	8. Төмөр тахиа Бүрнавас (6) одны 39-р хоногийг тойрч ялзархай өвс галт хорхой болно. Их бороо орох үест бодисын хувьсал гурван зэрэг улирахад шар, шарагчин шороо махбод хөгжиж дээд эрдэм батад бүхийн тулд дэлүүний уур 18-н өдөр чийрэг болно. 

	9. Нар Аслис (80) одны 12-р хоногт хүрч ирээд хүйтэн салхи салхилан цагаан шүүдэр буух, царцаа, хорхой сая дугарна. Тэнгэр газар цэнхэр болно. Амуу сая боловсрох цагт долоон өвгөний иш бичний оронд эргээд гамшгийн үүсэлд зохицно. 

	10. Нар Удирабалгүни (11) одны 3-р хоногт хүрээд хээрийн галуу буцах, хараацай одох, улаан шувуу цугларна. Аянга дуугарахгүй болно. Ус сая ширгэх үест Долоон өвгөний иш дахиад эргээд төгсгөлийн билиг эгшигт зохицно. 

	11. Нар Хасда (12) одны 14-р хоногт хүрээд хээрийн галуу хойш хүрч одох, бялзуухай их усанд орж хав загас болно. Шар удвал цэцэглэх үест Долоон өвгөний иш нохойд эргээд бодисын хувьсал 18 зэрэг улирахад тэнгэр газрын уур цагаан цагаагчны төмөрт эргэж тасарсны залгамжид зохицно. Эрдэм журамт байхын тулд уушгины уур 72 гэмд хөгжинө. 

	12. Төмөр тахиа Цэдэр (13) одны 11-р хоногийг тойрон гөрөөсийг тахина. Өвс мод атирч зулгарна. Ичигсэд хорхойн түрүү цөм дорогш болох цагт шар шарагчин махбод хөгжиж бодисын хувьсал гурван зэрэг улирахад дээд эрдэм батад бүхий тулд дэлүүний уур 18-н өдөр чийрэг болно. 

	13. Нар Шошиг (15) одны 3-р хоногт хүрч ирээд ус сая мөстөж гургуул их усанд ороод жиргэлэн загас болно. Солонго нуугдаад татахгүй болно. Тэнгэрийн уур дээш мандаад газрын уур дорогш бууж хаагдан бөглөгдөж өвөл болох цагт Долоон өвгөний иш хулганад эргээд тохируулах хөгт зохицно. 

	14. Нар Мол (18) одны 6-р хоногт хүрч ирээд хотон шувуу донгодохгүй болно. Бар сая ороо орно. Сүүл урт бугын эвэр хүйтэн хүнд болно. Булганы ус дээш гарах цагт Долоон өвгөний иш хулганад эргээд тохиолдуулах хөгт зохицно. 

	15. Нар Ударасад (20) одны 11-р хоногт хүрч ирээд хээрийн галуу хойш хандана. Шаазгай сая үүр хийнэ. Гургуул гансрах энэ цагт Долоон өвгөний иш үхэрт эргээд их билиг эгшигт зохицно. Бодисын хувьсал 18-н зэрэг улирахад тэнгэр газрын уур хар, харагчны усанд эргээд дээд эрдэм мэргэнд байхын тулд бөөрний уур 72 гэмд чийрэг болно. 

	16. Төмөр тахиа Абици (21) одны 3-р хоногийг тойрч дэвэх шувуу нисэх хүч нь хурдан болно. Мөс чанд хөлдөх цагт тэнгэр газрын уур шар, шарагчны шороонд эргээд бодисын хувьсал гурван зэрэг улирахад дээд эрдэм бүхий тулд дэлүүний уур 18-н өдөр чийрэг болно”45 гэжээ. 

	 

	Монголчуудын байгаль дэлхийн мөн чанарыг танин мэдсэн гүн ухааны тулгуур болсон арга билгийн үүднээс үзвэл эртнээс уламжилсан зан үйл, сургаал үгс нь цаанаа шинжлэх ухааны үндэслэлтэй байдгийн нэг нь баруун талыг эрхэмлэх болон нар зөв эргэх хэвшил юм. Нар зөв эргэх ёс нь санамсаргүй зүйл бус төдийгүй гараг эрхсийн дотоод зүй тогтлыг хадгалсан жинхэнэ шинжлэх ухааны нарийн үзэгдэл болох энерги хадгалах хувирах хуультай холбоотой байна. Нар зөв, буруу эргэх нь ертөнцийн орон зай, цаг хугацааны доторх физик үзэгдлийнхээ хувьд хоёр тэс өөр зүйл юм. Профессор Н. Козырев туршилтаараа нар зөв эргэх хөдөлгөөн нь дэлхийн цаг хугацааны чиглэлтэй тохирч улмаар энерги хуримтлуулдаг байхад нар буруу эргэхээс энерги алддаг болохыг баталжээ. 

	Сэтгэл судлаач В. И. Вернадский “Амьтан ургамал, хүн бүгд газар зүйн орчноос бүр тодруулбал цацрах хүчийг нарнаас, радио идэвхт цацрагаар бий болгосон атомын хүчийг дэлхийгээс, огторгуйн хүчийг од гарагаас тус тус авч амьдрах тэнхээтэй болдог төдийгүй орчин тойрны юм бүхэн цөм нарнаас нөлөөлдгийг хүмүүс их эртнээс мэдэж байсан боловч нарны тухай байгаль дээр чухам яагаад ийм өөрчлөлтүүд гардгийг мэдэхгүй байсан үеийн хүмүүс нь нар хүн амьтныг аврах буюу алж чадах ер бусын зүйл бурхан гэж санадаг байсан. Үүнээс болж бурхнаас хайр хишиг өршөөлийг гуйхад зориулагдсан шашны элдэв ёслол бий болсон ажээ. 

	Тэнгэр дэлхийг шүтэн амьдарсаар ирсэн Монголчууд нь өөрсдийн ахуй амьдралд ихээхэн нөлөөтэй нарыг танин мэдэхийг эртнээс эрмэлзэж ирсэн тул нарыг янз бүрээр хүндэтгэн нэрлэсээр иржээ. Тухайлбал: “Халуун гэрэлт, Элдэв тэрэг, Хүн үхсэнээс төрсөн, Лянхуан садан, Цагийн эзэн, Харанхуйн дайсан, Ертөнцийн нүд, Цагт баясагч, Амьтны зул, Өдөр болгогч, Арван хоёрын эзэн, Жилийн тэрэг, Гумадын дайсан, Сансрын зул, Гийгүүлэгч, Гэрлийг үйлдэгч, Огторгуйн чандмань, Ногоон морьт, Гарагийн эзэн, Бадрангуй мянган гэрэлт, Гэрэл төгөлдөр, Харанхуйг арилгагч, Өдрийн чандмань, Гэрэл баригч, Гэрэл гаргагч, Өдрийг удирдагч, Ариун гэрэлт, Гэрлээр аялагч, Дэлгэрүүлэгч, Огторгуйд явагч, Тийн урвуулсан, Явагч биет, Тодорхой чандмань, Хувьтөгөлдөр, Гэрлийн үргэлжлэлт, Зүгийг үзүүлэн үйлдэгч, Халуун үйлдэгч, Харанхуйг дарагч, Шавраас төрсөн бэлэгт, Тахил төгөлдөр, Зүгийн эзэн, Дээд хүсэл, Хур оруулагч, Гэгээн хүрээт, Төгөлдөр гийгүүлэгч, Нүдэнд төрснийг тодруулах, Гэрэл түгээгч, Шүтэгдэхүүн, Бөөрөнхий бус булаагч, Гэрлийн үст, Элдэв гэрэлт, Гэрлийн сан, Эдийн сант, Явагчийн төр ёст, Амраг садан, Тахих зохист, Гэрлийн идэт, Лянхуан хорт, Насан орогч, Элдэв үйлт, Түгээмэл үйлдэгч, Гэрлийн эрхт, Гэгээн гэрэлт, Мянган гэрлийг баригч, Сохрыг жолоодогч, Сансрыг үйлдэгч, Өндөр тэрэгт, Эрдэнийн дусал, Төөргийг баригч, Цагийг үйлдэгч, Огторгуйн нүд, Ертөнцийн тагнуул, Гэрлийн цогц, Олон гэрэл дүрст, Огторгуйн охь чимэг, Зүгийн хүрээт, Асуурийн морь, Огторгуйн дусал, Долоон морьт нугууд наран болой"46 гэжээ. 

	Дээрх ёгт нэрээс үзвэл Монголчууд ямар нэг хүндлэн дээдэлдэг зүйлээ маш олон талаас нь нэрлэх талаараа аль ч ард түмнээс давуутай болохыг харуулсан бодит жишээ болно. Нарыг ёгтлон нэрлэсэн нэрсээс ажиглавал нарнаас хамааралтай ургамал, амьтан болон нартай адилтгаж болох зүйл хийгээд цаг хугацааны хэмжүүр болох талаас нь хүртэл тааруулан нэрлэсэн байна. Монголчуудын бодит нэрийн дотроос хамгийн олон тоотой нь нар бөгөөд түүнийг 300 янзаар адилтган нэрлэсэн байна. 

	Нарыг эртнээс танин мэдэж янз бүрээр нэрлэхийн зэрэгцээ нарны байдлыг шинжин амьдрал ахуйгаа эртнээс зохицуулсаар иржээ. Нараар баримжаа авч мал сүргээ хариулах, идээ цагаагаа бэлтгэх, өвөлжөө хаваржаагаа сонгох гээд олон чухал ажлыг нарны явдлаар зохицуулдаг байна. Хорвоо ертөнцийн ганц дэнлүү болсон нарны царайг харж аж төрөн амьдарсаар ирсэн Монголчуудын цаг агаарын мэдлэгийн гол заагч нь нар юм. Нарны байдлаар улс гүрэн, төр засгийн байдлыг шинждэг байсан сонин арга, уламжлал хүртэл байсан ажээ. Тиймээс нарны шинж байдлын талаар тодорхой дурдсан судар ном цөөнгүй байна. Түүний нэг болох Улсын номын санд буй “Нар, сар, од, үүлийг шинжих бичиг” нэртэй дөрвөн дэвтэр судраас нарны зарим бэлгэдэл шинжийг өгүүлснээс дурдвал доорх мэт:

	 


НАРНЫ ДҮРС ТҮҮНИЙ ШИНЖ НЬ

	Таван махбодыг хорвоогийн бүрдэл гэж Монголчууд дорно зүгийн ёсоор үзэж төмөр нь модыг, мод нь шороог, шороо нь усыг, ус нь галыг дарна хэмээн ухаардаг байжээ. 

	- Нарыг цагаан солонго нэвтэлбэл сайнгүйн бэлгэдэл. Огтолж үзүүр нь нэвтэрвэл тэнгэрийн хүү сааран алдана. Үзүүр нь нэвтрээгүй бол сайд хүн бие хороогдоно. Дэлхий дахин дөрвөн этгээдийн эрхэн дор хижиг өвчин буй. 

	- Улаан гэрэл нарыг огтолбол тэргүүн сайд урвах. Огтолж үзүүр гарвал Хан хүүд болгоомжлолтой. Огтолсон үзүүр нь гарахгүй бол урвасан сайдын бие алагдана. 

	- Нарны дунд хагас улаан уур гарвал эсвэл гэрэлтэй эсвэл харанхуй бол сайд эзнийг бодно. Самуунд орд харшид цус болох. 

	- Цагаан уур нарыг огтолбол тэнгэрийн хүү гүнгийн доторх сайд урвах эсвэл үхэх. 

	- Нарны туяа хар үүлний адил болбол гурван жил их ган болно. Цэрэг явбал урьд байлдвал ашиггүй. Хар үүл нарыг халхалбал эзний жанжинд муу. Хөх улаан үүл халхалбал байлдах газарт их дийлдэх. Нарыг зэрэгцэж шар үүл уур нарыг тойрвол зэрэгцээ улсын сайд дагаар ирэх. Нарны хажууд таван өнгийн үүл уур байвал эзний гэгээн хишиг хүнд хүрч ирэх. Нарны дээрх хөх үүл уур байвал хулгай худал дэлгэрэх сайнгүй. Нарыг хоёр давхар солонго хүрээлбэл билгийн уур дүүрч тэр жил их үер болно. Хойно нь самуун буй. Нарны өнгө хэвээр гэгээн бол гайгүй. 

	- Нар сарны дотор орвол 99 өдрийг өнгөрвөл их цэрэг дэгдэх галын зовлон буй. Нарны дунд хөх уур байвал 40 өдрийг өнгөрөхөд хулгай дээрэм худал их гарна. Нарны доор шар уур байж дээш хөөрвөл улсад их баяр буй. Сайд эрдэмтэн төрөн гарна. 

	- Нарны хажууд өвс модны байдал (дүрс) байвал дэлхий дахинд их ган зовлон самуун болно. 

	- Нарны дээр шар уур үржиж зэрэг гарвал сайн хүн төрүүлнэ. Нарны хоёр талд чих байвал эзэнд сайн бэлэгтэй. 

	- Нар үүл хургүй бөгөөд хөнхийж харанхуй байвал эзэнд их бэлэвсрэлийн хэрэг буй. Нар бүрхээд хүний сүүдрийг үзэхгүй байвал хорын хэрэг байхгүй. 

	- Нарны туяа гэрэл үүлний адил болбоос 3-н жил их ган болно. 

	- Наран доор шувуун дүрс байвал их гангийн зовлон буй. 

	- Нар сар эсрэгцэлцвэл тэнгэрийн дор эвдэрнэ. Хаврын тэргүүнд дулаан, өвлийн дунд сард бол хавар ус их буй. 

	- Нарны туяа хоёр гурван давхар бөгөөд цагаан бол их бороо. 

	- Нарны туяаны хажууд хоёр чих нь нийлж даруй хүний тэргүүн адил болбоос бороогүй, дэлхий дахинд самуун” гэх мэтээр бичжээ. 

	Энэ мэтээс үзвэл нарны шинж байдал нь цаг уур төдийгүй хүний аж төрөх байдал нийгэм улс төрд хүртэл маш их нөлөөтэй болохыг харуулж байна. 

	Нарны систем гэгчид түүнийг тойрон эргэх есөн том гараг, 32 дагуулын хамт 1684 жижиг гараг, сүүлт одууд болон солирууд хамаарна. Нарнаас дэлхий хүртэлх зай нь 149,599,00+500 км буюу сарны гэрэл судлаач Зөвлөлтийн эрдэмтэн Н. Н. Калитин энэхүү зайг хурдан галт тэргээр зогсолтгүй явбал 300 жил явж хүрэх тийм зай бөгөөд нэг секундэд нэг км явдаг сум ч таван жил шахам явж сая хүрнэ гэж тооцон гаргасан байна. 

	Ер нь манай дэлхийн аливаа амьд амьтдын бие эрхтэнд явагдах хэмнэлт үзэгдлүүдийн ерөнхий удирдаач нь нар юм. Нарны үйл ажиллагааны идэвхжил нь тодорхой үе шаттайгаар давтагддаг бөгөөд нарны идэвхжилийн тэдгээр үечлэл нь нар дэлхий 2-ын эргэх тэнхлэгийн хугацаа зэргээс хамаарч биохимийн янз бүрийн үечлэлийг бий болгодог байна. Энэ талаар олон жил судалсан эрдэмтэн мэргэд өөр хоорондоо зөрөөтэй олон тооны саналыг дэвшүүлж байв. 

	Нарны идэвхжилийн мөн чанарыг Австрийн одон орон судлаач Швабе 17 жилийн ажиглалтдаа үндэслэн 1843 онд арван жил гэж тооцон гаргажээ. Гэвч түүнийг тухайн үед хэн ч анзаараагүй байна. Түүнээс хойш найман жилийн дараа Цюрихийн одон оронч Р. Вольф нарны толбын үечлэл өөрчлөгдөх чанарын тухай Швабегийн гар бичмэлийг үргэлжлүүлэн судалж, судалгаанд хамрагдсан үеэс урагш хойших жилүүдийн материалыг цуглуулж үнэлэлт өгснөөр нарны хэмнэлт чанарыг нээн гаргажээ. Тэрээр хэмнэлийг 11.1 жил гэж үзсэн байна. Нэг мөчлөг өнгөрч дараагийн шинэ мөчлөг өнгөрөхөд хөтлөгч толбуудын туйлшрал нь ямагт эсрэгээр өөрчлөгдөж байдаг болохыг АНУ-ын эрдэмтэн Хейг илрүүлжээ. Иймд нарны мөчлөг нь соронзон чанараараа 11 жил биш харин 22 жилийн үечлэлтэй гэв. Энэ мэтээр одон орон судлаач Д. И. Свяский 11 жил, Ламон 11.2 жил, Юнг 12 жил, Вольфцер 11.13 жил, Майкелсон 11.4 жил гэжээ. 

	Оросын эрдэмтэн А. Л. Чижевский, Английн эмч К. Марсель нар 1927-1928 онд “Нарны идэвхжил хүн амины хэрэг, амиа хорлох, уналт өвчинд нөлөөлөх нь”, “Нарны идэвхжилийн хэмнэл гэмт хэргийн хоорондын шүтэлцээ" гэх мэт илтгэл тавьжээ. Мөн Японы эрдэмтэн Ш. Масамурын мэдээгээр 1966 оны 8-р сарын 1-ээс 16-ыг хүртэлх хугацаанд арван том хотын замын зөрчлүүдийг тэмдэглэж үзэхэд 8-р сарын 7-нд хамгийн их байжээ. Чухам энэ өдөр нарны идэвхжил ба өнгөт мандлын төв хэсэгт толбын талбайн хүчтэй тэсрэлт болсон. Энэ үед хүн гаднын ямар нэгэн цочролд хариу өгөх нь дөрөв дахин буурч автын болон аливаа осол гэмтэл 2-4 дахин өсөж, зүрх судасны өвчнөөр эндэх явдал ихэсдэг байна. Халдварт өвчний даамжралд нарны идэвхжил нөлөөлдөг нь бас батлагдав. 

	Тухайлбал биохимийн хэмнэл нь цаг, өдөр, сар, улирал болон 11 ба 22 жилийн хэмнэлээр явагддаг аж. Мөн орчин үеийн эрдэмтдийн тооцоолсон биеийн 23, сэтгэл санааны 28, оюун ухааны 33 хоногийн хэмнэл нь нарны үечлэлтэй шууд холбоотой юм. Энэ хэмнэлээр хүний эрүүл мэнд, ажил үйлс бүтэмжтэй эсвэл тааруу байж болзошгүй өдрийг урьдчилан тооцож болох энгийн арга болно. 

	Энэ талаар судалгаа хийсэн Австрийн сэтгэл зүйч Герман Свобода олон жилийн ажиглалтаараа хүний даралт, зүрхний өвчний хүндрэл 23 буюу 28 хоногийн давтамжтай болохыг тогтоожээ. Германы эмч Вильгельм Флейс эмнэлгийн их хэмжээний магадлалын бичиг материалыг үзээд өвчтөн хүмүүс голдуу эмчид 23 ба 28 хоногийн хугацаанд давтан үзүүлдэг болохыг анзаарчээ. Австрийн инженер багш Альфред Тельтшер оюутны хичээл ойлгох, хариулах чадвар нь 33 хоногийн давтамжтай болохыг тогтоожээ. 

	Дээр дурдсан 23, 28, 33 хоногийн давтамжийн 17, 21, 25 дахь хоногийг эгзэгтэй өдөр гэнэ. Чухам энэ өдрүүдэд элдэв золгүй явдал осол гэмтэл тохиолдож болзошгүй гэж үздэг.

	 


1. 5. САРНЫ ТУХАЙ

	“Их аргын гайхамшиг шөнө тэнгэр газарт гийсэн сар”47 бол биеэ даасан гараг биш бөгөөд дэлхийн дагуул юм. Сар нь дэлхийгээс 384400 км зайтай бөгөөд 21 км-ээр холдож ойртож байдаг төдийгүй татах хүч нь зургаа дахин сул байдаг гэж сансар судлалын эрдэмтэд тодорхойлжээ. Сар сүүлийн хэдэн жилийн дотор буюу 1912 оны 2 сарын 4-нд дэлхийд хамгийн их ойртсон ( 356375 км ) бол 2125 оны 2-сарын 3-нд хамгийн их (406720 км) зайд алслагдах ажээ. 

	Сар нь дэлхий рүү ямагт нэг талаараа харагддаг учир сарны тэнхлэгээ эргэх хугацаа нь дэлхийн эргэх хугацаатай бараг тэнцүү байдагтай холбоотой. Сарны хэлбэр нь бөв бөөрөнхий биш гадаргын үндсэн хэлбэр өрх маягтай. Түүнийг хоёр шалтгаанаар тайлбарладаг. 

	1. Солирын бөмбөгдөлтөөс

	2. Галт уулын үйл явцаас болсон гэж үздэг байна. 

	Дэлхий рүү хардаг хэлбэр нь өндөр уулс өргөн талууд ихтэй ажээ. Уулын өндөр нь 9000 метр, өрхнүүдийн диаметр нь хэдэн арван см-ээс хэдэн мянган метр хүртэл байдаг гэнэ. 

	Сарны гадарга дээрх хэмийн өдөр шөнийн үлэмж их зөрөө нь зөвхөн агаар мандалтай холбогдоод зогсохгүй сарны өдөр шөнийн үргэлжлэх хугацаагаар бас тайлбарлагдана. Энэ хугацаа нь манай дэлхийн хоёр долоо хоногтой тэнцдэг байна. Хойд туйлаас сарыг харах юм бол бусад эрхэс болон нарны аймгийн дагуулын нэгэн адил цагийн зүүний эсрэг эргэдэг. Сар нь нэг тойрохдоо 24.3 хоног болдог. Энэ хугацааг оддын сар гэж өрнө дахины зурхайд үздэг. 

	Шөнө нь гэгээн гэрлээрээ гийгүүлэх сарыг төрсөн эхтэйгээ буюу эмэгтэй хүнтэй адилтган үздэг болохоор нарны нэгэн адил түүх, шашин гүн ухааны ном зохиолдоо сарыг ёгт нэрээр нэрлэж тэмдэглэсээр ирсэн байна. "Мэргэдийн чихний чимэг” хэмээх Төвөдийн ёгт нэрийн алдарт толь бичигт: Сарыг 150 янзын ёгт нэрээр нэрлэсэн бол Монголчуудын орчуулгын онолын анхны бүтээл болох “Мэргэд гарахын орон нэрт” зохиолд сарыг “Туулайт, Далайг баясагч, Шөнийн эзэн, Сэрүүн болгогч, Сэрүүн гэрэлт, Тачаангуйг үүсгэгч, Цагаан гэрэлт, Рашаан гэрэлт, Догшны оройн чимэг, Сэрүүн төгөлдөр, Амьдруулагч, Далайгаас төрсөн, Шөнийн эзэн, Гурван нүдтийн барьсан, Гурван нүдтийн оройн чандмань, Ровагины эзэн, Гөрөөсний бэлэгт, Туулайн бэлэгт, Түйдэгч, Тоосны дусал, Дорнын дусал, Хоёроос төрсөн хаан, Гарагийн хүрээт, Туулай баригч, Одны хүрээт, Оддын эргэн, Далайн шинэ тос, Цасны гэрэлт, Сансрын үйлдэгч, Сүүдрийн биет, Уснаас төрсөн, Дээрх хадаас, Зохис төгөлдөр, Лянхуан дайсан, Шөнийн итгэл нүгүүд болой”48 гэжээ. 

	Сарны ёгт нэрийг түүний учир зүйн дотоод холбоотой шүтэлцээтэй ус болон далайтай нийлээд холбон өгүүлсэн байна. Сарны зарим нэг ёгт нэртэй холбоотой үлгэр домог ч Монголын аман зохиолд цөөнгүй байна. 

	Сар дэлхийд ойртоход далай тэнгисээр маш хүчтэй давлагаа үүсэж түүний үр дүнд үлэмж их хэмжээний үрэлт үүсэж халууныг нэмэгдүүлж газрын цөмийг уусгажээ. Газрын цөмийн магма нь үлэмж халуун туйлын их татах хүчнээс шалтгаалан эргүүлэг хэлбэртэй долгион үүссэн байна. Энэ долгионы дүнд соронзон орон буй болжээ. 

	Сар дэлхийн бөмбөрцөгт ойртох явцад болон түүнд үзүүлэх янз бүрийн нөлөөгөөр дэлхий дээрх амьтан жирэмслэх хамгийн гол нөхцөл нь бий болсон байна. Энэхүү соронзон орон нь дэлхийн бөмбөрцгийг хамгаалах бамбайг буй болгож сансраас ирэх цацрагийн харвалтыг багасгасан байна. Дэлхий дээрх амьтад нь голдуу соронзон орны халхавчинд түшиглэн амьдран үрждэг байна.

	Сарны дүрс болоод түүний бэлгэ шинжээр олон зүйлийг танин мэдэж тайлбарлаж байсан тухай Монголчуудын бичиж үлдээсэн судар ном цөөнгүй байна. Сарны нөлөөлөл нь далайн таталцал түлхэлтэд хамгийн их нөлөөлдөг тул Монголчууд эртнээс нааш “Далайг баясгагч” гэж нэрлэсээр ирсэн байна. 

	Түүгээр зогсохгүй сарны хэлбэр дүрс нь хүний сэтгэл зүйд нөлөөлдөг. Тиймээс тэргэл саран тохиосон шөнө хүн араатан болдог гэсэн ойлголт Дундад зууны үед ч байсан байна. Энэ нь ч бас оргүй хоосон зүйл биш болохыг сүүлийн үеийн шинжлэх ухааны ололт болон авар осол, гэмт хэргийн гарсан цаг хугацааг тооцсон статистикийн тоо баримт тодорхой харуулж байна. 

	Астрологичдын судалснаар Сар “Шар зам"-ын дагуу гараг эрхсийн шинэ хил хязгаарт ойртон ирэх үед тэнгэрийн бусад биетүүдтэй харилцан үйлчилдэггүй болох нь илт ажиглагджээ. Сар нь уг хилийг туулж дуустал дэлхий болон тэнгэрийн бусад биетэд ямар ч нөлөөлөлгүй болдог аж. Үүнийг “Сарны чөлөөт уналт” гэнэ. 

	Чөлөөт уналтын үед хүний сэтгэл зүйд ихээхэн өөрчлөлт орж санаанд оромгүй элдэв үйл явдал болж, алдсан эндсэнээ мөн аливаа дутагдал гажуудал үйлдсэнийхээ дараа ухаардаг байна. 

	Өрнө дахины зурхайчид “Сарны чөлөөт уналт”-ын үеийг “Хамгийн хорлолтой үе” гэж нэрлэсэн тохиолдол байна. Сарны чөлөөт нисэлтийн үед хүмүүс нь орчин тойрондоо болж байгаа үйл явдлыг сулхан мэдэрч, хөдөлгөөн нь удааширч шийдэл нь голдуу буруу болдог эсвэл өөрийнхөөрөө зүтгэнэ. Тэглээ ч гэсэн үр дүнд хүрэхгүй. Тийм үед дэлгүүрээс авсан шинэ зүйл хүртэл буруу сонголт болж мөнгөө дэмий үрснээс цаашгүй байдаг гэж Өрнийн зурхайчид үзжээ. 

	Сарны хэлбэр дүрсээр цаг агаар болон улс төрийн явдлыг зөгнөн тайлбарлаж чаддаг нь гайхалтай юм. Түүний нэг болох “Нар, сар, од, үүлийг шинжих бичиг”-т хэрхэн өгүүлснээс товч дурдъя. 

	- Саранд өнгөтэй үүлтэй бол Богд хүн төрөх. 

	- Сарны дээд гэрэл нь өдөр мэт бол дэлхий дахин их энх. 

	- Саранд сайхан од зэрэгцэн ирвэл их сайн. 

	- Сар шар өнгө бөгөөс хилэн дэгдэх. 

	- Сар харанхуй болбол зальхай ард төрөх. 

	- Сарны доор таван өнгийн үүл уур илэрхий байвал муу. 

	- Сарны дотор хар уур байвал сайнгүй. 

	- Сар хоёр буюу тав салбал их цэрэг дэгдэх. 

	- Сарны өнгө гэрэлгүй бол эзний цэрэг их самуурах. 

	- Сарны туяа өнцөгтэй бол дөрвөн цэрэг дэгдэнэ. 

	- Таван од саранд наалдах, саранд 5 од байвал хяруу буй. 

	- Сар дундаа мэлхий хэвтсэн адил бол цэрэг дэгдэнэ. 

	- Саранд хүн байж нөмрөг өмсвөөс бороо ус их бий. 

	- Сарны доор 3-н од холбох адил байвал дайсан өөрөө эргэнэ. 

	- Сар хэд хэдэн өнгөтэй байвал эрхгүй эзний тэргүүлсэн сайд Тэнгэрийн хөвгүүнийг сөнөөх. 

	- Саран харанхуйд цус адил болбол их ган. Дээр нь үүл байвал мөн ган. 

	- Сарны туяа өнгө гэрэл хөх бол их салхи буй. Цагаан бол ус галын зовлон. Харавтар бол өвчний гаслан. Улбар бол жанжин үхнэ. 

	Энэ мэтээр сарны хувиралт өөрчлөлтэй холбон аливаа зүйлийг зөн бэлгэдлээр бичсэн судар ном болоод ажигч гярхай малчин ардын аман яриа нэлээд их байдаг билээ.

	 


1. 6. НАР, САРНЫ ХИРТЭЛТ

	Эрт дээр үеэс хүмүүс нар, сар хиртэх үзэгдлийг янз бүрээр ойлгож байсан баримт их байна. Тухайлбал: Нар, сар хиртэх үзэгдлийг манай дэлхий устаж, сөнөх гэж байна гэх үзэл нь жирийн зүйл байсан тохиолдол хүртэл байна. 

	Монголын ард түмэн нар, сар хиртэх үзэгдлийг хамаг муу муухай бүгдийг авч ирдэг гэж үзэн цээрлэдэг байжээ. Шашны зүтгэлтнүүд нар, сар хиртэх үед ном уншиж, тогоо, шанага, төмпөн, сав нүдэж, ингэснээр нарыг залгих Раху гэдэг амьтан энэ их дуу чимээнээс айж сандран нарыг тавьдаг гэж ойлгож байв. 

	Нар, сарыг залгидаг Рахын тухай домог Монголд цөөнгүй байдаг. Эртний нэгэн сударт: “Бурхан багшид мөнхийн рашаан байж гэнэ. Түүнийг Раху хулгайлж уугаад зугтаж явахдаа нар, сарны дэргэдүүр гарсан юм санжээ. Үүнийг Бурхан багш мэдээд Очирвааньд “Рахыг бариад ир” гээд зарлиг буулгав. Очирваань Рахыг эрж хайж явахдаа түүний хаана байгааг Нарнаас асуусанд “Түүгээр орсон” гэв. Цааш явж байгаад Сарнаас асуусанд “үүгээр орсон" гэж хариулжээ. Очирваань Рахыг эрж олоод бүсэлхийгээр нь тас цавчиж цээж, бөгсөөр нь салгажээ. Раху хоёр хуваагдсан боловч мөнхийн ус уусан учир үхсэнгүй мөнхөрчээ. Түүнийг зааж өгсөнд хорсож “Түүгээр орсон" гэж хэлсний хувьд нарыг залгих нь алгуур, “үүгээр орсон" гэж хэлсний хувьд сарыг арай түргэн олонтоо залгих болсон гэнэ. Раху нар, сарыг залгивч бөгсгүй учир тэд сугаран гардаг гэнэ. 

	Бас нэгэн домогт "Наран дээр 18 хаалгатай шилэн хот байдаг. Рахыг ойртон ирмэгц шилэн хотын иргэд хаалга үүдээ хааж түгждэг тэр үед нар бүүдгэр харагддаг. Раху холдон зайлмагц гэрэлт өдөр дахин тунгалаг болдог” гэжээ. Домогт дүрсэлснээс үзвэл Раху нь есөн толгойтой том гэдэстэй. Гэдэс нь гэрийн чинээ том нүхтэй хүн биетэй, могой сүүлтэй мангас гэж өгүүлсэн байна. 

	Нар, сарны хиртэлтийн домгийг Монголын эрдэмтэн лам нарын нэг Чин сүжигт Номун ханы “Номч дүр" гэж олноо алдаршсан ном туурвилынхаа ард нэрээ Сумадиманибадранжаа хэмээн Санскритаар бичдэг Лувсанноровшарав “Бүхний шимийг хураасан зэндмэнэ эрдэнэ хэмээх зурхайн гол” гэсэн Төвөдөөр бичсэн гар бичмэлдээ тодорхой бичсэн нь бий. 

	Бас нэгэн домогт: “Тэнгэр. Нарны орон бумбатай рашаанаа алдаад Асуурь, Раху нарыг явуулав. Раху Тэнгэр нарны оронд хүрээд Тэнгэр болон хувирч олны зэрэгт суужээ. Тэр өдөр Хурмаст рашааныг хүртээхдээ Сарыг харуулд гаргав. Гэтэл Сар нь надтай адил юуны ийм саран тэнгэр билээ. Энэ лав Раху болой гэж мэдээд Очирваанийг залж ирүүлээд Рахыг хөөж явуул гэвэл Очирваань их хүчит есөн салаат хүрдээр бүсэлхийг нь тас цавчвал урьд нь мөнхийн рашаан уусан Раху үхэшгүй болоод рашааныг авсан Нарыг би чамайг гучнаар чуулган хамтатгах цагт залгих мэт болтугай. Саран чи намайг зааж өгч тас цавчуулсныхаа хариуд чамайг 15-нд дүүрэх цагт барьж идтүгэй хэмээн тангараг тавьжээ. Гэтэл нар, сар хоёр чамайг залгихад ам чинь задраад тэр цагт аливаа амьтан ном үйлдвээс насан урт болоод тэр үйлдсэн буян нь тоо томшгүй арвидах болтугай хэмээн ерөөл тавьсан” гэнэ. Тиймээс билгийн тооллын битүүнд нар, 15-нд сар хиртэх боловч тэр бүр бас хиртэнэ гэсэн үг биш юм. 

	Нар, сарны хиртэлтийг Рахутай холбосон домгийг гараг одны өөрийнх нь хөдөлгөөн үечлэлтэй холбон авч үзвэл огт хий хоосон бус харин одны хөдөлгөөний зүй тогтол байгааг харж болно. 

	Нар тэнгэрийн мандлаар жилийн турш явах замыг “Шар зам" гэдэг. Сарны дэлхийг тойрох зам “Шар зам"-тай таван хэмийн өнцөг үүсгэн хагас жилээр алслагдсан хоёр цэг дээр огтлолцсон уулзвар замыг Монгол зурхайд “Раху, Гидү гараг” хэмээн нэрлэжээ. Энэ хоёр цэг нь Рахыг хуваасан мэт ойлголт төрүүлэх нь зөв юм. Нар, сар, дэлхий гурав нэгэн шугаман дээр битүүн ба 15-нд оршиж бие биеэ сүүдэрлэн хиртэх үзэгдэл нь болдог байна. 

	Сар нь дэлхийд татах хүч болгон үйлчилдэг боловч нарны таталт ихээхэн нөлөөтэй учир “Шар зам" сарны замын уулзвар болох Раху, Гидү цэгүүд нь нэг байрандаа байдаггүй жил тутам 19 хэмээр шилждэг тул нар, сарны хиртэх тоо жил жилд өөр өөр байдаг. 

	Нар бол нэг жилд дээд тал нь тав, доод тал нь хоёр удаа заавал хиртдэг бол сар нь хоёроос дөрвөн удаа байхаас гадна огт хиртэхгүй ч байж болдог. Нарны бүтэн хиртэлт нь тодорхой нэг газар үзэгдэх нь нэн ховор бол сар хиртэх нь дэлхийн бөмбөрцгийн сартай байгаа бүх нутагт адилхан үзэгддэг байна. 

	Нар, сар хиртсэн үед хатуу баримталдаг ёс жаягтай байжээ. Нар, сар хиртэх үед мал болон амьтны амь нас хороодоггүй, газар хөндөж ой мод гэмтээх, гол горхи, нуур далайг бохирдуулдаггүй муу муухай бүрийг тэвчдэг төдийгүй найрлаж цэнгэх цээртэй. Найрлаж цэнгэж байсан бол зогсоодог байна. Бурхан тахилдаа зул хүж өргөж, цан хэнгэрэг цохиж, тогоо шанагаа авч гараад ихээхэн дуу чимээ гаргаж нохой хуцуулан дуу шуугиан дэгдээнэ. 

	Үүнийг аль эрт XIII зууны үед сайн мэдэж байсан байна. В. Рубрук “Дорно этгээдэд зорчсон тэмдэглэл" номдоо: “Тэргүүн зайран одон орны зүйл гадарладаг бөгөөд нар, сар хиртэхийг зөгнөн хэлнэ. Тэд нар, сар хиртэх тохиолдолд гэрээсээ гарах ёсгүй тул тэдэнд хүмүүс хоол хүнс зэхэж өгдөг ажээ. Нар, сар хиртэх үед цан хэнгэрэг болон бас бус зэмсэг дэлдэж их чимээ шуугиан дэгдээх бөгөөд хиртэж өнгөрсөн хойно баяр хөөр болон найр цэнгээн хийдэг”49 гэжээ. Ингэдэг нь нар, сарыг залгисан Рахыг айлган сүрдүүлж түргэн чөлөөлүүлэхийн тулд тэгдэг гэнэ. Нар, сар хиртсэнээс хойш гурван өдөр махан хоол иддэггүй зөвхөн сүү цагаан идээ иддэг байжээ. 

	Монголчуудын хувьд нар, сарны хиртэлтийн тухай бичиж туурвисан ном зохиол, ам дамжин уламжлагдсан хэлц үг, дом шившлэг их байдаг. XVII-ХIХ зууны үед одон зурхайгаар мэргэжсэн Монголын эрдэмтэн мэргэд өөрсдийн амьдарч байсан хийгээд ирээдүйн олон жилийн хугацаанд тохиох нар, сарны хиртэлтүүдийг тооцон гаргаж тодорхойлж байв. Монголчуудын түүхэн сурвалж болох “Юань улсын судар”-аас үзэхэд бидний өвөг дээдэс “Нар, сар хиртэхийг хэмжих багаж”-ийг зохион бүтээж, ашиглаж байсан байна. 

	1711-1712 оны хооронд орчуулан хэвлэсэн “Солбицон барих бодрол бичиг”-т: “Нарны хиртэхийн бодрол”, "Сарны хиртэхийн бодрол” гэж нар, сарны хиртэлтийг тооцон бодох гол арга ухаан орсон төдийгүй энэ номыг эх үндэс болгон Монголын зурхайчид нар, сарны хиртэлтийг тооцоолон бодох олон номыг туурвиж өөр өөрийн нутаг орны газрын хуваарьт хиртэлтийг тооцон бодсоор ирсэн түүхтэй. 

	Эдгээрээс нэлээд алдартай нь зурхайч Агвааны зохиосон “Наран, саран Раху орохын ёсны зурлагыг үйлдэх ёсыг тодруулан байгуулсан шинэхэн оюутны баясагч” зохиол юм. Энэ зохиолын аргачлалаар нар, сарны хиртэлтийг тооцоолон бодоход арав гаруй хүснэгтийг дахин дахин ашиглаж зуу гаруй үйлдлийг хийдэг юм. 

	Лувсандоржийн зохиосон “Гараг хиртэхийг шинжлэх ёс мэргэдийн мишээл төрүүлж тэнгэрийн сэтгэлийг булаагч баясгалантай зурхай” нэрт сударт нар, сарны хиртэлтийн нүсэр төвөгтэй бодолтын аргыг хялбарчилж бодох аргыг боловсруулжээ. XVI жарны модон нохой жилд Жамбалшарав гэгч “Манзуширт өргөх гэрэл” гэх нэртэй нар, сарны хиртэлтийг тооцон бодох зурхайн тооны ном бичжээ. 

	Монголчууд эртнээс нааш нар, сарны хиртэлтийн тухай түүний мөн чанар зүй тогтлыг танин мэдэхийг оролдсоор иржээ. Зурхайч Намжилсамбуугийн “Гараг барьсны увдис нууц оньсыг хураасан нийтэд үгүй ялгаварт ном нууц тэмдэгт" хэмээх ном нь нар, сарны хиртсэн сар, өдөр, од, гараг төдийгүй хиртсэнээс хойш орсон хурын байдлаар цаг уур, жилийн өнгө, өвчин эмгэг зэргийг шинжих талаар тодорхой өгүүлжээ. 

	Нар сарны хиртэх үзэгдлийг шинжлэх ухаанчаар тайлбарлавал: Энэ нь нар сар ба дэлхийн эргэлтээс шууд хамаарна. Манай дэлхий нарыг тойрон эргэнэ. Сар нь дэлхийг тойрно. Дэлхий болон сар нь өөрөөсөө гэрэл туяа цацруулдаггүй бөгөөд өөр дээрээ туссан гэрэл туяаг нэвтрүүлдэггүй байна. Иймээс нарны зүг хандсан дэлхий ба сарны хагас хэсэг нь гэрэлтэж нөгөө хэсэг нь гэрэлтэхгүй сүүдэртэж урт уудам конус хэлбэртэй сүүдрийг үүсгэдэг байна. 

	Сарны сүүдрийн дэлхий хүртэлх туссан замыг нар бүтэн хиртэлтийн шугам гэдэг байна. Шугамын өргөн ба бүтэн хиртэлтийн үргэлжлэх хугацаа нь нар, сар, дэлхий гурвын хоорондын зайнаас хамаардаг гэнэ. Ихэнхдээ шугамын өргөн нь 40-100 км, хиртэлтийн үргэлжлэх хугацаа нь 2-3 мин байдаг ажээ. Өргөнийх нь хамгийн урт нь 270 км ба үргэлжлэх дээд хугацаа нь 7 мин 30 сек байдаг бөгөөд энэ нь их ховор үзэгддэг гэнэ. 

	Нар хиртэлтийн үед сар нь дэлхийгээс их хол зайд байвал сар нь нарнаасаа илүү жижиг хэмжээтэй харагдаж сарны сүүдэр дэлхийд хүрдэггүй. Энэ хиртэлтийг цагариг хэлбэрийн хиртэлт гэдэг бөгөөд энэ нь 12 мин үргэлжилдэг. Хагас жил болгон шинэ сарны зангилаанууд нь давтагддаг учир жилд хоёр удаа хоёр өөр төрлийн нар хиртэлт болдог байна. Маш ховор тохиолдолд хоёр шинэ саран сарны зангилаануудын баруун зүүн талд их ойрхон гарвал тэр зангилааны дээр хоёрын хоёр нар хиртэлт болдог ажээ. 

	Жилд дөрөв, маш ховор тохиолдолд таван хиртэлт болдог. 1935 онд таван хиртэлт болсон бөгөөд 2206 онд энэ хиртэлт давтагдах юм байна. Хэдийгээр нэг жилд хоёр гурван хиртэлт болдог боловч өөр өөр газар нутагт болдог юм. Одон зурхайн ухааны түүхнээ тэмдэглэснээр үзвэл манай эриний өмнөх 763 онд эртний Вавилончууд нарны бүтэн хиртэлтийг ажигласан байна. Мөн манай эриний өмнөх VII-VI зуунд нар, сарны хиртэлт нь өмнөх дэс дарааллаа алдахгүйгээр давтагддаг болохыг олж тогтоожээ. 

	Нар хиртэл нэг зуунд 200 гаруй хиртэх тооцоо гарсан боловч тэр бүр ажиглагдаад хүний нүдэнд үзэгдээд байдаггүй ажээ. XX зууны үед 216 удаа нар хиртсэн байна. Нарны бүтэн хиртэлт нь нэг газар нутагт 100 жил тутамд, хагас хиртэлт нь 10 жил тутамд давтагдах магадлалтайг тооцон гаргасан байна. 

	 

	1. Раху барихыг одонд тохиосны үзлэг нь

	 

	[image: Image]

	 

	2. Нар Рахуд баригдах сарын үр нь

	3. Раху баригдах гарагийн үр нь

	4. Сар Рахуд баригдах сарын үр нь

	Нар, сарны хиртэлтийг хиртсэн сар болон хиртсэн өдрийн гараг, одны тохиолоор нь шинждэг судар номыг бичсэн Монголын одон орон, зурхай судлаач лам нар цөөнгүй байна. Монгол лам нарын бичсэн судар номоос үзэхэд нар, сар хиртсэн од гарагийн тохиолоор тухайн жил, сар, өдрийн цаг уурын талаар бичсэн байна. Нар, сарны хиртэлтийг сар өдрөөр нь үзүүлсэн судар ном нийлээд байгаагаас дурдсан нэгэн судар номоос товч төдий үзүүлбэл доорх мэт: 

1. 7. НАР-САРНЫ ШҮТЛЭГ

	Эртний хүмүүс нар мандаж жаргах, нар сар хиртэх, сар бүтэн байснаа хэлтгий болох, тэнгэрийн од орчих, салхи салхилах, бороо орох, халуун зун, хүйтэн өвөл мэтийн байгалийн үзэгдлийн мянга түмэн хувиралтыг ойлгож мэдэхгүйн эрхэнд айн сүрдэж залбиран даатгаж тахин шүтэх болжээ. Монголчууд эртнээс нааш өдөр нь илч дулаанаараа дулаацуулдаг нар, шөнө нь гэгээн гэрлээрээ гийгүүлдэг сарыг тахин шүтсээр иржээ. Энэ тухай Монгол ардын үлгэр домогт тусгасан жишээ баримт их байна. 

	Археологийн олдвор болоод эртний “Хүрэл төмрийн үеийн буган хөшөөнд нар, сарыг урласан баримт нь зөвхөн Төв Ази, Монгол орон төдийгүй өвөр Байгал, Сибирь, Дундад Ази, Дунай, Карпатын сав хүртэл тархсан”50 байдаг. Энэхүү нар, сарны бэлгэ тэмдэг нь олон аймаг ястны шүтээн сахиус болсоор иржээ.

	“Нар, сар хоёр бол Монгол Улсын эртний сүлд тамга бөгөөд нар, сарны зураг бичигтэй чулуун энд тэнд үзэгддэг. Манай өвгөд зураг бичигтээ Монгол Улс хэмээхийг нар сараар дүрсэлдэг байв. Нангиад Хятадын эртний судар түүхийг сөхөн харвал Монголчууд нь нар саран тэмдгийг 2000 гаруй жилийн өмнө хэрэглэж байсан гэдэг тул энэ тэмдгийн уг гарал нь балар эртний үеийн үүсэлтэй тэмдэг”51 гэж Ринчен доктор тодорхой дурдсан байна. Занабазар гэгээний зохиож эдүгээ Монголын төрийн сүлд болсон Соёмбо тэмдэгт нар сарыг сүлдлэн дээдэлсэн, хөх мөнх тэнгэр дэлхийг төлөөлсөн нар, сар хоёр нь Монгол түмний эртний тамга тэмдэг болно

	Тэнгэр дэлхийг амьдчилан шүтэж ирсний дотор нар, сарны шүтлэг онцгой байдаг. Эрх чөлөө тусгаар тогтнолын бэлгэ тэмдэг болсон Соёмбо үсгийн дээр ноцож буй галын хамтаар нар, сар хоёрыг дүрсэлсэн нь нэн учиртай юм. 

	Эртний Хятадын “Ган Му” бичигт: “Хүннүгийн Луушан Шан Уй хаан Христосын он тооллоос өмнө 1700-аад оны орчим буюу одоогоос 2000 жилийн өмнө Хятадын Хуандид бичиг бичихдээ биеийг тэнгэр газар төрүүлсэн, наран саран мандуулсан Хүннүгийн их хаан Шаньюй хаан гэж бичиж байсан зэрэг утга буй. Бөөгийн дуудлагад нар, саран гарвальтай гэж Монголчуудын гарлыг дууддаг ёс буй. Монголчууд малгай дээрээ улаан залаа зүүдэг нь нар сарны гаралтай гэж бэлгэдсэн хэрэг гэж өвгөд хөгшид хэлэлцсээр”52 иржээ. 

	Монголчуудын домог ярианд нар сар хоёрын хоорондын харилцааны тухай өгүүлэхдээ: “Нар сарыг тэнгэрийн хоёр хүүхэд”53 гэж дурдсан байна. Зарим нэг түүхэн сурвалжид Монголчууд “Аливаа ажил үйлс эхлэхдээ заавал сарын шинийн нэгэнд юм уу эсвэл тэргэл сартай үед эхлэх бөгөөд сарыг их эзэн хэмээн шүтэж сөгдөн мөргөнө. Сар нарнаас гэрлээ авдаг болохоор тэд нарыг сарны эх хэмээн нэрлэх ажээ”54 гэж нэлээд тодорхой тэмдэглэсэн байна. 

	Боржигон овгийн сахиус болсон нар сарыг Монголчууд ямагт туг сүлдэндээ оруулж тахин шүтэж байжээ. “Хар сүлдний өчиг”-т

	 

	“Богд сүлд алтан наран саран язгуурт

	Алмас эрдэнэ мэт зүрхэт

	Алтан мөнгөн эрдэнэс чимэгт

	Ахуй бүх улсын эзэн болсон туг сүлд” 

	 

	гэсэн бол “Цагаан тугийн өчиг” магтаалд:

	 

	“Нар сарны гэрэлтэй

	Нас бүр дайсныг дарсан

	Нармай улсын эзэн болсон

	Найман хөлт цагаан туг” 

	 

	гэж нар сарыг сүлд тугийн язгуур буюу гэрэл гэсэн төдийгүй туг хийморийн дарцгийн баруун өнцөг дээр нь нарны, зүүн өнцөг дээр нь сарны зургийг зурсан байдаг юм. 

	Галын тахилгын сударт: “Наран эцэг, саран эх, оддын гэрэлт хөвүүний буян хишгийг гуйнам" гэсэн байна. Халхын зарим нутагт ус авахаар явсан хүүхдийг дуудахдаа “Нохой хахлаа” гэж эргүүлэн дууддаг бөгөөд энэ нь эрт дээр үед нэгэн айлын охин усанд яваад ирэхгүй голын эрэгт тоглож байхад нь нар цээжийг, сар бөгсийг нь авсан гэнэ. Түүнээс хойш нар эрэгтэй, сар эмэгтэй болсон ажээ. 

	Уламжлалт хуримын ёсонд бэр буулгахдаа наран ургах үеэр бэрийг хадмынх нь гэрийн гадаа авч ирж, цагаан эсгийн дээр буулган бэр хүргэнд шаант чөмөг бариулан “Шаант чөмөг атгамуу, шар наранд мөргөмүү” гэж хэлээд наранд мөргүүлдэг байсан нь нар шүтэх ёсны нэгэн хэлбэр гэж хэлж болох юм. Мөн Ойрадууд хүргэний ард нарны дүрс, бэрийн ард сарны дүрс хаддаг байжээ. 

	Монголчуудын домог үлгэрт нар, сарны үүслийн тухай өгүүлсэн нь цөөнгүй байдаг. Нэгэн домогт нар байхгүй байхад хүмүүс биеэсээ гэрэл цацруулан нисдэг байжээ. Гэтэл тэдний нэг нь өвдөж гэрэл нь алга болоход Бурхан багш хүнд туслахаар эмч явуулж, эмийг хайж олоход нь зориулж шар толь өгсөн нь нар болсон ажээ. Түүнээс хойш хүмүүсийн биеэс нь гэрэл цацрахаа больж нарны гэрэл доор амьдрах болсон байна. Нар нь бүх хүний гэрлийг шингээсэн болохоор амьтан хүнийг гэрэл, гэгээгээрээ тэгш гийгүүлж байдаг гэнэ. Хүн ч гэрлээ наранд өгсөн тул нарыг шүтэн гэрэл гэгээнд нь ивээгдэн амьдрах болжээ. Энэ бүхэн хэдийгээр үлгэр боловч Монголчуудын шүтлэгийн нэгэн үеийн мэдлэгийг харуулахын зэрэгцээ ертөнцийн юмс үзэгдлийг танин мэдэж түүнийгээ уран сэтгэлгээгээр тайлбарлах гэсэн ойлголт болно.

	Монголчууд нартай холбогдуулан цаг уурын байдлыг урьдчилан ажиглан мэддэг байв. 

	- Нар улайн жаргавал маргааш нь хур тунадасгүй байх ба шөнөдөө хүйтэн өдөртөө дулаан байна. 

	- Нар, сар хүрээлэх нь салхи ширүүсэж тэнгэр бүрхэн хур тунадас орж хүйтрэхийн шинж. Хүрээний хэмжээ жижгэрвэл удалгүй бүрхэж хур тунадас орно. 

	- Хавар нар хүрээлээд говь талаасаа манантаад байвал хахир хавар болдог. 

	- Нар тусахад нарны хоёр талд өнгө бүрийн солонго шиг зэрэглээ үзэгдвэл хүйтэрдэг гэх мэтээр тайлбарладаг байна. 

	Мөн бас нар сарыг зүүдэлбэл ямар учиртайг үзүүлсэн судар ном ч цөөнгүй байна. Тухайлбал:

	- Нар гэрт орон буй гэж зүүдэлбэл хаан эзэн улсаа жаргуулан урт наслан, ширээнээ бат залрахын сайн ёр гэнэ. 

	- Нар үүл хоёр анги хагаран зүүдэлбээс тэр цагийн хаан халин одох эс бөгөөс их зовлон болох, муу ард сайныг доройтуулах, хаан эрх үгүй болохын ёр хэмээнэ. 

	- Наран ургаж бэрх халуун болбоос тэр улсад хааны алба, засаг цааз хатуу болохын ёр гэнэ. 

	- Сар гэрт орон өвөр дээр сууна гэж зүүдэлбэл түүнийг зүүдлэгч хаан язгуурт бол хаан ширээнд залрах, ноён хүн зүүдэлбэл баян сайн болох, өтөл хүн зүүдэлбэл баян сайн болох. 

	- Нар, сар хоёрыг нэгэн дор хамтран буйг зүүдэлбээс тэр нар сарны зүгийн иргэн олон өвөр зуураа самууран эвдрэлцэн алалдан хагацахын ёр гэнэ” гэжээ. 

	Дорно дахины сав, шим ертөнцийн үзэл онолд нар, сар, гараг од тэнгэрийг сав ертөнц гэж түүнээс шимлэн бүтсэн газар ус, амьтан ургамлыг шим ертөнц гэж үздэг төдийгүй Монголчууд нь газар дэлхий уул усны эх нь нар, эцэг нь сар хэмээж уул усны тахилгад нар сарыг бэлгэ тэмдэг болгодог байна. Тухайлбал: Монголын эртний их тахилга шүтээнтэй Хан Хэнтий уулын эзний дуудлагад:

	 

	“Наран эхтэй нацагтай

	Саран эцэг гарвальтай

	Халдун модон шошготой

	Хан Хэнтий сахиус” 

	 

	гэжээ. 


Арга билгийн зарчмаар бол нар нь эцэг, сар нь эх болох атал дээрх дөрвөн мөртөд эсрэгээр бичсэнийг цаашид сонирхон судлууштай зүйл байна. Энэ талаар мөчид өгүүлбээс: “Гучин зургаатын тайлбар толь”-нд “Их туйл хөдлөөд түрэгдсэнийг нь арга, их туйл нам гүм болоод түрэгдсэнийг нь билиг”55 гэж хөдөлгөөн тайвныг арга билгээр илэрхийлжээ. Арга нь аливаа зүйлийн хөдөлгөөн тэмүүллийг илэрхийлдэг бол билиг нь нам тогтууныг төлөөлдөг. Тиймээс үл хөдлөх уул нурууг сар буюу билигтэй адилтгаж үзсэн байна. 

	Нар, сарны тахилга шүтээн нь бүр Хүннүгийн үед бүрэн хэвшиж тогтсон бололтой. Хүннүгийн хаан “Шаньюй өглөө ордноосоо гарч ургах наранд, орой саранд мөргөж”56 нар, сарны зүг хандан ерөөл айлтгалаа өргөж мөргөн шүтэж байсан57 бол Хүннүчүүд аян дайнд мордохдоо сарны эхний дэлгэрч байгаа цагийг тохиолдуулан 15-ны өдөр морддог байсан гэж 2000 жилийн тэртээ амьдарч байсан Хятадын сударч Сыма Цы “Ши Жи” гэх түүхийн тэмдэглэлдээ тодорхой бичсэн байна. Харин XIII зууны үед Монголчууд өглөө эрт буюу жин үд дундын наранд мөргөдөг болсон гэнэ. “Түүнээс гадна тэд нар, сар, гал болон бас бус газар дэлхийд сүсэглэн мөргөж ялангуяа өглөөд идэж уух хоол цайныхаа дээжийг өргөдөг"58 байна. 

	Цагаан сарын шинийн нэгний өглөө мандах нарнаар овоо буюу тусгайлан зассан индэр дээр гарч мөргөх ёслолыг үйлддэг байв. Үүний зэрэгцээ Монголчууд шинэ он гарахад гарч буй шинэ жилдээ аз хийморьтой буян хишигтэй байхыг бэлгэдэн шинэ оны шинийн нэгний өглөө нар мандмагц зүг мөрөө гаргадаг заншилтай. 

	Хожим шарын шашин дэлгэрсэн үед бидний амьдралыг тэтгэгч нар луу харж, өөрийн ажил үйлс амьдрал ахуй эрүүл мэндээ “Наран бурхны мандал тодрон гардаг Лхам-Одсэржалман бурханд өөрийгөө даатган залбирч “Шара оро шара оро Балжин няма шара оро жид жи няма шаро оро Лхам-Осоржин няма шара оро. Умар зи мам суухаа” хэмээн наран бурхны тарнийг гурвантаа уншиж мөрөө гаргах болсон байна59.

	Ер нь Монголчууд эртнээс нааш нар, сар мандах шингэх цаг хугацаа, зүг чигийг маш нарийн тогтоон түүнийгээ ажил амьдрал, ахуй, ёс зан үйлдээ эрхэмлэн баримталсаар иржээ. 

	1. Наран гарах шингэх зүгийг тогтоох: 1, 9-р сард хөхөөс гараад цагаан зүгт шингэнэ. 2, 8-р сард туулайгаас ургаж тахиад жаргана. 3, 7-р сард хөхөөс мандаад цагаагчинд орно. 4, 6-р сард бараас төрөөд нохой зүгт шингэнэ. Ганц 5-р сард зогсолтоос үүсэн мөнх зүгт орно. 11-р сард орлогоос гараад эебэрэхү зүгт шингэнэ. 10, 12-р сард луу зүгээс мандаад бичин зүгт жаргана. 

	2. Саран гарах шингэх зүгийг тогтоох нь: Шинийн гурван цагаан. Шинийн найман улаагчин, 13 мөнх зүгээс мандана. 18 орлого, 23 зогсолт, 28 эебэрэхү зүгээс мандана. 

	3. Саран гарах цаг тогтоох нь: Шинийн 3 луу, 5 могой, 8 морь, 10 хонь,13 бич, 15 тахиа, 18 нохой, 20 гахай, 23 хулгана, 26 үхэр, 28 барс, 30 туулай цагт мандана”60 гэж бичсэн байна. 

	Байгалийн гэнэтийн өөрчлөлт ган зуд үер болон халдварт өвчин, тахал гамшиг зовлон болоход нар саранд мөргөж тахилга өргөдөг байжээ. Ер нь дээр өгүүлсэн шиг гамшиг өөрчлөлт нь нарны идэвхжилийн үечлэлтэй холбоотой болохыг орчин үеийн шинжлэх ухаан нэгэнт тодорхойлсон билээ. Монголчууд нарыг тахихдаа сарны эхэн болоод өглөө эртийг голлон баримталдаг бол сарыг тахихдаа сар тэргэл дүүрэн байдаг сар бүрийн 15, 16-ны өдөр гүйцэтгэдэг ажээ. Гэхдээ тахиа сарын 15-нд сарны тахилга хийхийг цээрлэдэг байна. 

	Эртнээс нааш Монголчууд эзэн дээдэс болоод өөрийн овог аймаг, улс гүрнийхээ мандан бадралтыг нартай холбон ойлгож байснаар барахгүй төрсөн эцгээ нар, төрүүлсэн эхийгээ сар хэмээн дээдэлж, эзэн дээдэс, эх эцгээ гомдоовол нар, сар хиртэх лугаа адилаар улс гүрэн, айл гэр доройтно хэмээн өөрийн орон гэрээ ариун нандин байлгаж хиртүүлэхгүйн тулд нар, сартай холбоотой олон цээр хориог бий болгожээ. Тухайлбал: Нар, сарны зүг харж шээх, муу эд зүйл хог хаяхыг цээрлэдэг байв. Нар, сарны гэрлийг толь буюу хувин савтай усанд тусгаж тоглож наадахыг цээрлэдэг бөгөөд хэрэв ингэж тогловол орондоо шээдэг гэж бага балчраас нь ойлгуулж байв. Нар сарыг хуруугаараа заах цээртэй. Хүндэтгэлгүй болно. Нар, сар, од, гараг, тэнгэрийг хараах цээртэй. Заяа гомдоно. Хишиг буянд муу байдаг тул нар мандахаас өмнө эсвэл нар шингэснээс хойш орон гэрээс эд юмс гаргах цээртэй. 

	Нас нөхцөгсдийг хойд төрөлдөө морилоход нь гэрэл гэгээтэй байхыг бэлгэдэн шарилын хайрцгийн таг дээр нь нар сарыг дүрсэлдэг байжээ. Унтаж буй хүний бие дээр сар тусахыг хатуу хориглодог байсан нь тэргэл сар мандсан үед хүний бие болон сэтгэцэд өөрчлөлт гардгийг орчин үеийн шинжлэх ухаан баталжээ. 

	Монголчуудын цээрлэн хориглодог зүйлсийн цаана ертөнцийн гайхамшигт нууц, бодит үнэн байдаг юм. Монголчууд эртнээс нааш нарыг шүтэж ирэхдээ тэд аливаа ажил, үйлс баяр ёслолыг мандах нарнаар тохиолдуулан эхлэхийг урьтал болгодог байв. Монголчууд “Тэд өдөр сонгож явдал үйлдэхдээ эрхбиш сарны дүгрэг байгаа эсэхийг үзэж давших ухрахаа тогтоох юм. Шинэдийн өмнөд доорд тэргэлийн хойших өдрүүдийг цээрлэнэ. Шинэ саран үзмэгц мөргөдөг”61 байв гэж Пэн Да Яа бичжээ. Тиймээс хүү хүссэн эр хүн эцгийн шинжийг агуулсан аргын хүчтэй наранд мөргөдөг бол охин хүссэн хүн билгийн шинжтэй саранд мөргөдөг байжээ. 

	Ер нь бидэнд хамгийн их нөлөөтэй нь нар сарны таталцал юм. Сарны нөлөөлөл нь далайн таталт түлхэлтэд маш их нөлөөлдөг байна. Үүгээр зогсохгүй сарны хэлбэр дүрс нь хүний сэтгэл зүйд нөлөөлдөг. Тэргэл саран тохиосон шөнө хүн араатан болдог гэсэн Дундад зууны ойлголт ч байдаг байна. Хүний амьдралын хамгийн чухал дүрс үзэгдэл нь гэрэл юм. Нар нь амьдралын гол хүч асар том гэрэлт од бөгөөд зарим улс түмэн нарыг эрүүл мэндтэй холбон тайлбарладаг. Сар нь хоёр дахь гэрэлт од харин эмэгтэйчүүдийн хувьд нэг дэх гэж үздэг. Сар нь нар болон бусад гарагийн эрчим хүчийг өөртөө шингээдэг. Монголчууд эртнээс мэдэж байсан тул “Сар нарнаас гэрлээ авдаг болохоор тэд нарыг сарны эх хэмээн нэрлэдэг”62 болсон явдал юм.

	 


II БҮЛЭГ : ХҮН БА САВ, ШИМ ЕРТӨНЦИЙН НЭГДЭЛ

	 

	2. 1. ХҮН БА САВ, ШИМ ЕРТӨНЦИЙН НЭГДЭЛ

	“Ертөнцийг би бүхэлд нь танилаа 

	Ерөөсөө би өөрийгөө таньсангүй” 

	Р. Фоссий

	 

	Энэтхэгийн их зохиолч Р. Таагүр хэлэхдээ “Надад гэр орон үгүй ертөнц тэр аяараа миний гэр орон, надад ах дүү үгүй хүн төрөлхтөн бүгдээрээ миний амраг садан” гэснээс үүдэн өгүүлбэл энэхүү ертөнцийн нэгэн төрөлт ах дүү хүмүүс бид хязгааргүй уудамд оршигч гурван мянган ертөнцийн нэгэн болох хийн мандал, гал мандал, усан мандал, шороон мандлаас үүдэн бий болсон шим ертөнцийн оронтын эхний ч бус эцсийн ч бус Амармагийн оронтын доторх оюун ухаант амьтад билээ. 

	Ертөнц тогтсоноос хойш буюу анхдагч галавын урьд хүмүүс нь тэнгэрт нисэн явдаг ба дияан буюу бясалгалын идээгээр хооллож ундалдаг эр эмийн сүвгүй хурьцал тачаалгүй биеэсээ гэрэл гарган эрх дураараа амьдран явдаг байж гэнэ. Гэтэл нэгэн Шидву газарт бууж тост ургамлыг их идсэнээс болж нийт хүний гэрэл гарахаа больж нисэн явах чадалгүй болоод бидний анхны тэндэх (Тэн-гэр) хол гэр байсан тэнгэрээс газарт бууж анхны хүн үүссэн хэмээн сав шим ертөнцийн сударт бидний ойлголтоор үлгэр домог мэт өгүүлжээ. 

	Монгол мэргэдийн бүтээлд “Усны эхэн цаснаас буусан. Хүний удам тэнгэрээс номлосон” талаар олонтоо өгүүлсэн буй. Ер нь “Хорхойноос торго, чулуунаас алт, модноос гал, ноосноос хивс, шалбаагаас бадам, уснаас сувд, могойноос эрдэнэ, цөснөөс эм гардаг”63 -ын адилаар хүн нь тэнгэрээс анх заяасан ажээ. 

	Үл мэдэх зүйлээ үлгэр домог хэмээн үдшийн цагаар ярилцдаг ч гэлээ үнэн зүйл агуулсныг үргэлж санаж яваарай гэсэн мэргэдийн үгийг тунгаан дээрхийг “Зурхайт ном”-ын ёсоор тооцвол ертөнц үүсэн тогтсон галавын тав дахь үе буюу бар мөчлөгт ухаант хүн үүссэн бололтой. 

	Германы алдарт гүн ухаантан Гегель “Ертөнцийн санаа буюу туйлын оюун санааны бүтээсэн байгаль хүнийг буй болгосон. Энэ хүнээр дамжин оюун санаа өөрийгөө танин мэддэг” гэжээ. Эртний Энэтхэгийн гүн ухааны сургаал зохиолд “Ертөнцийг бүтээсэн эх булаг нь оюун бодрол" гэсэн бол Грекийн гүн ухаантан Платон “Оюун бодрол л ертөнцийг залдаг” гэсэн зүйлүүдээс үзвэл ухамсар анхдагч буюу бидний нэрлэдгээр идеалист философичид болно. Оюун ухаан бодрол ертөнцийг бүтээгээгүй байлаа ч гэсэн профессор Камптоны бичсэнээр “Магад ч үгүй хүний оюун бодрол бол дэлхий ертөнцийн хамгийн чухал хүчин зүйл ч байж болзошгүй” нь тодорхой. 

	Энэ мэтээс үзвэл хүн нь юуны өмнө сансар огторгуйн оршин суугч байснаа, дараа нь газар дэлхийн оршин суугч болсон тул хүн нь тодроогүй ашиглагдаагүй сансрын асар их эрчим хүчийг өөртөө агуулдаг байна. Энэхүү сансрын эрчим хүчийг сэтгэл зүйн эрчим хүч гэж Н. Рерих нэрлэсэн. Ер нь сэтгэл зүрхний ноёрхол болсон сансрын агуу их хууль бөгөөд бүхий л эрчим хүчний дотроос хамгийн эмзэг нарийн болоод гайхамшигтай нь хүний сэтгэхүйн эрчим болно. 

	Гэхдээ материйн дөрвөн хэлбэрийг мэдэрдэг тодорхой зайн дахь юмыг хардаг, 16 герцээс бага дууг үл сонсох, 2000 герцээс их дуу чимээг сонсох чадваргүй хязгаарлагдмал талыг агуулсан хүний бие махбод нь олон зуун сая жилийн шалгарлын үр дүнд бий болсон сээр нуруутан, хөхтөн амьтны чадвар билээ. Ийнхүү байгаль дэлхийн бүтээгдэхүүн болсон хүн нь өөрийнхөө бие махбодод гараг ертөнцийнхөө түмэн нууцыг шингээн авчээ. 

	Азийн нэрт эрдэмтэн А. Бируни “Хүний бие нь ертөнцтэй төстэй” гэж хэлсэн бол Платон “Ерөнхийг хэсэгтэй нь орчлонг хүнтэй нь оюун санааг ба бие махбодтой нь холбон нэгтгэжээ”64 Бид бүхэн ертөнцийн нууцад нэвтрэх бол өөрөө өөрийгөө танин мэдэх “Бага ертөнц" болсон өөрийнхөө биеийг судлах явдал юм. 

	Гэтэл Монголын эртний ухаант мэргэд хүртэл судар номдоо хүн өөрөө өөрийгөө таньж мэдвээс байгаль ертөнцөө танихад энүүхэнд билээ гэснийг орчин үеийн шинжлэх ухаантнууд бүхэл юмны шинж нь эгэл хэсэгтээ бүрэн шингэсэн байдаг гэж давхар баталсанд оршино. 

	Монголчууд аливаа зүйлийг гурван талаас нь (эцэг, эх, хүү) гурван зүйлд тулгуурлан гурвын бэлгэдлээр юмсын эхлэлийг гурвалжлан авч үздэг байв. Ийнхүү хөгжлийн эх үндэс нь гурван гурвын есийн бэлгэдэл ажээ. Учир нь зурхайн онолын үүднээс үзэхэд ес гэдгийг Лувсандамбийжалцан тайлбарлахдаа: “Хүний өндөр нь өөрийнхөө есөн төөтэй тэнцүү байдаг” гэжээ. Бас хүний биед байдаг нүх сүв нь ес байдаг учир нь энэ тоог гол болгон авснаар барахгүй манай нарны аймагт маш их нөлөөтэй гараг нь ес байдаг нь ихээхэн учир зүйн холбогдолтой юм. 

	Лувсандамбийжалцан зохиолдоо: “Эртний Энэтхэгийн сударт Хасма төрлийн хүний өндөр нь өөрийнхөө 108 хуруутай тэнцүү байдаг. Энэ нь маш зөв харьцаатай хүнийг хэлнэ гэжээ”. Монголын гүн ухаантан Сүмбэ хамба Ишбалжир “Ер нь хүний дундаж өндөр бол өөрийнхөө 96 хуруутай тэнцүү байдаг” гэж бичсэн байна. 

	Хүн болон түүний маш нарийн зохион байгуулалттай уураг тархи нь мэдээжээр сансрын тоосонцроос сая живаа жилийн турш био хувилахуйн замаар үүссэн нь ойлгомжтой. Тиймээс хүн бол хязгааргүй орчлон ертөнцтэй салшгүй холбоотой үр сад нь болох нь тодорхой юм. Нарны аймгийн есөн гараг буюу “Гараг эрхэст үйлчлэх хүч нь гараг хоорондынхоо үржвэрт шууд пропорциональ хоорондын зайн квадратад урвуу пропорциональ үйлчлэлтэй" байдаг. “Бүх ертөнцийн таталцлын хууль" нь өчүүхэн үл үзэгдэгч цэнэгийн зүй тогтол мөн чанарыг мэдүүлсэн “Кулоны хууль"-тай томьёо хамаарал болон бүх талаар бүрэн тохирдог билээ. Харин гагцхүү ялгаа нь их, багын зөрөөнд л байдаг. 

	Мянга гаруй жилийн өмнө гүн ухаантнуудын ертөнц нэгдэлтэй тухай дэвшүүлж байсан санааны үүднээс үзвэл бичил ертөнц болсон хүний бие нь одот орчлон гэх үлэмж ертөнцтэй төстэй төдийгүй хүний бие махбод нь байгаль дэлхийн бодис үзэгдэлтэй адил болоод зогсохгүй харилцан арга билгийн зарчмаар уялдсан байдаг. Монголчууд “Тэнгэрийг их эр, хүнийг бага тэнгэр" гэж үзэн хүний хурууны үенд тэнгэрийг мэднэ. Алганы үсэгт газрыг мэдэж болно гэж тэнгэр газар хүнийг нэгэн цогц болгон авч үзсээр иржээ. 

	Буддын гүн ухаанд оногдохуйн шинжийг дагаж мэдрэхүйн эрхтэн тогтоно гэснийг харьцуулан үзвэл:

	 

	1. Шербатскийн үзсэнээр Васубандхугийн “Абидхормакоша" нийт 75 дхарма бий гэдэг ба тэдгээрийг хуран үүдсэн 72, хуран эс үүдсэн гурав гэж хуваах ба хуран үүдсэн 72-оос биеийг бүрдүүлэх 11, сэтгэл болон түүнийг бүрдүүлэх 47, бие сэтгэлийн аль алинд үл хамааран харин тэдний харьцааг бүтээх 14 гэж задардаг гэв. Үүн лугаа адил орчин үеийн генетикийн ухаанаар хүн ойролцоогоор 75000 ген байдаг гэснийг шинжвэл хүмүүн заяатан нь 75000 янзын зан төлөв, ааш араншинтай байж болох юм. Зөвхөн инээхэд л гэхэд хэдэн зууг олж болох шүү дээ. Тэгвэл байгаль цаг уурын хувиралт ч энэ тоонд ойртох мэт. Ердөө л бороо орох янз байдал нь хүний инээдийн хувиралтай адил хэдэн зууд хүрч болох юм. 

	 

	2. Цусыг ус мэт үзвэл бүх судас нь дэлхийн гол горхи мөрнүүдтэй адил юм. Цусны эргэлт болон амьсгалын үечилсэн хөдөлгөөн нь зүрхнээс эхтэй бол манай дэлхийн гол мөрний ус нь тэнгэрээс улбаатай юм. Хүний бие цогцсын судас шөрмөсний бүхий л тоог мэддэг бол гараг дэлхийнхээ гол мөрний тоог бэлхнээ мэдэж болох юм шиг санагдана. Хүний бие махбодын цусны судасны урт нь 100000 км болдог гэнэ. Хүнд барагцаалбал 200 гаруй яс байдаг аж. Хамгийн урт яс бол дунд чөмөг бөгөөд түүний урт нь хүний биеийн өндрийн 27.5 хувийг эзэлдэг бол хамгийн жижиг яс нь 3-4 мм урттай хоолойнд байдаг дөрөө яс болно. Хүлилийн зурхайд “Тэнгэрт орчдог жилийн өдрийн тоо хүний ясны үетэй адил” хэмээн бичсэн нь санамсаргүй хэрэг биш болно. 

	 

	3. Монголын уламжлалт анагаах ухаанд тодорхой өгүүлдэг өөр өөрийн онцлог шинж өвөрмөц үүрэгтэй. Таван цул бол таван махбодын тунгалгийн шүтээн эрхэм дээд нь" болсон аргын хүчит цул эрхтэн нь цул битүү газар шорооноос тогтсон амьдралын эх болсон газар нутаг таван тивийг илтгэх мэт. 

	Хүнд дотоод таван цул эрхтнийг илэрхийлэх гадаад таван функц буй болжээ. Үүнд: “Зүрхэнд өвчин байвал хэл хэлэлцэж чадахгүй. Элгэнд өвчин байвал нүд үзэж чадахгүй. Бөөрөнд өвчин байвал чих сонсож чадахгүй. Уушгинд өвчин байвал хамарт үнэртэхгүй. Дэлүүнд өвчин байвал уруулд гарч ирдэг”65 байна. Мөн “Биеийн дотор байх таван цул, зургаан саваас дараалан гар, хөл, судас шөрмөсөнд хүртэл түүний зүйг мэдээд хол болбол дээд тэнгэрийн дөрвөн улирал, таван махбодоос хүний хэргийн гурван хэлхээ, таван үүртэд хүртэл ойр бол таван дуу, таван өнгө, таван амтыг бүрэн мэдэж гүйцэтгэсэн хойно зүгийг дагаж үүсэл төгсгөлийг нэвтрүүлж чаддаг”66 байна. 

	Үүнийг энгийнээр тайлбарлахад хүний тэргүүн нь тэнгэр лүү, хөл нь дэлхийд, бие нь орон зайтай холбоотой бол биеийн урд тал нь хавар зуны дулаан улирлыг, ар тал нь намар өвлийн хүйтэн улирлыг, бие махбод нь 4 улирлыг мөн хөл гарын их холбооснууд нь 12 сарыг 360 жижиг холбооснууд нь жилийн өдрүүдийг илтгэдэг байна. 

	 

	4. Хүний биеийн шингэнийг агуулан боловсруулах “Таван махбодын цөв нь хурдаг” билгийн шинжит зургаан сав эрхтэн нь зургаан сав далайн шинжийг хадгалсан ч юм бил үү. Арга билгээс тогтсон орчлон ертөнцийн зургаа дахь сав болсон арга билгийн дундаас нүдэнд үл үзэгдэгч хорвоогийн ад зэтгэрийг атаарахуулан төрсөн ухаант хүний зургаа дахь сав болсон хүний бие бүрэлдэн тогтох хүүхэн хэвтэш (самсва) нь нэн сонин учир холбогдолтой юм. 

	Аргыг шүтэн дээр оршин дээрээс гийгүүлэгч эцэг тэнгэр, билгийг шүтэн доор оршин дороос төлжүүлэгч эх газар хоёрын хооронд орших агаар мандлын сав нь түмэн зүйл амьтан, ургамал бодисыг өсгөн төлжүүлдэг билээ. Арга билгийг холбогч агаар мандлын далайн ёроолд оршин амьдарч бядан явагч хүмүүнээ кармын хууль үйлчлэхэд эцэг дээр гарч, эх дээш харан арга билгийг учруулах үест эцгийн цагаан дусал, эхийн улаан шимтэй сүлэх зургаа дахь сав хоёрын агаар нэгэн буй. Эс тийм бус аваас дөнгөж сая төрсөн хүүхэд яах байсан бол доо. 

	Буян нүглийн тухай Монголын нэгэн сургаал зохиолд “Гаслант ертөнцөд төрсөн хүний төрөл нь олохуйяа бэрх, эвдрэх нь хялбар, аль буй гэхүл: Шилэнд хатгасан зүүний үзүүрт тариа цацаад тогтох лугаа адил бэрх болой. Эвдрэхүй нь хялбар нь яахин эвдрэхүй гэхүл: Намар цагт өвсний үзүүрийн шүүдэр мэт хэзээ үхэх нь магадгүй өдгөө цагт шингэх маргаашийн үүр цайх алиныг ч үл үзэх магадтай тул ном буяныг үйлд”67 хэмээжээ. 

	Манай дэлхий ертөнц маань сансрын эрчим хүчээр цэнэглэгдсэн бүхэл бүтэн амьд организм юм. Хүн гэгч амьтан ч мөн адил өөр өөрийн эрчим хүчтэй байдаг бөгөөд энэхүү ертөнцийн болон хүний эрчим хүчний харилцан нөлөөлөл нь хүний эрүүл мэнд ажил үйлсэд, эерэг сөргөөр нөлөөлдөг. Эрчим хүч энергиэ зөв зохицуулахын тулд хүмүүс эрт цагаас янз бүрийн зүйлийг хэрэглэж ахуй амьдралдаа хүртэл өөрчлөлт оруулсаар ирсэн байна. 

	Хүмүүс яагаад алт мөнгөн эдлэлийг гоёлын журмаар хэрэглэдэг болсон нь сонин юм. Гэтэл хүмүүс анх дутагдсан энергиэ нөхөхийн тулд зүүдэг байжээ. Гэвч өнөөгийн хүмүүс энергийн дутамжаас бус илүүдлээс ихэд эмгэг тусах болсныг эрдэмтэд тодорхойлжээ. Энэ нь хэтэрхий цадтал хооллох, орчлон ертөнцтэй үл харилцан адгуу аж төрөх зэргээс болов бололтой. Эрт дээр үед сүм хийдийг дэлхийн газрын гүнээс энерги оргилдог хүйс газар байгуулан дотроосоо газрын энерги авах, бөмбөгөр оройгоосоо сансрын энерги авах боломжтойгоор барьж байв. 

	Эртний нүүдэлчид шовх оройтой болон Монгол гэр мэт онгорхой дээвэртэй сууцанд суудаг байжээ. Одоо бол орчлонтой авалцахгүй байшинд суух болсноос энергийн илүүдэлд орох болов. Тиймээс хүн эд агуурсынхаа байрлалыг зөөн шилжүүлэх хүсэл төрдөг нь биологийн өлсгөлөнд нэрвэгдэж бие махбод маань энергийн зөрчилд орсны шинж юм. Бие махбод маань энергийн үйлчилгээ эрлээ гэхэд чухам тэр газарт нь шкаф байя гэж бодъё. 

	Хүмүүс гэр орныхоо тавилгыг өөрчлөхөд сэтгэл нэг аятайхан таатай болдгийн учир энэ бөлгөө. Физик, физиологи, биофизик, химийн шинжлэх ухааны үүднээс үзвэл хүний мэдрэлийн судлаар цахилгаан гаралтай импульс дамжин гүйж эд эсийг мэдрэлжүүлэхэд эд эсээс мэдрэлийн системд мэдээлэл дамжуулан явдаг сэрэл байдгийг XIX зууны эцсээр Италийн эмч физиологич Лужи Галаен “Булчингийн хөдлөх үед үүсэх цахилгаан хүчний судлал" номдоо анх тодорхойлжээ. Тэр хүн, амьтны биеийн элдэв үйл ажиллагаа нь цахилгаан үүсэлтэй юм гэсэн санааг дэвшүүлэв. Үүнээс хойш эрдэмтэд бие махбод үүсэхдээ биогүйдэл буюу амин гүйдлийн хэлбэрээр оршиж байдаг гэдгийг тогтоов. 

	Хүний зүрх бол орж ирсэн цусанд асар хүчтэй цахилгаан энерги цацан халааж өгөөд буцааж явуулдаг эрхтэн гэснээс үзвэл хүний биеийн цахилгаан соронзон орны үйлчилгээг батлах тодорхой зүйл байна. Грекийн гүн ухаантан Демокрит “Хүн бол зүрхээрээ сэтгэдэг. Хүний сүнс зүрхэндээ байдаг юм”68 гэж тодорхойлсон нь үүнтэй холбоотой юм. Хүний нүдэнд үл үзэгдэгч энерги, цахилгаан, сэтгэл, сүнс нь биеийн мөн чанарыг илэрхийлэх гайхамшигтай нарийн зүйл бололтой. Өнөөгийн хөгжлийн гайхамшиг нь хүн цахилгааныг ашиглаж чадсантай холбоотой юм. 

	Монголын анагаах ухаанд ихээхэн чухалчлан үздэг мэдрэлийн судлаар гүйж мэдрэхүйг үүсгэж бие махбодыг амилуулдаг “Хий" гэгч махбод нь биогүйдэлтэй адил юм. Монголчууд үзэгдэхгүй харагдахгүй мөртөө үйлчлэл үзүүлдэг зүйлийг “хий үзэгдэл" гэдэг. Хий махбодын шинж чанарын тухай махбодын онолд “Хий бол сэрүүн, ширүүн, хөнгөн, хөлбөрөмтгий, нарийн, чийрэг зэрэг зургаан бэлэг чанартай" байдгийг тодорхойлсон нь хүний нүдэнд үл үзэгдэгч цахилгаан гүйдлийн шинж чанартай адил байна. 

	Хуучин анагаах ухааны онолоор бол хүний биеийн бөөр болон хэвлийн төв хэсэгт хүний амьдралын гол эх булаг болсон “Язгуурын хий” гэгч оршдог. Язгуурын хийн их багаас хүний биеийн чадал тэнхээ, эрүүл мэндийн байдал бүрэн шалтгаалдаг ажээ. 

	Хүний амьдралын бүхий л хэвшил нь эрчим хүчээ зөв зохицуулахад оршсоор иржээ. Байгальтай шууд харьцаж байсан нүүдэлчдийн амьдралын ёс журам нь суурин иргэдийн ахуй ёстой зөрчилддөгийн гол шалтгаан нь үүнтэй салшгүй холбоотой. Хүний эрчим хүчний онцлогийг хэд хэдэн энергид хувааж болох мэт:

	1. Анхдагч энерги нь хүн төрөхөөс нь анх заяадаг. Тэр нь хүний бөөрөнд хадгалагдаж хүний биеэр тархан хөдөлдөг бололтой. Энэ нь хүний удамших чанарыг мөн тодорхойлдог. Түүнийг багасгаж алга болоход хүн хөгширч үхдэг гэнэ. 

	2. Тэжээх энерги нь биед агаар болон хоол ундны зүйлээр үүсэн бий болж цустай хамт судсаар гүйж дотор эрхтнүүдийг тэжээн эрчим хүчийг нөхдөг олдмол шинж чанартай зүйл юм. 

	3. Амьсгалын энерги нь агаарын солилцоо ба зүрх судасны үйл ажиллагааг хангаж биеийн дулаан ба үе мөчний хөдөлгөөнийг зохицуулдаг аж. 

	4. Хамгаалах энерги нь биеийн өнгөн хэсэгт оршиж 5 цул, 6 сав эрхтнийг дулаацуулах бөгөөд арьс, булчинд эргэлдэж биеийг эсэргүүцэн хамгаалах хүчийг буй болгодог. Тэр нь төрөхөөс эхлэн бөөрөнд бий болж яс булчингийн болон судлаар дамждаг байна. 

	Дээр дурдаж буй энерги нь Монголын анагаах ухааны “хүний биеийн тамир” гэгч ухагдахуунтай адил бололтой. Тэгвэл хүн нь “Эцэг эхээс унаган тамир буюу анхны энергиэ, идэж уух юмнаас үндсэн тамир буюу тэжээх энергиэ, гараг эрхсээс нэмэгдэл тамир буюу энергиэ авдаг” байна. Нэгэн ухаантан хэлэхдээ үржлийн хэлбэрээр биеийг ологч хүн төрөхдөө өөртөө таарсан цэнэгтэй төрдөг. Тэр цэнэг нь дуусах тодорхой болзлуудтай бөгөөд цэнэг дууссан тохиолдолд үхэл ирдэг гэжээ. 

	Манай дэлхийн янз бүрийн газар нутаг нь хүний биеийн чухал эрхтний үйл ажиллагаатай адил онцгой үүрэг хүлээсэн газар нутаг байж болох юм. Тэнгэр, газар, хүн нь ертөнцийн нэг нэгдмэл гишүүн учир түүнийг хүнчлэх зарчмаар авч үзсэн тохиолдол өрнө, дорнодод нэгэн адил байсаар байна. "Сансрын сүлжээгээр Энэтхэг, Төвөд түүнчлэн бас Энэтхэгийн Этнос нь дэлхийн зүрхний үүргийг гүйцэтгэж байдаг бол өрнөд Европ юуны урьд Их Британи хийгээд Япон, Алс дорнод нь нийт хүн төрөлхтний хувьд нэгдмэл амьд организм гэвэл зүүн баруун уушгины үүргийг авч явдаг ажээ. Индонез нь гар, Африк нь хөл юм. Камчатак нь эрэгтэйн, газар дундын Хар тэнгис нь эмэгтэйн бэлэг эрхтний үүргийг хүлээдэг. Сээр нуруу нь 18 мянган км сунасан Кордильерийн уулс юм”69 гэжээ. 

	Тиймээс Дундад эртний үеийн Хятадын “Зурхайн бичиг” номд: “Дээшээ одон орныг ажиглан доошоо газрын зүйг судлан дундаас нь хүний явдалд нэвтэрнэ”70 гэснийг үзвэл “Тэнгэр, газар, хүн” гурван ертөнцийн хоорондын харилцан үйлчлэл зохицолдоо болон бие биеийнх нь адил төстэй шинжээр нь сав, шим, хүн ертөнцийн дотоод мөн чанар харилцан шүтэн барилдлага зүй тогтлыг нь танин мэдээд зогсохгүй тэдгээрийн гүн нууцад нэвтэрч болох юм. 

	Дорно дахины томоохон үндэстний нэг болох Энэтхэгчүүд хүний тухай ярилцахдаа “Амьд бодис” буюу “Амьдрах хүчин” гэж хүнийг зааж байдгаар барахгүй амьтны төрөл буюу аливаа амьтай бодисуудыг зааж байдаг” гэж бичсэн байна. Гэхдээ тэдний үзэхээр хүн “Амьд орчлон”-гийн нэгэн хэсэг болохоос биш харин хүн болон амьтны хооронд мөн чанарын ялгаагүй гэжээ. Үүнтэй нэгэн адил Грекийн гүн ухаантан Аристотель “Амьд бие махбодын гадаад байдал болон биеийн зохион байгуулалт зэрэгт түшиглэн тэдгээрийг “Цустай”, “Цусгүй” хоёр бүлэгт хуваагаад хүнийг цустай амьтны бүлэгт оруулан нийгмийн амьтан" гэв. 

	Энэтхэгийн гүн ухаантан Шанкара “Хүн болон амьтны үйл ажиллагаа нь ямар ч ялгаагүй” гэжээ. Тиймээс Энэтхэгийн Бярманы шашинд амьд орчлонг дөрвөн бүлэг болгожээ. 

	 

	1. Хэвлээр үржих. Эхийн хэвлийгээр үржих амьд бодис. Жишээлбэл: Хүн төрөлхтөн. 

	 

	2. Өндгөөр Үржих. Өндөгнөөс үүссэн амьд бодис. Жишээлбэл: Шувууны аймаг. 

	 

	3. Чийгээс үржих. Чийглэг нөхцөлөөс үүссэн амьд бодис. Жишээлбэл: Бөөсний төрөл

	 

	4. Соёоноос үржих. Соёоноос үүссэн амьд бодис. Жишээлбэл: Ургамал гэжээ. 

	 

	“Мэргэд гарахын орон нэрт” зохиолд аливаа амьд организмын төрөл авахыг дээрхтэй адил дөрөв хувааж үзсэн боловч заримыг нь арай өөрөөр нэрлэсэн байна. Уг зохиолд “Дөрвөн орноор ялгах нь өндөгнөөс төрсөн, умайгаас төрсөн, чийг дулаанаас төрсөн, хувилж төрсөн лугаа дөрөв болой"71 гэжээ. Энэ 2-оос үзвэл хүмүүс бид нь эхийн хэвлийд үржиж умайгаас төрсөн бүлэгт орох нь мэдээж. 

	Эртний их мэргэд суут сэтгэгчид хүн нь амьд байгальтай шууд холбоотой гэж үзээд хүний гарал үүслийг эх дэлхийтэйгээ холбон тайлбарлахыг оролдсоор иржээ. Тухайлбал: Ч. Дарвин хүний үүсэл нь байгалийн шалгарал төдийгүй бэлгийн шалгарал их үүрэгтэй байснаар барахгүй хүний үслэг бүрхэвч үгүй болоход бэлгийн шалгарал онцгой үүрэг гүйцэтгэснийг цохон тэмдэглэжээ. 

	Хүн гэгч ухаант амьтан үүсээд нэг сая гаруй жил болж байгаа нь археологийн шинжилгээгээр батлагдав. Өрнө дахинд шуугиан дэгдээсэн АНУ-ын Корнелийн Их Сургуулийн профессор Олвин Тоффлерийн бичсэн “Ирээдүйтэй харшилдаж байгаа нь” хэмээх номд: “Хэрэв сүүлийн тавин мянган жилд хүний амьдарсан хугацааг залгамж халаа үеийнх нь тоогоор хэмжээд залгамж үе бүртээ 62 орчим наслалтай гэвэл нийтдээ 800-аад үе удам болж таарна. Тэдний 650 нь амьдралаа агуйд өнгөрөөжээ. Зөвхөн сүүлийн 70 үе удмын амьдрах хугацаанд бичиг үсэгтэй болсны ачаар залгамж үе маань хоорондоо үр ашигтай хэлхээ холбоо тогтоох боломжтой болов. Сүүлийн зургаан үеийн амьдралын туршид л үй олон хүмүүс хэвлэлтэй танилцсан. Дөнгөж сүүлийн дөрвөн үе удам амьдрах үед хүмүүс цагийг аль нэг хэмжээгээр нарийн хэмждэг болж сурсан юм. Зөвхөн дараах хоёр залгамж халаа маань л цахилгаан мотор ашиглаж байна"72 гэж бичжээ. Мөн нэгэн эрдэмтэн хүн төрөлхтний түүхийн бүхий л үеийн эрдэмтний 90% нь өнөөдөр амьдарч байна гэж тодорхойлон дүгнэсэн билээ. 

	Дорнын ухаанаар хумхын тоос хоосон чанар хоёрын нэгэнд буюу шинжлэх ухаанаар бол матери ухамсар хоёрын зохион байгуулалтаас үүссэн хүнийг олон мянган жилийн турш мөн чанарыг нь танин мэдэх гэж олон талаас нь янз бүрийн аргаар тандан судалснаар өнөөг хүрсэн байна. Олон зуун жилийн шалгарлын үр дүнд бий болсон оюун ухаантай дээд зэргийн зохион байгуулалттай хүний гайхамшигт цогц болсон “Бие, хэл, сэтгэл гурвын задралыг үхэл” гэдэг гэж Буддын гүн ухаанд үхлийг маш товч тодорхойгоор тодорхойлсон буй. Тиймээс үхэл бол амьдралын үгүйсгэл, амьдрал бол үхлийн баталгаа юм. Б. Фэконы хэлснээр "Үхэл гэдэг нь нүглийг гэсгээн өөр ертөнцөд очиж байгаа юм аа гэж бодох нь ариун буянтай хэрэг” тул бие, хэл, сэтгэлийг задрахад эцэг эхээс удамшсан бие нь эх дэлхийнхээ газар шороонд уусан шингэдэг бол хүн гэгч амьтныг бусад төрлөөс ялгадаг гол үндсэн шинж болсон мөнхийн чанартай сэтгэл нь хааш одно вэ?

	 


2. 2. СҮНС БА СЭТГЭЛИЙН ХОЛБОО

	 

	“Философийн үндсэн асуудал бол хүний тухай асуудал ялангуяа түүний дотоод ертөнц юм”

	Э. Кант

	 

	Ясыг бүтээгч эцгийн цагаан дусал, мах цусыг бүрдүүлэгч эхийн улаан шим сүлэлдэн арга билгийн учрал бэлгэдлээр насан хутгийг олох тэр мөчид сүнс хэмээгч эс орвол бие махбод үл тогтдог хэмээнэ. Тиймээс эцгээс үүдэн эхэд олдох махбодыг бүрэлдүүлэгч гол нөхцөл болсон сүнс, эх хүний үл төрүүлэх (эх хүн биеийг төрүүлэхээс бус сэтгэлийг төрүүлдэггүй гэсэн ардын үг) сэтгэл, хүний биеийг гайхамшгийг төрүүлэгч оюун ухаан зэрэг нь чухам хаанаас бий болов оо. Арай тэр тэнгэрээс бууж ирсэн Шивдуу гэгчид хамаг учир нь байгаа юм биш биз? 

	IX зууны үед амьдарч байсан Хятадын зохиолч Хан Юи гэгч зохиолдоо: “Хэн нэгэн хүн исгэрэх шиг гэрэл барин очиж харвал хэн ч байхгүй. Сүнс арай биш байгаа. Сүнс бол хэлгүй. Хэн нэгэн хүн орж ирээд зогсож байх шиг. Босож очоод харвал хэн ч байхгүй. Сүнс арай биш байгаа даа. Сүнс биш ээ. Сүнс бол сохор. Хэн нэгэн хүн цохиод авах шиг. Ухасхийн босож тэмтэчнэ. Хэн ч байхгүй. Сүнс биш байгаа даа. Сүнс биш ээ. Сүнс бол гаргүй. Тэгвэл хэлгүй, гаргүй, сохор юм бол сүнс гэж байх уу" гэж сонирхолтой бичсэн байна. 

	Ертөнц дээр харагддаг хэр нь сонсогддоггүй газар, чулуу, мод зэрэг ямар нэгэн юм байдаг. Ертөнц дээр сонсогддог хэр нь харагддаггүй салхи, дуу, хөгжим гэх мэт ямар нэг юм байдаг. Бас ертөнц дээр харагддаг, сонсогддог хүн, шувуу, амьтан гэх мэт юм байдаг. Тэгвэл ертөнц дээр харагддаг ч үгүй, сонсогддог ч үгүй ямар нэгэн юм заавал байх ёстой бөгөөд тэр нь хүний сэтгэл сүнс болох юм. Энэхүү харагддаггүй, сонсогддоггүй хий хоосон зүйл нь ямар нэг биет байдалтай учрахдаа бодитой болдог байна. 

	Манай эриний өмнөх XIII зуунаас МЭ I зуун хүртэлх хугацаанд буюу 3400 жилийн өмнө бичигдсэн Христосын Библи сударт “Ертөнцийн Эзэн өөрийн элчийг дэлхийд илгээжээ. Тэр элч нь хүний амьдралыг бүтээсэн юм. Тэр элчийг дэлхийд ирэхэд хүмүүс таниагүй. Ертөнцийн Эзэн гэдэг нь хүний нүдэнд үл үзэгдэгч оюун ухаан юм"73 гэжээ. Эндээс үзвэл Библийн сургаалд оюун ухааныг сүнс хэмээн үзэж байсан бололтой. Гэхдээ энд зөрчилдөж байгаа нэг зүйл бол Ертөнцийн Эзний хүү хүний амьдралыг бүтээж амьдрал үүсгэх гэж ертөнцөд ирэхэд аль эрт амьдрал бий болчихсон байснаар барахгүй хүмүүс өөрийг нь эс таньсан нь гайхалтай. 

	Энэ сургаалаас арай боловсронгуй тайлбарласан Бурхан багшийн айлдварыг энд өгүүлэхэд илүүдэхгүй биз ээ. Бурхан багш “Сэрэх мэдрэх боломжтой амьтан бүхэн эцэс төгсгөлгүй оршин байх үл тайлагдах оюун санааны урсгалаас үүсэн гарсан гэжээ. 

	Тэгвэл сүнс гэж юу вэ?

	 Буддын гүн ухааны агуу их нээлт болсон хоосон чанар нь хорвоо ертөнцийн хоосны цаадах хоосон чанарыг баримталсан дундаж үзэл буюу зөв онол болно. Эртний Монголчууд буюу Дорно дахиныхан хорвоо ертөнцийн зүй зохис нь харилцан тэнцүү арга билгийн зарчмаар явдгийг ухаарсан тул матери анхдагч гэж зүтгэсэнгүй, оюун ухаан бусдыг төрүүлсэн гэж мэтгэсэнгүй билээ. Хятадын эртний Хан улсын гүн ухаантан Ван Чуны хэлсэнчлэн “Сүнс бол харанхуйд нуугдсан харанхуй” болохоор ариуссан гэгээрсэн бүхэнд үзэгдэгч тэрхүү мөнхийн чанарт сүнсээ бид харж үл чадна, ойлгож ч үл хүрнэ. Тиймээс ч хоосныг мэдрэх 6 дахь мэдрэхүй болсон сүнсээ үгүйсгэсээр өнөөг хүрсэн билээ. 

	Тэгвэл алс тэртээ X зууны үед амьдарч байсан А. Федора гэгч эмэгтэй үхэж байсан үеийнхээ тухай “Эргээд харсан чинь бие минь мэдрэл ч үгүй хэвтэж байв. Гэтэл би өөрийнхөө биеийг тайлаад хаячихсан хувцсаа эргэж харж байгаа хүн шиг л харж байв” гэх мөн 1935 онд төрсөн малчны хүү хожмоо XIV Далай лам болсон бяцхан хүү таван настайдаа өөрийн өмнөх дүр XIII Далай ламын хэрэглэж байсан эд зүйлийг өөрийн юм шиг мэдэж нэрлэж байсан. 

	Энэтхэгийн Чандигарха тосгонд дөрвөн настай хүү Ажита Сингх бүгчим халуун өдөр эгчтэйгээ зугаалж явжээ. Эгч нь халууцаж би үхчихвэл та нар намайг чандарлахгүй амар байх даа гэхэд Сингх намайг шатаасан яах ч үгүй гээд өмнөх амьдралынхаа тухай Пакистаны Ровали хотод амьдарч байсан залуугийн тухай ярьсан яриа. Английн зургаан настай охин өөрийнх нь урьд дүрийг алсан алуурчнаа барьж өгсөн зэрэг хүн үл итгэх боловч түүхэн үйл явдал судалгаагаар батлагдсан сонин зүйлүүд нь бидний үйлийн үрийг тээн явагч сүнс хэмээх зургаа дахь мэдрэхүйн гайхамшиг билээ. 

	Хүний бие махбод нь байгаль дэлхийн шинж чанарыг бие эрхтэндээ шингээн авсан байдгийн адилаар оногдохуйн шинжийг дагаж мэдрэхүйн эрхтэн тогтоно. Оногдохуйн зургаан ялгарал байх учир мэдрэхүйн зургаан эрхтэн байх бөгөөд зургаа дахь нь ухаан буюу дотоод мэдрэхүй юм. Энэхүү зургаа дахь мэдрэхүйн хүчээр бид тодорхойг хүртээд зогсохгүй ерөнхийг тусгаж”74 чаддаг юм. 

	Аливаа бүхэн эх сурвалжтай. Тийн аваас хүний бие мах бодийн сурвалж нь эцэг эх байдаг нь хэнд ч ойлгомжтой. Тиймээс хүн нь ааш зан, сэтгэл зүйн хувьд биш юм гэхэд бие махбод гадаад дүр төрхөөрөө эцэг эхийгээ дуурайдаг төдийгүй зарим нэг зүйл нь хэдэн үе дамжин төрдөг байна. Үүнийг бид удамшил гэж үздэг. 

	Английн гүн Шрюс Бергийн шарилыг нээхэд байлцсан түүний удам угсааны хүмүүст өөрсдөд нь одоо байгаа хурууны наалдсан гажиг таван зуун жилийн тэртээх өвөг дээдэст нь байсныг олж мэджээ. Австралийн хаадын Гавсбургийн эрүүний өвөрмөц согог шинж 482 жилийн турш (1459-1941 он) удамшсан нь тэдний зургаас харахад тодорхой байдаг гэнэ. 

	Харин сүнсний эх сурвалж нь юу билээ. Нөгөө урьд төрөл гэгчийн үйлийн үр биш биз. Марксизмын онолд матери нь шинээр бий болдоггүй устаж үгүй болдоггүй нэг хувирлаас нөгөөд шилждэг мөнхийн хөдөлгөөнд оршигч нэгэн байдаг ахул буддизмд сүнс нь үхэхгүй төрөхгүй орчлон хорвоод үйлийн үрээр дахин илэрдэг гэсэн нь дээрхтэй яв цав таарч байна бус уу?

	Тиймээс Бурхан багш бид бие махбодтой гэвч би хэмээх энэхүү биет нь өмхөрсөн модон завь лугаа адил болоход сүнс нь дахин өөр биеийг олж төрнө гэсэн бол гүн ухаантан Кант “Хүний биеэс тусгай орших оюун ухаан сүнс нь ертөнцөд мөнх оршино. Сүнс нь хүний биед зөвхөн түр зуур орж тогтоод бурхан болмогц биеэс салж мөнхийн хуримтлалдаа эргэж очно” гэжээ. “Хүний амь нас нь цорын ганц байр суурьтай байж гагцхүү сүнсний чармайлтаар дамжаад сая өөрийгөө амьдрах үхэхийн төрөл халах дундаас чөлөөлж чадах бөгөөд ангижралыг олж чаддаг”75 байна. 

	Шашны ном зохиолд хүний биед сүнс гэгч байгаад тэр хүнийг нас бармагц буюу нас барахын өмнө биеэс нь зайлан одож ямар нэг шинэ биед сүнс болон ордог гэж өгүүлсэн байдаг. Монголын уламжлалт зохиолоос үзэхэд хүнд гурван сүнс орших аж. Дахин дахин төрөл ологч амин сүнс. Энэ болон хойчдоо үлдэх бие эрхтнийг дамжигч эрхтэн сүнс. Төрөхөөс аваад үс ясных нь эцсийг хүртэл үхээрийн газарт хамт орших биеийн сүнс гэж байдаг гэнэ. 

	Эдгээрээс бидний хамгийн чухалтайд үзэх нь хүний мөн чанарыг хадгалсан дахин төрөл ологч амин сүнс болно. Энэтхэгийн таван настай хүү өөрийгөө Суреги Варма гэгч би байна. Би Агра хотын цахилгаан барааны дэлгүүрийн эзэн. Миний эхнэрийг Ума гэдэг. Хоёр хүүтэй байсан гэж ярьсныг нь шалгахад тохирч байсан төдийгүй буудуулсан сорви нь хүртэл таарсан байна. Мөн Дели хотод Шанти Ден охин төрж гурван настайдаа урьд насныхаа тухай ярьдаг болжээ. Урьд насандаа тэр Мутра хотод Дугли нэртэй аж төрж байжээ. 1902 онд төрж Кадер Нат худалдаачинтай гэрлэж хүү төрүүлж хүү нь нас баржээ. Ш. Девиг арван настай байхад нь эх эцэг нь К. Нат гэдэг хүн үнэхээр байдгийг мэдсэн байна. Тэрэнтэй эхлээд К. Натын садны хүн дараа нь К. Нат өөрөө ирж уулзсанд охин тэр хоёрыг танив. Өөр хотод ирсэн ч Ш. Деви охин нутгийн аялгуугаар ярьсанд бүгд гайхсан байна. 

	Энэхүү мөн чанарыг хадгалсан нэгэн хүчин болох “Сүнс байдаггүй гэдгийг шинжлэх ухаан зууны зуун хувиар нотлох юм бол миний бие шашин шүтлэгээ орхиход бэлэн байна" хэмээн Далай ламыг ам алдуулсан тэрхүү мэдрэхүй нь хүний тархины үйл ажиллагаа бус харин тусгай хүчин бололтой. Германы сонгодог философич Гегель “Хүний сэтгэл санааг бүхэлд нь, ертөнцийн санааг бүхэлд нь ертөнцийн санаа буюу туйлын санаа гэж нэрлээд түүнээс байгаль улмаар хүн үүснэ” гэжээ. 

	Гегель оюун санааг биеэс ангид орших туйлын эхлэл бөгөөд байгаль, хүн бол түүний хөгжлийн дээд нэгэн шат юм гэсэн санааг илэрхийлжээ. Тэрхүү ертөнцийн санаа гэдэг нь хүний нүдэнд үл үзэгдэх биогүйдэл буюу соронзон цагариг квант орон болно. Хүний бие нь физик бие, санааны ертөнц, квант орон гурваас тогтдог. Оюун санаа, сүнс хоёр нь физик биеийн адил үхэж мөхдөггүй сав ертөнцөд мөнх оршино. Сүнс гэдэг бол хүний биеийг хүрээлэх квант орны нүдэнд үл үзэгдэх биогүйдэл соронзон цагариг мөн гэдгийг танин мэдсэнээрээ сүнсний тухай бидний ойлголт үндэстэй болж байна. 

	Хүн амьдралынхаа явцад оюун ухааныхаа 10-15 хувийг ашигладаг цаад үлдсэн хувь нь онгон зэрлэг үлддэг хэмээн дүгнэдэг сэтгэл судлаачдын онолыг амьдрал болон шинжлэх ухаан нэгэнт үгүйсгэх боллоо. Байгаль ертөнц шалгарлынхаа явцад хэзээ ч хаана ч илүүдэл эрхтэн системийг бий болгодог шүү дээ. Юу хэмээвэл тэрхүү үл ашиглагдах хэмээх хэсэг нь хүн өөрийг нь ертөнц болон од гарагтай холбон ирээдүй хойчийн зам мөрийг бичдэг гэнэ. 

	Тиймээс шашны номд хүнийг цагаан зүгийн, хар зүгийн гэсэн хоёр тэнгэр бурхан төрөхөөс нь эхлээд цаг үргэлж хамт яван сайн мууг нь бичдэг гэсэн байдаг. Тэрхүү сайн зүгийн бурхан гэгч нь хүний баруун мөрөн дээр нь, муу зүгийн чөтгөр нь хүний зүүн мөрөн дээр нь оршдог гэж үздэг тул “Монголчууд хүний баруун мөрөн дээр дарахыг цээрлэдэг” нь үүнтэй холбоотой ажээ. 

	Сайн үйлийг хийхэд нь бурхан нь баярлаж, муу үйлийг хийхэд нь хориглодог бол чөтгөр нь муу үйлийг хийхэд дэмждэг гэнэ. Хүний тархины гадар хальсан доор (компьютерын диск мэт) урьдын бүх төрлийн үйл явдал хадгалаастай байдаг гэнэ. Хүний тархины доод давхаргын эд эс яагаад тийм зузаан байдгийн учрыг орчин үеийн эрдэмтэд нээж чадаагүй байгаад л хамаг учир оршино. 

	Тухайлбал хүний тархины үйл ажиллагаанаас хамаарч урьд өмнийн мэдээллийг яаж сэргээхээс хамаарна. АНУ-ын сэтгэл зүйч эмч 1965 оноос хойш ховс хэрэглэж хүнийг өмнөх үе рүү нь оруулж 100 орчим хүнийг ажигласны үндсэн дээр заримынх нь дуртгал дотоод ухамсарт нь маш гүн нууцлагдсан байдаг бөгөөд зөвхөн онцгой тохиолдолд (ховсдоход) сэргэж болдог гэж дүгнэсэн байна. 

	Английн сэтгэл зүйч Александр Кэнон ховсод орсон хүмүүст урьд насандаа очихыг хүсэхэд тэдний зарим нь хугацаанаасаа хамаагүй урагш явж урьд төрлөө харжээ. Тухайлбал: АНУ-д амьдарч буй гэрийн эзэгтэй Вирдиния Тай 1953 оны 1-р сарын 22-нд ховсод орж байхдаа урьд нь Ирландын Крок гэх газар Брайди Мерфи нэртэй байснаа баталжээ. Мерфи 1828 оны 12-р сарын 20-нд төржээ. Түүний эцэг нь Дункан гэгч тариачин хүн байв. Түүний бусдаас ялгарахгүй энгийн амьдрал нь эрдэмтдийн сонирхлыг татжээ. Ярьсан баримтыг нь шалгахад дурдсан баримтууд нь XIX зууны Ирландын байдалтай тохирсон байна. Ирландад иргэний бүртгэл 1864 оноос эхэлсэн тул Крокт Б. Мерфи гэгч хүн амьдарч байсан баримт батлагдаагүй боловч тухайн цаг үеийг гайхалтай дүрсэлжээ. Тэр Крокийн шүүгч А. Макорти гэгч хүний тухай дурджээ. Гэтэл тэнд 1830 онд ийм овог нэртэй шүүгч үнэхээр байсан нь тогтоогджээ. Мөн тэр бүсгүй Кериганы мухлагаас ногоо авч байснаа дурджээ. Судлаачид Кериган гэгч ногооны мухлагийн эзэн байсныг тогтоожээ. Брайди “Ногоон булан” ном үргэлж уншиж байснаа дурджээ. Гэтэл ийм нэртэй ном Ирландын номын санд байхгүй байсан боловч өнгөрсөн зууны эхний хагаст байсан нь мэдэгджээ. XIX зууны үеийн Ирландын түүх, угсаатны зүйг олон жилийн турш судлаагүй бол олж мэдэхийн аргагүй 30 гаруй жижиг зүйлийг Б. Тай мэдээлжээ.

	Мөн Английн сэтгэл зүйч Арнольд Блэкс нь Эванс гэгч эмэгтэйг ховсдож байхдаа онцгой сонин тохиолдолтой учирчээ. Хэдэн туршилтын эцэст Эванс зургаа удаа төрөл арилжсан тухайгаа ярьжээ. Тэр 286 онд Англи дахь Ромын амбаны хүүхэд байсан бол, 800 жилийн дараа Еврей эмэгтэй болон хувилж худалдаачинтай амьдарч байгаад 1451 онд нас баржээ. Дараа нь XVI зууны үед Кастилд Испанийн титэм залгамжлах гүнжийн ордны авхай болон төржээ. 120 жилийн дараа Лондонд оёдолчны заяанд хувилж туйлын хүнд нөхцөлд амь зууж байжээ. 200 жилийн дараа дахин хүний төрлийг олж АНУ-ын Мериленд муж улс дахь энэрэнгүй эгч дүүсийн хийдэд гэлэнмаа болжээ. Эванс бүхий л төрөл арилжсан тухайгаа ярьсан нь түүхэн баримттай маш сайн нийлсэн байна. Тэгэхээр хүний төрөл нь хаана ч хамаагүй төрж болдог байна. 

	Урьд төрөл судлаач Л. Помиренко “Тив алгасаж төрсөн хүүхэд бол тухайн айлын бусад хүүхэд ер нь ойр хавынхнаасаа зан ааш аливаа бүхнээрээ эрс өөр байдаг” гэж бичсэн нь дээрхтэй холбоотойн зэрэгцээ хүний амьдралын хувь заяа ахуй нөхцөл нь эрс ялгаатай байсан бол хүйс нь огт өөрчлөгдөөгүй нь сонирхолтой. 

	Ном бүтээлээс үзэхэд амьд хүнийг ховсдон урьд төрлийг нь мэддэг байснаар барахгүй нас барсан хүний сүнсийг дуудаж ярилцсан тухай хүн үнэмшимгүй боловч үнэн мэдээ материал ихээхэн байна. Сүнстэй ярилцагч Слава Севрюкова гэгч Америк эмэгтэй Оросын алдарт дуучин Шаляпины сүнстэй ярилцаад түүнийг дахин төрөхөд сайхан хоолой нь заяах болов уу гэж асуухад "Үгүй. Учир нь анхныхаа эхнэртэй таарамжгүй харилцаатай байсан тул тийм боломжгүй” гэж хариулжээ. Болгарт хэвлэгдсэн Шаляпины ууган охины дуртгал ном сүнстэй ярилцагчийн мэдээг нотолжээ. 

	Хүний бие эрхтэн нь энэ дэлхийн ертөнцийн нууцыг хадгалдаг бол сэтгэл сүнс нь энэ гараг ертөнцийн нууц увдисыг шингээсэн бололтой. Ирээдүй хойч нь тодорхой байдаг хүмүүс бид Трон гарагт бүтээгдсэн үржлийн үргэлжлэл гэх нь үнэн ч байж болох юм. Бидний хувь заяаг зохицуулагч тэрхүү бүтээсэн эздийн бодол санаа төлөвлөгөөг зөвхөн хоосон чанарыг эзэмшин сүнсээ мэдрэгчид л ойлгох биз ээ. 

	Энэ мэт хоосон чанар сүнсний тухай ойлголтыг дэлхийн олон эрдэмтэн судлаачид хүлээн зөвшөөрөх болов. Буддын их номч Цао Сывэйний хэлсэн тэрхүү “Сүнс нь биетэй холбогдож биеийг ашиглан" амьдрагч тусгай хүчин болох оюун сэтгэлийнхээ мөн чанарыг мэдэрч залж жолоодож чадвал хязгаарлагдмал талыг агуулсан бодгаль бие маань өд шиг хөнгөн болж агаарт дүүлэх, төмөр шиг хатуу болж бие дээгүүрээ машин гаргах, резин шиг уян, гал шиг халуун болдог болохоор л Дарнатын хувилгаан Өндөр гэгээн Занабазар халуун хайлмал хүрлийг улаан гараараа бариад бурхдын дүрийг цутгадаг, ноён хутагт Дулдуйтын Равжаа гаансаа нарны гэрэлд өлгөж байсан. Бурхан багш алс зайнаас бумбатай рашаандаа гар хүрэлгүйгээр өргөн олонд түгээж байсан гэх домог нь үнэн болох бөлгөө. Хүн өөрийнхөө шавхагдашгүй энэхүү эрчим хүчийг хаанаас авч болох вэ гэвэл томхон алганы дайтай байдаг хүний тархинд буй бололтой. 

	Хүн байгалийн шалгарлын бүтээгдэхүүн юм бол хүнд хэрэг болдоггүй илүүдэл эрхтнийг бий болгон гэж үү? Тэр онгон зэрлэг гээд байгаа 80-90 хувь нь хүний гайхамшигт нууц шавхагдашгүй эрчим хүч болдог бололтой. Тиймээс сэтгэлийн их бясалгал хийж нирваан дүрийг үзүүлж үл үзэгдэх ид шид хутгийг олсон Сүн Э Күний үйлдэл, ёогууд оюун санаагаа төвлөрүүлсний хүчээр бартаат газраар нэг шөнө 250 бээр замыг туулсан зэрэг нь ашиглагддаггүй онгон зэрлэг гэгдэх 80-90 хувь буюу гайхамшигт зургаа дах мэдрэхүйтэй холбоотой юм. Тэр хэсэг нь илүү хөгжсөн мэдрэхүйн чадвартай хүнээ бид хутагт хувилгаад, үзмэрч гэдэг шүү дээ. 

	Сэтгэлийн агуу их хүчийг үзүүлсэн нэгэн жишээг дурдахад сонин юм. Хүний гарыг нүхээр гаргаад таны гарт улайлгасан төмөр атгууллаа хэмээн бүрэн итгүүлээд харин оронд нь хүйтэн төмөр бариулахад тэр хүний гар нь халуун төмөр атгасан мэт түлэгдсэн байсан нь хүний сэтгэлийн их итгэлийн хүчийг харуулж байна. Хүнд нөлөөлж, итгүүлж чадвал юунд хүрч болохыг харуулсан жишээ юм. 

	Тиймээс Монголчууд “Сэжгээр өвдөж, итгэл бишрэл сүжгээр эдгэнэ” гэж ярилцдаг. Бид аливаад биширч итгэж чадвал Буддын гүн ухааны сургаал, ОХУ-ын анагаах ухааны академийн гишүүн профессор Казначевийн онолыг ухааран ойлгож харин Махарашийн сургуулийн хүүхдүүдийн хийж буй үйлдэлд хүрч болох юм. Ингэж сэтгэл оюунаа жолоодохоо байя гэхэд эрдэм ном сурах “Савныхаа гурван бузар”-ыг арилгаж чадвал Майдарын орон буюу манай дэлхийн цаг хугацааны зөрөөний тухай төдийгүй асар хол зайд гүйгч оюун ухааны хурд түүний энергийг дэлхийн түвшинд бус сав ертөнцийн хэмжээнд ухаарах биз ээ. Бидний хувьд сайхан амьдрахын үндэс нь сайхан сэтгэл, ариун нандин хайр болох нь ойлгомжтой юм. Тиймээс Далай ламын хэлсэн

	гэдэг нь үнэн болох юм. Үлгэр домог мэтийг үнэн болгох нь гагцхүү хиртэж бузартсан сүнсээ ариусган зөв ойлгоход л хамаг учир нь оршино. Сүнс гэгчээ үгүйсгэвэл АНУ-ын Ребёрсерүүдийн амжилт, Энэтхэгийн ёогуудын тэсвэр хатуужил, түүхээр батлагдсан үнэнийг өгүүлж байсан ОХУ-ын 14-р настай (1989 онд) охин Летуша Лялягийн хэлсэн үнэн түүхийг үгүйсгэх, харь гарагийнхныг худал хуурмаг хэмээн мунхрах биз ээ. 

	Жавзандамба хутагтын айлдсан “Төрж үл дуусах ертөнцийн бие” буюу өөрийн биеийг удирдан жолоодож чаддаг тэрхүү сүнс гэгч нь заримдаа өөрийн биеэс гадагшаа халин бусдыг удирдан жолооддог бололтой. Тийм ээ. “Оюун санаагаар дүүрэн орчлон” (Аюурведийн сургаал) нь хүний сэтгэлийн биогүйдлийг дамжуулан бусдад нөлөөлөн үйлчилдэг байна. Ер нь “Хүний тархи сэрүүн байхдаа ямар ч тайван орчинд байлаа ч гэсэн секунд тутамд гадаад ертөнцөөс хэдэн зуун мэдрэхүйн дохио хүлээн авч байдгийг” судлаачид онолын хувьд баталсан билээ. 

	Бид радио гэх мэт янз бүрийн давтамжтай долгионыг амьдралдаа ашигладаг. Гэтэл хүн түүнээс маш нарийн давтамжтай долгионыг дамжуулах, хүлээн авах чадвартай байдаг байна. Үүнийг зөн совинтой холбон тайлбарлаж болно. Энэ чадвараа ашиглаж байгаа хүмүүс ч бий. Эдгээр хүмүүс үйл явдлыг болоогүй байхад нь хэлдэг болохоор жирийн бидэнд харагдаж мэдрэгдэх юм үгүй тул зөн буюу зөгнөл гэж ойлгодог. Ийм хүмүүсийг телепатын хөгжилтэй хүн гэдэг. Хүний сэрэлд үл мэдрэгдэх нарийн долгионыг өнөөгийн ШУ-аас аль эрт Ловон Бадамжунай гэгч хүнийг мэдэрч байсан болов уу гэж боддог. Жод, Лүйжин тавихын учир энэхүү янз бүрийн давтамжтай долгионы сайн муу давтамжтай холбоотой. 

	Анагаах ухааны доктор А. Ромен, биологийн ухааны доктор В. Илюшин нарын дүгнэлт тодорхой ойлголт өгөх юм. Тэд хүн бодол санаагаа гүн төвлөрүүлэхэд бие махбодод биоплазмын урсгал тасралтгүй хүлээн авдаг байна. Эерэг сөрөг цэнэгийн битүү холбоо холбоос үүсэхэд чөлөөт электрон цэнэг үйлчилж гэрэл гардагтай адил хүний оюун ухаанд тийм холбоос буюу ионжсон цэнэг хуралдахад сэдэл өгдөг бололтой. Эх хүү хоёр бие биеэ зэрэг дурсахад битүү холбоо үүсэж тэр үеийн тохиолдол нь аль нэгэнд нь зөн совин болж буудаг тул Монголчууд эх хүнийг зөнч, эхийн зөн үнэн байдаг хэмээн хэлэлцдэг нь үүнтэй холбоотой юм. 

	Монголчууд бусдад нөлөөлөх тэр үл үзэгдэгч хүчнийг “Хар, цагаан хэл ам" гэнэ. Хэн нэгэн хүнийг магтан, муулснаар тухайн хүн өөрөө эс мэдсэн атал уг хүний ажил үйл, эрүүл мэндэд сөргөөр нөлөөлдгийг хүн бүр мэддэг мөртөө яг оноож хэлж үл мэддэг. Гэтэл хүний үйл ажиллагаанд сөргөөр нөлөөлдөг атаа, жөтөө, хараал хэрүүлд “Сэдэд”, “Цагаан шүхэрт”, “Ханчиннагву” гэсэн ном уншуулахад үгүй болдог нь үнэхээр хачирхалтай. 

	Бурхан багш Будда хүмүүсийн зовлон зүдүүрийн шалтгаан нь бие хүн өөрт нь байна гэсэн дүгнэлтэд хүрсэнтэй адилаар дээр өгүүлсэн сонин хачин үйлдэл гайхамшгууд нь бид бүхнийг од гарагтай холбож байдаг тэрхүү үл ашигладаг хэмээн ойлгодог зургаа дахь мэдрэхүйн сэтгэхүйн хүчинд бий бөлгөө. 

	Монголчууд толгойдоо тав гэзэг үлдээдэг нь хүний сүнс зулайгаараа гарч явдаг хэмээнэ. Мөн үзмэрч хүн харахад унтаж байгаа хүний хамраас аалз гарч явдаг (сүнс нь) гэх бөгөөд тэр аалзны хийсэн үйл нь зүүд болдог гэнэ. Эндээс санаа авч АНУ-ын эрдэмтэд судалгаа хийж сонин дүгнэлтэд хүрчээ. Өвөг дээдэс минь “Аалзыг ал, аргалыг түл” гэсэн зүйр үг нь их л учиртай аж. Муу үйлт хүний зуурт явах төрөл нь аалз болдог тул муу хүн болж төрөхөөс нь өмнө устгадаг бололтой. Бурханы номд зорилгогүй алсан амь бүхэн нүгэл болдог бол аалзыг албал буян болдог гэнэ. 

	Физик бие буюу хүний биеийн дотоод чимээгүйн нөхцөлийг анагаах ухааны хэлээр клиник үхэл гэдэг. Зүрх судас зэрэг амин чухал эрхтнүүдийн үйл ажиллагаа зогсох тэр агшинд бие махбодын эргэн тойронд биоэнерги тасардаг байна. Амьд байгаль гэдэг бол тэр чигээрээ биоэнергийн орон юм. Энэ үед хүний сэтгэл сүнс түр зуур биеэсээ ангижран салдаг гэнэ. 

	Сүнс судлаач АНУ-ын эрдэмтэн К. Ринг клиник үхлээр түр зуур үхсэн 102 тохиолдлыг судалснаас тэдний 60 нь ер бусын тайван байдлыг, 100 нь өөрийн биеэс хөндийрснийг, 23 нь хонгил руу орсныг, 16 нь гайхам сэтгэл төрснийг, найм нь өөрсдийн нас барсан ах, дүү, садантайгаа учирснаа ярьж байжээ. Тэдний ихэнх нь нөгөө ертөнцөд эндээс илүү сайхан байсан гэж ярьсан байна. 

	Өөр өөр зуунд клиник үхэлд өртсөн хүмүүс нэг л зүйлийг (түнэлийн харанхуй) өгүүлсэн байна. Мэс засал хийх үед хүн өөрийнхөө биеэс гарч, эмч нарын дээрээс миний биеийг хэрхэн төнхөхийг ажиглаж байсан тэгээд дараа нь хаашаа ч бүү мэд харанхуй хонгилорхуу газраар нисэн явахдаа олон өнгө цацарсан гэрэлтэй таарсан, урьд нөгчсөн ах дүүтэйгээ уулзсан тухайгаа ярьдаг нь сонин. Зуурдын үхлээс эргэж амилсан тэрхүү азтай хүмүүс дэлхийг тойрсон сансрын нисгэгчдийн хараагүй олон зүйл болоод Бурхан тэнгэрийг харснаа өгүүлдэг нь олон гайхамшгийг агуулсан манай ертөнцийн нууц нь их энерги хадгалагдан хувирах шинжид байдаг бололтой. Тэд цөм л ээл энэрэл цацруулсан цав цагаан гэрэл харсан гэдэг. Тэр ч бүү хэл цагаан гэрлийн наагуур өөрийнх нь амьдралын элдэв олон үйл явдал цуварч өнгөрөхийг тэдний олонх нь харсан байдаг. Ляля охины хэлсэн "Эрдэмт мэргэд очдог 800 дахь гараг, үхээрийн шуналтнуудын цуглардаг харанхуй гараг” нь Дорнын үлгэр домогт өгүүлдэг Бурхдын орон диваажин, нүгэлтэн очдог тамын орон бололтой. 

	АНУ-ын гайхамшигт ребёсер Р. Дубиел сэтгүүлчдийн ярилцлагад “Клиник үхлийн үед мэс засалчид биеийг минь ухаж төнхөж байхад би харж байлаа. Эхлээд сонин санагдсан. Дараа нь хана нэвтлэн гарч одюу гэтэл нэг эмч хөгжилтэй онигоо ярихад нь учиргүй инээмээр санагдаад биедээ эргэн ороод дахин яриач би инээмээр байна гэж хэллээ. Мэл гайхсан эмч нар миний биед хий нэмэн шахсанд түүнээс хойш юу болсныг санадаггүй” гэжээ. 

	Тэрхүү хоосон чанарыг танин мэдэх сүнсээ эзэмшиж чадвал бид харь гарагийнхантай уулзаад зогсохгүй өөр нэг оюун ухаант ертөнцөд зорчин харь гарагийнхан болж тэднийг айлган бишрүүлэх бус уу. Тийм бус байлаа ч гэсэн “Бид сүнсийг хүлээн зөвшөөрдөггүй байснаас орчин үеийн анагаах ухаан том алдаа хийлээ" гэж Германы эрдэмтэн Мюллерийн өгүүлснийг давтахгүй билээ. 

	Хэдэн жилийн өмнө нэгэн өвчтөн эмчээсээ би хэзээ үхэх вэ? хэлээд аль гэхэд: Эмч нь та энэ модны навч унаж дуусахад үхнэ гэжээ. Модны навч унах тусам түүний бие муудаж гэнэ. Ганц навч үлдэхэд нь өнөө шөнө үхэх байх гэж бодсон гэнэ. Гэтэл тэр маргааш болж навчийг үзэх юм сан гэх сэтгэл нь дийлж өглөө болгожээ. Маргаашийн асар хүчтэй салхитай өдөр навч нь байсан төдийгүй хэдэн долоо хонож өвөл болсон ч навч унахгүй байсанд түүний бие сайжран эдгэрээд навчийг очиж үзвэл эмч нь навчийг нь мөчиртэй нь уясан байжээ. Өвчтөнийг түүний зургаадах мэдрэхүй л амьдруулсан бөгөөд тэр нөхцөлийг нь эмч нь бүрдүүлжээ. 

	Энэ мэт сэтгэхүйн хүч буюу үл ашиглагддаг хэмээн үздэг оюуны чадавхаар эмчилдэг арга ухаан дорно дахин болон Монголын хар домын эмчилгээнд нэлээд хөгжжээ. Ер нь “Сэжгээр өвдөж сүжгээр эдгэнэ” гэдэг нь ухаандаа сэтгэлийн агуу их хүч чадавхыг тодорхой өгүүлсэн зүйр үг юм. Дорнын анагаах ухааны онолд энэлэн шаналах 404 өвчинд хий голлосон 101 өвчин, шар голлосон 101 өвчин, бадган голлосон 101 өвчин байдаг бол үлдсэн 101 өвчнийг ад зэтгэрийн буюу сүнсийг үл зөвшөөрснөөс орчин үеийн анагаах ухааны зарим нэг эмчилгээгүй гэгддэг өвчин байх бололтой. 

	Дорно дахины анагаах ухааны гол гол судруудад өвчин зовлонгүй байж урт удаан наслахыг хүний дотоод сэтгэл зүйтэй ихээхэн холбогдсон байдаг. "Эртний Хятадын эмгүй заслын аргууд” номд “Урт наслахын тулд сэтгэлийн таван хөдөлгөөн, долоон хүслээ зохицуулж бэлгийн амьдралын дэгийг яаж зохицуулсантай холбоотой” гэнэ. Мөн Хятадын Бумбын шашныг үндэслэгч их сэтгэгч Лоа Цзы “ёс суртахууны судар” бүтээлдээ: “Хүн хэрвээ сэтгэлийн хөдөлгөөнөө туйлын хөдөлбөргүй захирч элдэв муу сайн үйл хүсэлд автахгүй, ертөнцийн хэргээс өөрийгөө ангид байлгаж чадвал сая мөнхийн хутгийг олж” чадах тухай өгүүлсэн буй. Хэдий чинээ урт насалъя гэвэл уурлах, баярлах, айх зэрэг сэтгэлийн таван хөдөлгөөн, эд мөнгө, эрх тушаал, өнгө дарсанд шунах зэрэг долоон хүслээ захирч чадвал сая санасандаа хүрдэг гэнэ. 

	Бидний оюун сэтгэхүйн үйл ажиллагааг хаа нэгтэйгээс зохицуулдаг бололтой. Тийм ээ. Гегелийн хэлдэг материйн цаана буй сүнс (душа) зохицуулж байгаа юм. Тийм бус аваас ирээдүйг чинь хэлдэг зөн билигтэн байна гэж үү? Тэгээд бас болохгүй бүтэхгүйг нь засаж арилгадаг ном судар бий болно гэж үү? Ертөнц өөрийн илгээсэн муу зүйлээ засаж аргалдаг ухаанаа ч биднээс харамлаагүй бололтой. 

	Унших, тоо бодох үйлдэл нь хэний ч мэдээж оюун ухааны үйлдэл билээ. Тэгвэл хайрлах дурлах, уурлах, баярлах нь сэтгэлийн үйлдэл болохыг бид бүхэн төвөггүй ухаарна. Тиймээс Манай эриний өмнөх 313-328 онд амьдарч байсан Хятадын гүн ухаантан Сюань Цзы “Бие бүрэлдэнгүүт түүнийг дагаж сүнс, оюун ухаан буй болно. Сүнсэнд хайр дурлал, үзэн ядалт, баяр хөөр, уур хилэн нуугдсан байдаг” гэжээ. Эрт цагаас мэргэд сэтгэл санааг сүнс гэх буюу эсвэл сүнс нь хүний сэтгэл гэж батлахыг оролдсоор өнөөг хүрсэн байна. 

	Хүн гэгч амьтны гайхамшигт үйлдэл болсон сэтгэл сүнсний тухай орчин үеийн ШУ, техникийн түвшнээр тайлбарлавал сонин байж мэдэх юм. Компьютерт бичсэн зүйлийг дискт хадгалсан тохиолдолд компьютер мэддэг хүн хаана ч хэзээ ч гэсэн ажиллуулж түүнийг уншиж чадах лугаа адил сүнс нь эхийн хэвлийд сая бүрэлдэн буй хүний биед урьд насныхаа дуртгалтай цуг сая шилжин орно гэсэн үг. Компьютерын диск нь маш нарийн хэлбэлзэл давтамжийг ашиглан бүтээгддэг бол сүнс нь дээд зэргийн давтамж бүхий энерги юм. Хүний үзсэн, сонссон, харсан, сурсан, мэдэж хүртсэн бүхэн тархинд бичигдэж дээд зэргийн давтамжид орох болно. 

	“Булшин дээгүүр бүдэгхэн гэрэл гардаг гэнэ. Энэ бол үхсэн хүний санаа сэтгэл, сүнсний үлдэгдэл түүний биеэс ангижран явж байгаа хэрэг юм. Хязгааргүй ертөнцийн гүнд замхран сарних, эсвэл өөртэйгөө ижил эгэл хэсгүүдтэй нэгдэл гал дөл буюу сэтгэл сүнс болж хувирахаар явж байгаа билээ. Эдгээр хэсгүүд нь богино хугацаанд тодорхой хэлбэргүй нэгдвэл гал болох бөгөөд удаан хугацаанд хослон нэгдвэл сэтгэл бологч сүнс оюун ухаан үүсдэг билээ” гэж Демокрит мэргэн нэгэнтээ бичсэн бий. 

	Хүн үхэхэд тэр их давтамжид иж бүрэн бичлэг нь биедээ хоцрохгүй биеэс ангижраад хязгааргүй орон зайд оюун энергийн бөөм хэлбэрээр бие даан оршиж байгаад дараа төрөлдөө очдог байна. Хүн үхэхэд сүнс нь биеэс гарч явдаг юм бол хэмжиж үзье гэж АНУ-ын эрдэмтэд шийдээд тусгай жинлүүр зохион туршин үзээд санаанд оромгүй гайхалтай үр дүнд хүрчээ. Сүнс нь нэг граммыг мянга хуваасны дайтай байх гэж боджээ. Гэтэл сүнс нь 2.5-6.5 грамм болжээ. Ленинградын эмч нар хүн үхэхэд гарч яваа сүнсийг тусгай багажаар мэдэрч өндөг шиг хэлбэртэй болохыг тогтоов. 

	Хүн болгон харилцан адилгүй авьяас чадвар боломжтой байдаг нь түүний урьд насны хүний үйлтэй холбоотой байж мэдэх юм. Бид заримдаа хэн нэгнийг ямар ч учир шалтгаангүй атлаа их дотночлон хайрлах явдал байдаг шүү дээ. Тэгвэл тэр хүн урьд насанд маань дотнын найз нөхөр юм уу эсвэл хамаатан садан байсныг үгүйсгэхийн аргагүй. Гэтэл яагаа ч үгүй хэр нь хүний нүдэнд хүйтэн харагддаг ч хүн байдаг. Тэр бол урьд насны дайсан ч байж магадгүй. 

	Хэн нэг хүн гоц авьяастай нөгөөд нь байхгүй байдаг, зарим нь ямар нэг юмыг маш түргэн сурч байхад нөгөөдөх нь яаж ч оролдоод бүтэхгүй байдаг. Гадаад хэлийг зарим нь яагаад амархан сурч байна вэ? Энэ бүхэн урьд настай холбоотой юм биш биз? Польшийн эрдэмтэн Донимирский “Суут хүн буюу гоц авьяастан нь бурхны хишиг биш урьд насны үйлийн үр юм” гэж бичжээ. Бидэнд тохиолдож буй учрал бүр урьдын үйлийн үр юм. Урьд насны үйлийн үрээс ангид “Аврал юм уу Залхаалт” гэж үгүй гэжээ. 

	Энэтхэгийн Банглорскийн сэтгэл судлалын хүрээлэнгээс явуулсан судалгаанд сүнс нэг биеэс нөгөөд шилжсэн тухай тодорхой тохиолдол 250 гаруй бүртгэжээ. Энэ дагуу доктор Сатвант Пасриса олон тооны тосгон сууринаар явж хорь гаруй хүнтэй уулзаж судалгаа хийгээд сонирхолтой дүгнэлтэд хүрчээ. 

	1. Судалгаанд хамрагдсан хүмүүсээс 3-7 насныхан өмнөх амьдралаа бүр нэрээ хүртэл сайн санаж байжээ. 

	2. Хүүхдүүдийн өмнөх амьдралын эздийн тал хувь нь ямар нэг осолд өртөж гаднын нөлөөлөл хүчирхийллийн улмаас нас барсан ба дундаж нас нь 34 бөгөөд сүнс нь ойролцоогоор хагас жилийн дараа биеийг олж төржээ. 

	3. Хүүхдүүдийн 26% нь өмнөх амьдралынхаа үхлийн шалтгаан болсон зүйлээсээ айж байсан байна. 

	Судлаач Л. Помиренко "Олонх нь урьд насныхаа дадал зуршил, заншил аливааг хийх арга барилыг хэнээр ч заалгахгүй хэзээнээс дадмаг сурамгай өвлөсөн нь нотлогдсон байна. Түүгээр ч үл барам амтшаал, гар зангаанаас эхлээд янз бүрийн заншил нь яг урьд төрөлд байснаараа батлагдав” гэжээ.

	 


III БҮЛЭГ : ХҮН ЕРТӨНЦИЙН ГАЙХАМШИГТ ХОЛБОО

	 

	3. 1. ОВОГ НЭРИЙН УЧИР76

	 

	Овогтой хүн овгоо эрхэмлэнэ. 

	Халуун сэтгэлтэй хүн нэрээ эрхэмлэнэ

	Өврийн дэвтрээс

	 

	Эрдэнэт хүний биеийг олоод дуудуулах нэртэй болдог нь хүн төрөлхтний нэгэн чимэг билээ. Монголчууд нэр төрөө хайрлан хамгаалж явах талаар олон зүйлийн сургаалыг номлон үлдээжээ. Зарим нэгийг нь эшилбэл: “Хүн нэрээ тогос өдөө”, “Нэр хугарахаар яс хугар” гэсэн дээрх дөрвөн үгээр илэрхийлсэн сургаал үг нь хэчнээн өргөн утга агуулгатайг тайлбарлах юун. 

	Хүн төрөлхтөн хэдийнээс өөрсдийгөө нэрлэх болсон нь тодорхойгүй боловч ямар ч атугай хэл яриа үүссэн үетэй холбоотой болох нь ойлгомжтой. Монголчууд ч гэсэн үүний нэг адил болох нь мэдээж биз ээ. Эрт цагт хүн бүр нэртэй байсан нь тодорхой боловч харин тэр бүр хадгалагдан үлдсэнгүй. 

	Гэхдээ дундаж зууны үеийн түүх, уран зохиолын томоохон дурсгал болох “МНТ”-нд 450-д хүний нэр дурдагдсан нь Монгол хүний нэрийн гарал, утга зүйг судлахад чухал баримт болох юм. Хүний нэр судлал нь нэлээд хожуу үүссэн боловч аливаа үндэстний түүхийн хөгжил соёлыг танин мэдэхэд чухал нөлөө тулгуур болж болох юм. Монголын түүхэнд хувь хүн өөрийнхөө нэр хийгээд овог аймгийнхаа нэр төрийг хайрлан дээдэлж түүний халдашгүй дархан байдлыг хамгаалахын төлөө тэмцэж явсан түүх арвин билээ. 

	Өнөөгийн бид өвөг дээдсээс үеийн үед сургаж ирсэн “Ер төрсөн хүн өөрийн язгуураа эс мэдвэл ойд төрсөн сармагчин лугаа адил"77 болно шүү гэж сургаж үр хүүхдэдээ овог язгуураа таниулж байсан сайхан уламжлалтай ард түмэн билээ. Монголчууд гений тухай төсөөлөл мэдлэг бий болоогүй төдийгүй Генетик гэдэг үг ч, ухагдахуун ч тодорхойгүй байхад энэ ухааныг өөрсдийн боломжоор ухааран ойлгосноор олон зүйлийг зохицуулсаар ирсэн байна. 

	Энэ мэтийг алгуурлаж хүн зоны чимэг болж эцэг эхээс хайрладаг, дуудах нэрийн тухай дурдсуу. Сүүлийн үеийн эцэг эхчүүд үр хүүхдэдээ хаа хамаагүй тааралдсан нэр өгөөд зогсохгүй эрхэмлэн дээдэлж хүндэтгэн явах ёстой хаад ноёд, хутагт хувилгаадын нэр цолыг хамаа бусаар гоёл чимэглэл мэт өгөх болсон нь элбэг болжээ. 

	Монголчуудын дунд түгээмэл дэлгэрсэн хүүхдэд нэр цол өгөх заншлыг Д. Даариймаа гуайн бичсэн “Монгол хүний нэрийн товч толь” номоос авч үзвэл:

	1. Хүүхдэд төрсөн үеийн чухал үйл явдлаас нэр сэдэвлэж өгдөг байна. Жишээ нь: Монгол Зөвлөлтийн сансрын хамтарсан нислэгийн үед төрсөн хүүхдэд Сансар, Одмаа, Очмаа, Гүррагчаа гэсэн нэр өгч байлаа. Мөн атрын сууринд анх төрсөн хүүхдэд Атарсайхан гэсэн нэр өгч байв,

	2. Ирээдүйн сайн сайхныг зөгнөн бэлгэдсэн утгатай нэр өгдөг байв. Тухайлбал: Уламсайхан, Соёлдэлгэр, Жаргал, Мандах, Өрнөх, Сайжрах, Жавхлан гэх мэт,

	3. Гарсан, төрсөн гарагаар нэрлэх ёс бий. Даваа, Мягмар, Лхагва, Адъяа, Санчир, Сугар гэх мэт,

	4. Нэр цуутай хүмүүсийг нэрийг өгөх явдал бий. Сүхбаатар, Хасбаатар, Нацагдорж, Бумцэнд гэх мэт,

	5. Төрсөн хүүхдийн зан төлөв, зүс царай, төрх байдлаар нь нэрлэх явдал бий. Жишээ нь: Борхүү, Шархүү, Данхар, Номхон, Ягаан, Хумбаа гэх мэт,

	6. Төрсөн хүүхдийнхээ ууган буюу отголохыг хүссэн утгаар нь нэр өгдөг. Жишээ нь: Ууганбаатар, Отгонцэцэг, Отгонжаргал, Отгоолой гэх мэт,

	7. Мөн хүүхдийн нэрийг дом шившлэгийн утга чанартайгаар ойлгодог уламжлалаар өгөх явдал байна. Тухайлбал: Адилбиш, Басбиш, Хүнбиш гэх мэт,

	8. Санскрит, Төвөд зэрэг уламжалт нэрээс өгч байна: Жишээ нь: Рагчаа, Бадам, Дорж, Базарсад, Лувсан, Гонгор гэх мэт78.

	Нутаг хошуугаараа ялгаран нэрлэх ёс уламжлал байв. Тухайлбал: Өвөрхангайд Самдан, Цоодол, гэдэг нэр элбэг байхад харин Архангайн урд талын сумдаар Дэмчиг, Гүрсэд гэсэн нэр элбэг үзэгдэнэ. Увс аймгийн Зүүнхангай суманд Маамуу нэртэй хүүхэдгүй айл цөөхөн байх жишээтэй. Зарим аймаг нь дотроо ч ихээхэн ялгаатай байна. Өвөрхангай аймгийн өмнө талын сумдаар Самдан, Цоодол гэсэн нэр их байхад хойд талын сум буюу ялангуяа миний төрсөн нутаг Хар Хорин суманд Осор, Гүрсэд болон эмэгтэйчүүд нь Ханд, Цэрмаа нэртэн олон таарна. Өөр хошуу сумынхан үл ялгах Осоруудыг нутаг усныхан нь (Хамар, Хагархай, Халзан, Хөл, Хэлгий, Тарган, Сараанаг гэх мэт) цол гуншнаар нь төвөггүй ялгадаг юм. Осорууд ч өөрийнхөө цол гуншныг овог мэт санана.

	 


3. 2. НЭР ХАЙРЛАХ ЁС

	“Тийн номлохуй ухаан“ хэмээх зохиолд “Нэр зохиож эс өгвөөс бүх ертөнц мунхарна. Тиймээс мунхгийг арилгахын тулд эртний итгэлт нар нэр зохион” үр хүүхдэдээ нэр цол өгөхдөө тохиолдсон нэрийг сугалаа маягаар бус нэр тохирох ёс журмыг баримталж өгдөг байна. Тиймээс нэр бүхэн нарийн онцлогтой төдийгүй уг онцлог нь тэр хүний төрсөн цаг үетэй холбоотой ажээ. Ийн ахул нэр авах, нэр хайрлах ёс нь хүндэтгэлийн нэгэн Монгол ёс юм. 

	Монголчууд нэр өгөхдөө өдөр гарагийн сайныг тохиолдуулан ахмад хүн буюу зурхайчаас нэрийг нь зална. Эсвэл шинэ хүүхдэдээ нэр өгөх талаар ярилцаж хүмүүсийн хэлсэн олон нэрээс хамгийн сайхан сонсголонтой, зөн бэлгэтэй, тэр хүүхдийн жил, сар, өдрийн байдалд тохирсон нэрсийг жижиг цаасанд нэг нэгээр нь бичиж хуйлаад урьдаас бэлтгэсэн дотроо будаатай вааран дотор тараан хийж дээрээс нь будаагаар бүрхүүлэн далд оруулаад ваар савныхаа амыг нь хадгаар бурхан шүтээний өмнө тавина. 

	Түүний дараа өвөг эцэг, эмэг эх, авсан эх гурав хамжин хүүхдийнхээ унасан газрын урсгал усаар бүлээн цай шөл хольж угаана. Хүүхдийг угааж өлгийдсөний дараа хамгийн ахмад хүн өнөөх ваарыг өвөр дээрээ хоёр гардан аваад нар зөв эргүүлэн зөөлөн зайлахад нэрсээс аль түрүүлж гарч ирсэн нэрийг эцэг эхийн аль нэгээр нь авхуулж түүнд бичигдсэн нэрийг хүүхдэд өгнө. 

	Эртний ямар ч ард түмэн гэсэн “Хүүхдэд нэр өгөхдөө хамаагүй өгөхгүй эртний Ромчуудын заншил шиг хүүхэд нэг бүрийн онцлогт тохируулан метафизик нэр өгч”79 байжээ. Тиймээс Дагестаны их яруу найрагч Р. Гамзатов “Охин хүний нэр цэцэг адил ялдам, од адил туяарч байх ёстой. Эр хүний нэр сэлмийн дуу, номын мэргэн зохицсон байх ёстой”80 гэж дурдсантай адил Монголчууд хүү буюу охиндоо өгөх нэрийнхээ утгад эх анхааралтай хандсаар иржээ. 

	Хүү бол баруун чихэнд нь охин бол зүүн чихэнд нь гурвантаа шивнэн хэлдэг заншилтай. Улмаар өлгийтэй хүүхдээ хоёр гардан дээр өргөж нийт хүмүүст дуулдахаар нэрийг нь гурван удаа хэлдэг. Ийнхүү өөрийг нь илэрхийлэх насан турш түүнийг төлөөлөх нэрийг анх авах ёсон энэ буй. Нэрийг хүндэтгэх ёсыг Монголчууд хатуу сахидаг байсан бөгөөд ахмад настнаа гуайлах, өргөмжлөн нэрлэх, эцэг эх, багшийнхаа нэрийг (Ри багш - Ринчен, Лу багш - Лувсанвандан, Га багш - Гаадамба, Тө багш - Домийн Төмөртогоо) гэхчлэн цээрлэн нэрлэх заншил өнөөг хүртэл уламжлан ирсэн явдал юм. 

	Хүн төрөхдөө төрсөн жил, сар, од гарагийнхаа шинж чанарыг бие махбод оюун ухаандаа шингээж төрдгийг орчин үеийн хүн судлалын ухаан болон физик, химийн шинжлэх ухаанд баталсан баримт байна. Тиймээс хүний нэр нь тухайн од эрхэс, цаг хугацааны мөн чанарыг агуулсан төдийгүй түүнтэй зохицсон нэр байхын зэрэгцээ нас буян хийморь амьдралын сайн сайхны бэлгэдэл болно. 

	Дуудуулах нэрийг нь зурхайч хайрлахдаа төрсөн жил, сар, өдөр, гараг, од цагийн мөн чанарыг баримтлахын зэрэгцээ дээрх цаг хугацаанд тохирох эрдэнийн чулууны тохиолыг тааруулдаг байна. Нэр тохирох ёс журмыг дээдэлж нэр хайрлахдаа дараах хэдэн чиглэлээр өгч байв.

	Төрсөн жил, сар, од, цагийг эрхэмлэн өгөхийн зэрэгцээ дээрх цаг хугацааны нэгжийг төрсөн гарагтай нь уялдуулан өгдөг гэнэ. Мөн бас хэд дэх хүүхэд, хүүхдийн тогтоц зэргийг харгалзаж байсан зэрэг баримт бий. Хамгийн гол нь гарсан, төрсөн гарагийн махбодыг бусад гараг эрхэс цаг хугацааны махбодтой уялдуулж өгдөг байна.

	 


3. 3. ТАВАН МАХБОД ХИЙГЭЭД НЭР

	Хүнд нэр хайрлахдаа төрсөн жил, сар, өдөр, од цагийн аль нэгийг гарсан гарагийн махбодтой нь нягт уялдуулан өгдөг байсан нь маш нарийн утга агуулгатай байсан ажээ. Хүний нэр нь шим ертөнцийн нэг хэсэг болсон хүн нь сав ертөнц болох одот орчлон хоёрын хоорондох харилцан бие биедээ нөлөөлөх зүй тогтлын хэлхээ холбоог илэрхийлдэг гэж зарим ном сударт өгүүлснээр барахгүй үүнийг орчин үеийн шинжлэх ухаанд огт үгүйсгээгүй билээ. 

	Тиймээс нэр өгөхдөө таван махбодыг чухалчлан үздэг нь огт хоосон зүйл бус бөгөөд нэр хүнддэх, нэр тохирох, эс тохирох хэмээсэн ойлголт нь ч бас оргүй зүйл биш бололтой. Ер нь зурхайч хүнээс авсан нэрийг сонсоод махбодоор нь тооцон тухайн хүний төрсөн, жил, сар, өдрийг нь олж мэдэж болдог юм. Аливаа зүйлд чухалчлан баримталдаг мод, гал, шороо, төмөр, ус гэсэн хар зурхайн таван махбод нь байгаль ертөнц юмс үзэгдлийн мөн чанар болоод тэдний хоорондох харилцааг тайлбарлах гүн ухааны мэдлэг болно. 

	Хар зурхайн ёсны язгуур таван махбод нь хоорондоо харилцан эх хүү, нөхөр дайсны харьцаанд оршдог нь махбодын гол мөн чанар юм. Энэхүү байгаль ертөнцийн аливаа юмс үзэгдлийн мөн чанарыг төрөлжүүлэн илэрхийлдэг хар зурхайн язгуур таван махбодын зөв зүй тогтлыг тааруулан тухайн хүний насан туршийнх нь ялгах бэлгэдэл тэмдэг болон түүнийг бүрэн дүүрэн төлөөлөн илэрхийлж чадах алдар нэрийг хайрладаг ажээ. 

	Ийнхүү насан туршийнх нь бэлгэ тэмдэг илэрхийлэл болсон алдар нэрийг өгөхөд голлон баримталдаг таван махбодыг хооронд нь эх хүү, нөхөр дайсан болох харьцаа болон гарагийн махбодыг хүснэгтээр үзүүлбэл:

	Түмэн хүнээс ялгах гол ухагдахуун болсон нэрийг хайрлахдаа хүү буюу охины төрсөн цаг мөчийн аль нэгийг төрсөн гарагтай нь тохируулан таван махбодын шинж чанартай уялдуулж тохируулан өгдөг байна. Тиймээс ч Монголын ард түмний үр хүүхдэдээ өгдөг нэр нь түүний төрсөн гарагийн махбодын шинжийг агуулсан сонин өвөрмөц байдаг байжээ. Жишээ болгон жил, сар, өдөр цагийг үл харгалзан баасан гарагт төрсөн хүүхдэд нэр хайрлахыг үзье. Энэ тохиолдолд гарагийн махбодыг голлон анхаарна. 

	Баасан гараг нь төмөр махбодтой тул “Алтан, Болд, Төмөр, Цоож, Түлхүүр, Сүх, Хуяг, Хүрэл" гэсэн нэрсийг өгч болно. Мөн төмөр махбодын эх махбод нь шороо махбод тул түүнийг дэмжин тэтгэх учиртай эрдэс бодисын нэрс өгч болно гэсэн үг. Харин төмрийг уяруулж, хайлуулж устгах чадвартай төмрийн дайсан болсон гал махбодын холбогдолтой нэрс нь үл тохирох юм. 

	Дээр дурдсан баасан гарагт төрсөн хүмүүст өгч болох нэрийг ажиглавал төмөр буюу ямар нэгэн металлын чиглэлтэй байна. Мөн энэ нэрийн өмнө хойно ямар ч нэрийг залгаж болох гэнэ. ”Алтанцэцэг, Хүрэлбаатар, Батцоож, Төмөрмөнх” гэх мэт тухайн гарагт тохирсон нэрийг Төвөд, Хятад, Санскрит нэрээр оруулан өгч болох юм. Морин жилийн бямба гарагт төрсөн хүнд Хуяг гэдэг нэр зохино. Үүнийг Төвөдөөр Гочоо гэх тул алийг нь ч өгч болох юм81. 

	 

	Ер нь нэрлэгдсэн юм, нэр хоёрын хооронд учир зүйн холбоо үүсэн бий болдгоор барахгүй тухайн нэр түүнийг илэрхийлсэн зүйл нь таван махбодын шинж чанарыг шингээсэнд хамаг учир оршиж байгаа юм. Монголчууд нь хүний нэрийн сангаар нэн баялаг төдийгүй нэр өгөх ёс уламжлалаараа ч арвин түүхтэй ард түмэн юм. Баялаг уламжлалаас жил, сар, өдөр, цагийг гарагтай уялдуулан тохирсон нэрийг өгөх жишээг цөөн хэдэн нэрээр төлөөлөн үзвэл дээрх мэт.

	 

	[image: Image]

	 

	Өмнөх хүснэгтэд тулгуурлан лхагва гарагтанд нэр өгөх талаар дурдвал: Лхагва гараг нь усан махбодтой тул аливааг өсөж төлжихөд шим тэжээл болдог ус эсвэл усаар ургаж төлждөг зүйлийн нэр өгөхөд нэн тохиромжтой юм. Мөн их мөрөн дөлгөөн гэдэг шиг тайван тогтуун ус мөрөнтэй шүтэлцээтэй нэрийг өгч болох юм. 

	Ус нь аливаа зүйлийн хир буртгийг арилган ариутгах чанартай тул ариун тунгалгийг эрхэмлэсэн нэрс бүр ч илүүтэй гэнэ. Жил, сар, өдрийг үл харгалзан лхагва гарагийн махбодыг онцгойлон үзэж тохируулбал Лхагва гараг нь усан махбодтой тул “Туул, Түвшин, Загас, Ариун, Амар, Далай, Лянхуа, Тайван, Тогтох, Тунгалаг” гэх мэт нэрс зохино. Тухайн гарагт зохицох нэрийн өмнө хойно ямар ч нэр залгаж болохыг өмнө нэгэнт дурдсан билээ. 

	Тухайн хүмүүний төрсөн жил, сар, өдөр гарагийн учралд тохирсон нэрийг харь хэлний ижил утгатай нэр бүрэн орлож болно. Жишээ нь: Далай хэмээх нэрийн Төвөд үг болох Жамц нь Монгол оронд маш өргөн дэлгэр тархсан хүний нэрийн нэг билээ. Энэ хоёрын аль нь ч болох юм. Мөн луу жил сар, өдрийн алинд ч төрсөн лхагва гарагтанд Цэцэг нэр өгөхөд тохиромжтойг хүснэгтээс ажигласан биз ээ. Цэцэг, мод, жимс, ногоо нь усаар ундаалж ургаж төлжиж дэлгэрдэг тул тохиромжтой байх нь зүйн хэрэг. Энэхүү цэцэг гэсэн үгийг Төвөдөөр Мядаг, Хятадаар Лянхуа, Санскритаар Удвал (Утпала) болох тул алийг нь ч өгч болох юм82.

	 


3. 4. НЭР БА АНАГААХ УХААН

	Ухаант буурлууд маань зарим нэг хүүхдийг үзэж болгоогоод нэр нь болохгүй байна. Эсвэл нэр нь хүндэджээ нэрийг нь солиул гэж хэлж байхыг олонтоо сонссон биз ээ. Нэрээ солиулсан хүн ч олон байгаа гэдэгт би үл эргэлзнэм. Анагаах ухаанд хүний нэр холбогдох хэмээсний учир нь хүний нэр нь үл тохирох, эсвэл нэр хүндэднэ гэсэнтэй холбоотой юм. "Анагаах ухааны дөрвөн үндэс”83 болон “Богд Жавзандамба хутагтын лүндэн"84 сударт дурдсан 404 өвчнийг “Хөх биндэрьяа” сударт өгүүлсэн “Эмчийн анхдагч Цамба-ыг залаад эдгэх өвчин ч бий. “Эмийн анхдагч буцалсан ус” уугаад арилах өвчин ч байна. Ном заслага хийлгээд зүгшрэх ч өвчин байна. Бариа засал самналаар илаарь болох өвчин ч байдаг байна. 

	Гэтэл “Өвчний анхдагч Шивдуу (хүн)”-ий зарим өвчин нь дээрх бүгдэд үл дийлдэн зөвхөн нэр гуншинтай нь учирлан холбож эдгэрдэг өвчин бас байдаг байна. Тэртээ хориод жилийн өмнө энэ мэтийг сонсоод мөн сайхан залж байна даа гэж өвгөд хөгшдөө шоолж байснаа одоо санахад харамсалтай. Элэглэн шоолохын оронд цааш асууж лавласан бол хэчнээн их зүйлийг мэдэх байсан бол доо. Үлгэр домог шиг боловч одоо бодоход үнэн зүйлийг ярьж өгдөг байсан эмэг эх Д. Дэжидийнхээ оюун билгийн гайхамшгийг өчүүхэн би өнгөрсөн хойно нь биширнэ. 

	Зарим нэг өвчин эмгэг тухайн хүний нэртэй холбоотой байдгийг өнөөгийн бид гайхан тайлж үл чадаж байхад өвөг дээдэс минь харин танин мэдэж тайлбарлан засаж чадаж байсан нь үнэхээр гайхамшигтай ч тайлбарлахад бэрх оньсого мэт. Энэтхэгээс гаралтай “Хий, ус, гал, шороо” гэх дөрвөн махбодыг Японы эрдэмтэд яах аргагүй химийн шинжлэх ухааны эцэг гэж дүгнэсэн байна. Тиймээс химийн шинжлэх ухааны эцэг болсон дөрвөн махбод болон хар зурхайн таван махбод нь ертөнцийн бүхий л биест оршдог гэсэн үг. 

	“Эцгийн цагаан дусал эхийн шим лүгээ таван махбод цугларснаас бүрэлдсэн”85 хүн болоод аль нэг утга шинжийг илтгэх нэр хоёрын хоорондын учир зүйн холбоонд хамаг учир шалтгаан нь бий бөлгөө. Монголчуудын гүн ухааны мэдлэг болсон таван махбодын онолд тохирвол нөхөр болдог эс тохирвол дайсан болдог онцлог нь нэр тохирох, үл тохирохын мөн чанарыг агуулжээ. 

	Тэртээ нэгэн цагт бус ойрмогхон үеэс жишээ авбал: Эцэг эх нь хүүхдийнхээ өвчин зовлонг арилган үл чадаад арга чаргаа баран манай нутгийн нэгэн хөгшнийд ирж учир явдлаа хэлбэл нэр насыг нь асуугаад өвчин шаналгааг нь асууж лавлалгүй, жор тан ч хайрлалгүй ердөө л арвитах сарыг нэг харуулаад л рашаан болор усыг нэг үзүүлээд эмийн дээд буцалсан ус уулгаад нэрийг нь Сарангэрэл гэж нэрлэвэл эдгэнэ. Эс эдгэвэл дахин бүү ир. Би мэдэхгүй гэжээ. Итгэж ядсан эцэг, эх нь зовж шаналсан хүүгээ хараад бас ч юу магад хэмээн бодож өвгөний хэлсэн ёсоор хийж гүйцэтгэсэнд тун удалгүй хүү эдгэсэн гэнэ. 

	Азтай тэр хүү Даваа гарагт төрсөн төдийгүй анхны нэр нь тохироогүйгээс өвдөх шалтгаан болсон байжээ. Мөн зуны тэргүүн сарын шинийн гурванд төрсөн хүүхдэд Хөхөө гэсэн нэр хайрлавал тохиромжтой гэж нэрийн сударт буй. Тэр хүүхэд өвчин ороогоод салахгүй, эмчилгээ хийлгээд засал авахгүй бол зуны тэргүүн сарын шинийн гурванд хөхөөн дуу сонсговол өвчин нь илаарь болно гэж нэрийн сударт өгүүлснийг хуурамч зүйл гэхийн аргагүй. 

	Муу нэрийг хусахад бэрх байдгийн адил тохирч таарахгүй нэр ч зовлон болдгийн шалтгаан нь махбодын учир зүйд байна. Өнөө үед эцэг, эхүүд хаад ноёдын нэр цол, хүндэтгэлийн зүйлсийн нэрсийг гоёж хээнцэрлэх зүйл мэтээр өгөх нь элбэг болж байгааг харахад хүндэддэггүй юм гэхэд тохирохгүй. Ер нь тохирч таараагүй юм бүхэн хэцүү байдаг шүү дээ. Гадаад орчны бүхий л зүйл нь үнэн, худал хамааралгүйгээр хүний сэрэлд шууд тусгалтай байдаг бол хүний нэрийн мэдрэл нь мах шөрмөснөөс илүү байдаг байна.

	 


3. 5. ХИЙМОРИЙН ТУХАЙ86

	Тодорхой цаг мөчид дахин давтагдах бие биедээ харилцан үйлчлэх од эрхсийн орчил хөдөлгөөнөөр үндэс сууриа хийдэг бөгөөд олон зуун мянган жилийн өв уламжлалтай төдийгүй их зохиолч О. Бальзакийн хэлсэнчлэн “Агуу их оюун ухаануудыг хаанчилсан хүчирхэг шинжлэх ухаан болсон зурхай"87 нь ардчиллын өгөөж буянаар өнөөдөр сонирхогчдын хүрээнээс хальж олон судлаачидтай болсон нь сайшаалтай. 

	Гэвч олонх нь ганц нэгхэн хуудас судар Монгол бичгээс кирилл үсэгт буулгаж, зарим нь Орос хэлнээс ойр зуурын буюу Орос орондоо аль эрт судлагдсан материалыг орчуулаад, нөгөөх нь бүр анх удаа бяцхан өгүүлэл хуулж сонинд хэвлүүлчхээд л “Зурхай судлаачид" болцгоожээ. Гэтэл сүүлийн үед зарим судлаачид орчлон хорвоогийн маш нарийн давтамжит зүй тогтолт хэмнэлийг гажуудуулсан гайхамшигтай нээлт хийцгээх болсон нь олширлоо. Тэдний бичсэнээс зөвхөн Хийморийн тухай өгүүлснийг жишээ болгоё. 

	“Зурхай” сонины 1995 оны №03-т зурхай судлаач Д. Цэдэн-Ишийн бичсэн “Хийморийн тухай товчхон”, мөн сонины 1995 оны №04-т зурхай судлаач А. Лхагваагийн “Та хийморио сэргээе гэвэл” гэсэн бяцхан бичвэрт хоёуланд нь “Хийморийн буулттай заяа буян тэгш энэ өдөр жилд ганц удаа буюу 420 хоногт нэг тохиолддог” гэж тооцсон онолоор нь авч үзвэл бид бүхэн хэд дахин залуу болох биш үү?

	Мөн өгүүлэлд "Төрсөн жилийн хийморь махбодыг угтаж жил, сар, өдрийн хийморь махбодтой харьцуулан тэдгээр махбодын хооронд өөртөө хүү, нөхөр, дайсан эхийн (уг нь эх-хүү, нөхөр-дайсан гэвэл зохино Д. М.) харьцааг тогтоон тухайн жил, сар, өдөрт уг хүний хийморь ямар байхыг бэлгэдэн чулуу тавьдаг” гэсэн атлаа жил, сар, өдрийн урсгалаас улбаалах боловч жил, сар, өдрийг үл илэрхийлэх “420 өдөрт заавал нэг тохионо” гэснийг юу гэж ойлгох билээ. 

	Хэрэв 420 өдөрт нэг удаа тохиолддог гэдгийг нь хүлээн зөвшөөрвөл “Төгс буянтын шинэ зурхайн ёс”-оор тооцон боддог цаг улирлын бичигт хавсаргасан 1-100 настны төөрөгт тухайн хүний хийморь махбод болон өөдлөх уруудах гэсэн хоёр янз чулууны тухай ойлголтыг хүлээн зөвшөөрөхөд бэрх юм. Мөн өгүүлэлд “Хийморийн дарцгаа тухайн жилийнхээ цог хийморийн зүгт (галд суусан хүн зүүн өмнө гэх мэт) хийсгэх нь их тустай хэмээн зурхайн ном сударт сургажээ” гэж зурхай судлаачид маань бүгд л сударт тэгсэн ингэсэн хэмээн өгүүлэх дуртай боловч тэр бүр судар ном үзсэн нь юу л бол. Судар номыг шүүн үзсэн бол найман суудал дахь хийморийн зүг, хийморийн дарцаг хийсгэх зүг гэсэн хоёр өөр ухагдахууныг хооронд нь хутгаж, мөн зурхай судлаач Д. Цэдэн- Иш “Хийморийн тухай товчхон”-доо "Найман суудал” дахь хийморийн байрлалыг андуурч бүтэн жилээр хүснэгтийг нь солихгүй байсан биз ээ. 

	“Зурхай” сонины 1991 оны №03-т Г. Лувсандоржийн бичсэн “Хийморийн дарцгийн учир” өгүүлэлд Хийморийн дарцгийг хийсгэж хийморь лундаагаа сэргээх гарагийг буруу өгүүлсний зэрэгцээ махбодын маш нарийн уялдаатай өнгөний зохицол нь дутуу зарим нэгийг зөрүүлсэн харагдана. 

	Эрхэм судлаачдадаа итгэсэн ард түмэн маань өөрт зохиогүй дарцгаа буруу гарагтаа хийсгэн эсвэл 420 хоногоо хүлээсээр байгаад Монгол даяараа хийморь лундаагүй болох вий дээ. Ер нь өнөөдрийн үйлийн үр өнгөрсөн жил, сар, өдрийн хиймориос шууд шалтгаалдаг болохоор хамгийн ойрхон тохиолдох өдөр, гарагийн аль нэгийг сонгохоос бус 420 хоногийг хүлээнэ гэдэг нь хаана ч үгүй. 420 хоног гэдэг чинь хойтон жил шүү дээ. Жилийг уртасгаж, түмнийг залуужуулсан та бүхэнд баярлавч харамсалтай нь тэнгэр дэлхийн хөдөлгөөний хуулийг хэн ч өөрчилж чадахгүй. 

	Монголчуудын нэн эртнээс эрхэмлэж ирсэн нэгэн зүйл бол Хийморио сэргээх буюу хийморийн дарцаг хийсгэх зан үйл билээ. Айл гэрийн төлөв байдал болон гэрийн эзэн, эр хүний ажил үйлсийн сайн мууг түүний хийморьтой холбон үздэг байв. Ажил үйлс нь бүтэхгүй байгаа эр хүнийг хийморь лундаа нь доройтсон золиг вэ? гэж хэлэхийг хүн бүр сонссон биз ээ. Жавхаалаг сайн эр хүн болохын тулд өндөр уулын оройд гарч “Эрийн хийморь сэргээсэн Шилийн Богд уул дуулж бай” хэмээн өндөр дуугаар тангараг өргөж сайн эр болох, эсвэл сайн сайхан явахын тулд хийморио сэргээж байсан тухай мэдээ баримт ардын дуу, цомогт цөөнгүй бий. 

	Монгол зурхайн ухаанаар ч үзсэн айл гэрийн ноён нуруу гэрийн эзэн, эр хүнээр төлөөлүүлдэг бол эр хүний хувь төөргийг үзэхдээ хийморь махбодыг нь голлон баримталдаг. Тиймээс эр хүний хийморь нь бүс, малгайндаа байдаг хэмээн үзэж бүс, малгайгаа эрхэмлэн дээдэлдэг билээ. 

	Дэлгэрүүлэн сэргээж явбал тухайн хүний амь, нас, бие эрхтэн, ажил үйлс нь өөдрөг болоод цог золбоогоор дүүрэн байлгадаг хийморь нь сав, шим, хүн ертөнцийн хоорондын холбоог илэрхийлсэн нэгэн гайхамшигт учиг шимийг хадгалсан ухагдахуун болой. 

	Сав, шим, ертөнцийн зүй тогтлын нөлөөгөөр хүний цог заль, сүр жавхлан, авхаалж, самбаа хүсэл зоригийг илэрхийлэгч үл үзэгдэгч хүч чадавхыг агуулсан хийморь лундаа нь байгаль дэлхийн хувьсан өөрчлөгдөх жам ёсыг даган байнгад өөдөлж уруудаж байдаг. 


Хийморийн сайн муу өөдөлж уруудахыг янз бүрийн аргаар тооцон үздэг боловч ихэнхдээ найман жил, найман хоногийн давтамжит үйлийн үрийг илэрхийлэгч “Найман хүлил”-ийн байршлаар тухайн жилтний хийморийн сайн мууг үздэг байна. Хүний хийморь нь тухайн жилд ямар байхыг хүлилийн хүрдэнд “морь” гэсэн Төвөд үсгээр тэмдэглэхийн зэрэгцээ үсгийнхээ толгойн дээш, доош, хэвтээ зэрэг байрлалаар нь хийморийнхоо буултыг мэддэг байна. 

	Шин Шу Хин бичигт өгүүлсэн нь “Хийморь хэмээгч хөлөглөх унаа болой. Хийморь нь цагаан сард бичнээс эхэлж сөргөөр дөрвөн тэргүүнд явна. Хийморь нь таван махбод эвдрэхэд ойртож эм (эх Д. М.) хөвгүүнийг олж учраад эм хөвгүүнээ учирсан мэт болой. Адилтгаваас бар, морь, нохой нь бичинд эвдэрнэ. Дотор нь цагаан буй бүхийд эм болно. Шарыг хөвгүүн болгоно. Тийнхүү бич нь морь болно. Бич, хулгана, луу нь бард эвдэрнэ. Дотор нь гал буй бүхийд эм болно. Хөх нь хүү буй. Гахай, туулай, хонь нь могойд эвдэрнэ. Дотор нь шар буй бүхийн тул эм болж улааныг хүү болгоно. Могой, тахиа, үхэр нь гахайд эвдэрнэ. Дотор нь хөх буй бүхийн тул эм болно. Харыг хүү болгоно. Түн Жу Хин бичигт өгүүлсэн нь эвдрэхэд хүүдээ учирваас хийморь хүрч ирнэ”88 гэжээ. 

	Дээрх судрын эшлэлээс үзвэл ивээл гурван жилийн хийморийн буулт нь яг адил болохыг анзаарсан буй заа. Жил, сар, өдөр, цагийг илтгэх 12 амьтан нь “Амь, бие, эрхтэн, хийморь, сүлд” гэсэн таван махбодтой бөгөөд энэ нь хүнд насан турш хадгалагдах гол цөм болоод зогсохгүй түүний насан үйлийн заяа төөргийг тооцон бодох гол түлхүүр болдог байна. Арван хоёр жил амьтны гол мөн чанар болсон таван махбодын нэг болох “Хийморь махбод" адилхан байдаг жилүүдийг “Ивээл жил” гэдэг. Ер нь харилцан бие биедээ тааламжтай зохицол сайтай ивээл жил болдгийн гол учир нь ердөө л хийморь махбод нь ижил байхыг хэлдэг юм. 

	Хар зурхайн “Гал, шороо, төмөр, ус, мод” гэсэн таван махбодоос шороон махбод нь хийморийн махбодод оролцохгүй байгаа тохиолдол нь маш нарийн учир холбогдолтой юм. Найман зүг зовхисыг илэрхийлсэн найман суудал нь таван махбодын шинж чанартай юм. Тухайлбал: Гал махбод нь өмнө зүг, Усан махбод нь хойд зүг, Модон махбод нь зүүн зүг, Төмөр махбод нь баруун зүг буюу тэгш суудлыг илтгэнэ. Харин шороон махбод нь дөрвөн зовхис буюу дөрвөн өнцгийг төлөөлдөг. 

	Тиймээс хүний хийморь лундаа нь тэгш босоо байж мандан бадардаг болохоор “Найман хүлил”-ийн дөрвөн өнцөгт тохиодог шороо махбодыг үл оролцуулан мөнхөд мандан бадрахыг бэлгэдэн тэгш суудалд буй “Гал, Төмөр, Ус, Мод” дөрвийг хийморь махбодод оролцуулсан нь ийм учиртай ажээ. 

	Ийнхүү ивээл жил болсон байдал, ивээл жилтний хийморийн буулт нь адил байдаг нь санамсаргүйн адил тухайн хүнээ төлөөлөн түүний цог золбоог сэргээн бадруулах үүрэг бүхий хийморийн дарцгийг бүтээх өнгө, хийсгэн мандуулах зүг чиг, цаг хугацаа зэрэг нь махбодоосоо хамааран маш нарийн зүй тогтолтой байдаг ажээ. 

	Ертөнцийн зүй тогтол хүн байгалийн хоорондын уялдаа холбоо дотоод мөн чанарыг тодорхойлдог таван махбод нь өөр өөрийн өнгөтэй байхаас гадна өнгө нь хүртэл хоорондоо харилцан эх хүү, нөхөр дайсны харилцаанд зохилддог байна. Мөн 12 жил, долоон гараг, найман суудал нь бүгд таван махбодод хуваагдана. 

	Монголчууд эртнээс нааш зөн бэлгэдлийг эрхэмлэж ирсэн ард түмэн тул цог золбоог, бадруулан дэлгэрүүлэх хийморийн туг дарцагт хар өнгийг оруулдаггүй тул мод, усан махбодуудын зурхайн ухаанд авч үздэг үндсэн өнгийг мод, усны үзэгдэх өнгөөр нь төлөөлөн модон махбодыг ногоон, усан махбодыг хөх өнгөөр орлуулдаг байна. 

	Аливаа зүйлийн дотоод мөн чанарыг тодорхойлон зохицуулдаг зурхайн таван махбодын шүтэн барилдлага зүй тогтлын дагуу хийморийн дарцгийг бүтээж хийсгэх цаг хугацаа, зүгийг ч нарийн тогтоодог. Үүнийг хялбар ойлгуулахын тулд хүснэгтлэв. 

	Хийморийн дарцагт зохицон орсон таван өнгө нь хөх тэнгэр, шар газар, цагаан сэтгэлтэн, улаан амьтан (цус), ногоон ургамлын өнгийг багтаасан агуулгатай хэмээдэг байна. Мөн үүнийгээ

	 

	“Хөх мөнх тэнгэр дээдийн дээд

	Эхийн цагаан сүү ариуны бэлэг

	Махбодын цогцсыг бүтээх цус

	Эрхт тоост орчлон шар

	Хамгийн дээд хан дэлхий ногоон” 

	 

	өнгө болсон энэ тавыг шүтэж байвал хүний хийморь цог жавхаа мандана хэмээн үздэг байна. Ийнхүү хийморь махбодод нь тулгуурлан бүтээдэг хийморийн дарцгийн өнгөний зохицол учир зүйг нь махбодын онолын үүднээс нарийн тайлбарлавал:

	Арван хоёр жил амьтнаас ганцаараа атаа жөтөө уур омгийг гаргадаг цөсгүй “Рид хувилгааны хүч төгөлдөр эрдэнийн эрхэм дээд хүлэг морио” дарцгийнхаа төв дунд байрлуулан “Дөрвөн туурай нь цахилгаан мэт гялалзан ирэхийг нь үзвэл дөрвөн хүчтэний бэлгэ шинж бүрдсэн" хэмээн ерөөж магтдаг ажнай хурдан мориныхоо өнгийг тухайн ивээл жилтний хийморь махбодын өнгөөр хийдэг тул “Хийморь” хэмээн дарцгаа нэрлэжээ. 

	Энэчлэн дарцгийнхаа өнгийг тухайн ивээл жилтний хийморь махбодын эх махбодынх нь өнгөөр дэвсгэр өнгийг нь, хүү махбодынх өнгөөр тарнийн үгийг нь, нөхөр махбодынх өнгөөр зах эмжээрийнх өнгийг, дайсан махбодынх өнгөөр илүү гарсан бяцхан хэлийг хийж зохицуулдаг байна. 

	Мөн хийморийн дарцгийг хийсгэн мандуулах зүг чиг, гараг, өдөр нь бүгд хийморь махбодтой зохицсон төдийгүй нь адил байгаа нь үнэхээр сонирхолтой маш нарийн зүй тогтлын илэрхийлэл бөлгөө. Энд ажиглууштай нэг сонин зүйл бол хийморь махбодын хувьд төмөр, модон махбодтой жилүүд нь модон бар, төмөр бич гэсэн эр жил өдөр тохиосон байхад гал, усан махбодтой жилүүд нь гал могой, усан гахай хэмээсэн эм жилтэй өдөр учирчээ. 

	Таван махбод дотроос гал, ус хоёр болон нар, сар нь хорвоо ертөнцийн тэнцвэрт байдлыг илэрхийлдэг арга билгийн харилцан тэнцвэрт байх зарчмын үүднээс тохируулсан гайхалтай нэгэн тохиол болой. Арга билиг хоёрын харилцан зөв зүй тогтол, зохицолттой өнгөний зохиомж нь маш нарийн төгс төгөлдөр утга шинж, хүч чадлыг илэрхийлж чаддаг байна. 

	Эр хүний хийморь лундааг сэргээх Хийморийн дарцгийн сүр хүч, цог золбоог сэргээх чанар нь арга билгийн зөв байрлал харьцаан дээр тогтсон өнгөний зохицолд байдаг аж. Сав шим ертөнцийн хоорондын үл үзэгдэгч гайхамшигт хүчийг агуулсан хийморь нь хүний сүнс сүлдтэй харилцан шүтэлцэж бие биеэ дэмжин тэтгэдэг байна. 

	Аугаа их хүч төгс Бар, Арслан, бүгдийг сүрээр дарагч Хангарди, хүрхрэн дуугарагч Луу гэсэн дөрвөн хүчтэний тамир чадлыг өөртөө шингээсэн хийбодын хүчит хийморь нь сүнс сүлд хоёрын итгэлт хөлөг нь болдог. Зурхай судлаач Ш. Агваандондов гуай “Хиймориос сүнс сүлд салбал сохор, дүлий, хэлгүйтэй адил болно. Хийморь муудвал сүнс сүлд ямар нэгэн байдлаар доройтон доголдоно. Өөрөөр хэлбэл уналгагүй болж явгарсан мэт. Хийморь доройтоход хүний бие нь хийгүй болсон дугуй шиг болохоор барахгүй эд малын гарз гарах, ажил амьдрал нь бүтэлгүйтэх, хэрүүл маргаан тэмцэл чирэгдэлд учирна"89 хэмээн өгүүлжээ. 

	Хүний хийморь нь “Найман хүлил”-д дурдсан байдлаар уруудаж доройтохын зэрэгцээ 5, 9, 13, 17, 21, 25, 29, 33, 37, 41, 45, 49 насан дээр ихэвчлэн доройтдог байна. Ийм тохиолдолд тухайн жилтэн нь дээр өгүүлсэн хийморийн буулттай гарагтаа эсвэл жар хоногт нэг удаа тохиолддог модон бар, усан гахай, төмөр бич, гал могой өдөрт хийморио сэргээх зан үйлийг хийдэг. Хийморь сэргээх энэ өдөр нь салхи ихтэй байвал их бэлгэшээдэг байсан нь огт хоосон зүйл биш болохыг дээр дурдсан зүйлээс анзаарсан биз ээ. 

	Мөн гараг өдөр хоёрынхоо аль нэгэнд “Хийморийн сан", “Арван гурван сан”, “Эзэн богдын сан” зэргийг уншуулдаг байв. Ер нь хийморь доройтох нас, цаг бусын үед хийморь доройтоход гараг буюу өдрийн аль ойрыг сонгохоос бус 420 хоног хүлээнэ гэдэг үнэхээр дэлхийд байхгүй нээлт болно. Монголчууд эртнээс нааш гэрийн эзний жил махбодод тохирсон нэг хийморийн дарцгийг эрхэмлэж явсны зэрэгцээ хүү төрөх, хурим найр хийхэд шинээр хийморийн дарцаг хийдэг байжээ. Мөн шинэ он гарахад шинэчлэн сайжруулдаг байв. Түүх судраас үзвэл хийморийн дарцаг нь Чингисийн үеийн хар, цагаан, алаг туг сүлдний тахилгаас улбаатай бололтой. 

	Зарим нутагт бар сар буюу цагаан сарын бар өдөр (энэ нь шинийн 1-12-ны хооронд хаана ч тохиож болно) тохиолдуулан хийсгэдэг нь бүтэн жилдээ бар мэт сүр жавхлан хийморьтой явахыг бэлгэшээдэг байснаас гадна Чингис хаан 1206 онд улаан бар жилд Их Монгол улсыг байгуулж хаан ширээнд суусантай холбоотой.

	 


IV БҮЛЭГ : ЗУРХАЙН АРГААР БИЧИГДСЭН ЗОХИОЛООС

	 

	4. 1. БОГДЫН ЛҮНДЭН ЗУРХАЙЧИЙН БҮТЭЭЛ БОЛОХ НЬ90

	Энэтхэг, Төвөд, Хятад, Монголын хутагт хувилгаанууд нь итгэл найдвар болсон ирээдүй цагаа зөгнөн лүндэгнэсэн нь олонтоо ажээ. Дорно дахины их мэргэдийн олон түмнээ хүнд хэцүү байдлаас урьдчилан сэргийлэх зорилгоор айлдсан зарлигуудыг Унгарын эрдэмтэн Алиса Шеркази гэгч эмэгтэй эх бичиг болон бичигдсэн он цагийнх нь талаар судалж нэгэн сэдэвт өгүүлэл бичсэнээс бус лүндэнд буулгасан таамаг зөгнөлийг судлан бичиж тайлбарлаж бичсэн нь өнөө хэр алга. 

	Харин “Дал"91 сонинд лүндэнгүүдийг эх бичгээр нь буулган олон түмэнд хүргэж буй нь сайшаалтай. Эрт цагийн мэргэд нь ирээдүйн тухай таамаглалдаа дурдаж буй орныхоо сайн сайхан үеийг бус харин анхаарч сэрэмжилж явууштай хүнд бэрх үеийг нь өгүүлэхдээ цөвүүн цагийн номлолоор айлддаг байна. Цөв гэдэг нь жирийн үг боловч аливаа шингэн зүйлээс буртагтай буюу бусармаг хэсэг нь бөөгнөрөн хуралдсаныг хэлдэг байна. Энэ үгийг нийгэмд оруулаад хэлэхээр ойлгомжтой бөгөөд нийгмийн зүй тогтол хүний ёс журам ихээхэн гажуудалд орж бусармаг бузар явдал нь нийтлэг ердийн үзэгдэл болохыг зэвүүн буюу цөвүүн цаг хэмээдэг ажээ. 

	Энэтхэг, Төвөд, Монголд уламжлан хөгжсөн бурхны шашны түүхэнд шашин номыг доройтуулсан Ландармын үеийг цөвүүн цаг байсан гэж үздэг. Энэ удаад бид Америк гэгч улсыг бий болоогүй байхад АНУ-ын тухай бүр тэр улсын хоёр ерөнхийлөгч алагдахыг аль эрт зөгнөн өгүүлсэн Францын алдарт зөнч М. Нострадамусаас дутахгүйгээр “Цөвүүн цагийн номлол доор Монголын ойрын жарны хувь заяаг өгүүлсэн "Богдын лүндэн”, “Төмөр хайрцгийн бичиг", “Чулууны бичиг" нэрээр түмэн олонд дэлгэрсэн лүндэнгүүдийг үндэс болгов. Дээр дурдсан нэрсийн тухай товч дурдвал:

	 

	Богд Жавзандамба хутагт Монголын хаан сууж байгаад 1924 онд жанч халсан. Түүний орд харш, эд хогшлыг хураан дансалж бүртгэх явцад нэгэн жижиг төмөр хайрцаг гарсанд задлан үзье гэтэл түлхүүр нь олдсонгүй ажээ. Тэр үед нярав байсан Дамдиныг баривчилж ял тулган байцаавал түүний хүзүүнээс булигаар гэртэй түлхүүр гарсныг авч уул хайрцгийг онгойлгон үзвэл 18-н зүйлийн гар бичмэл гарсан гэнэ. Тийнхүү төмөр хайрцаг дотроос гарсан тул “Төмөр хайрцгийн бичиг" гэсэн бололтой. Бас ид шид оруулж сүсэг бишрэл төрүүлэх зорилгоор тэнгэрээс унасан хувилгаан чулуун дотроос гарсан хэмээн үзэж “Чулууны бичиг” гэжээ. 

	Ордны их зурхайч болсон хутагт нар өөрсдийн бичсэн судар цадигийг “Эзэн богд Чингисийн зарлиг”, “Богд Жавзандамба хутагтын лүндэн” гэж ихэс дээдсийн нэрийн өмнөөс тунхаглан дэлгэрүүлж байжээ. Дээрх лүндэнгүүдэд өгүүлсэн цөвүүн цагийг өнөөгийн тохиол мөн үү гэдэгт хүмүүс эргэлзэж болох юм. Тэгвэл зарим сударт нь “Срогийн буюу амин жарны” тухай өгүүлснээ дурдсан буй. 

	Жарныг “Амь, бие, эрхтэн” гэж гурав ангилдаг ба энд өгүүлж буй Срогийн жаран нь 1927 онд эхэлсэн XVI жаран юм. Тиймээс энэ цөвүүн цаг нь Срогийн жаранд (1927-1986 он) боловсорч үр гүйцэлдэж дараагийн XVII жаран (1987- 2047 он) дуустал үргэлжилж мэдэх юм. 

	Эсвэл ертөнц болон хүний дотоод нууц мөн чанарыг хадгалдаг шар өнгө болоод жаргал цэнгэл аз завшааны эхлэл болох ёстой хувьтай хүн үзэх хулгана жилээр ч төгсөж болох юм. Билгийн улирлын XVII жарны нэг цагаан мэнгэтэй шар хулгана жил нь аливаа зүйлийн анхдагч эхлэлийг заадаг нэгийн тоонд захирагдсан 2008 онтой (2+0+0+8=10, 1+0=1) тохион таарч буй нь нэлээд сонирхолтой юм. Гэвч хэдэн он хүртэл үргэлжлэх нь одоогоор тодорхой бус буй цөвүүн цагийн үйлийн үрийн үүсэл оргилолт үеийг ерөнхийд нь гурав хувааж болох мэт:

	 

	1. Билгийн улирлын гал барс жилээс усан хулгана жил буюу аргын тооллын 1900-1972 он хүртэл нийгэм оюун санааны хямрал болон үндэс угсаа доройтох үе ажээ. Энэ үеийн гол алдаа нь буюу ер нь цөвүүн цагийн үндсэн шалтгаан нь “Эм хүн эрийн суудлаар сууж эр хүн үүдэнд явахын цагт бүхий л зүйлс урвуугаар эргэж, ёс журам алдагдан буян заяа буурч үндэс угсаа доройтох цаг”-ийг олон зүйлээр ёрлон өгүүлжээ. Үүнийг ертөнц болон хүний зөв зүй тогтлыг тайлбарладаг арга билгийн ёсоор товч тайлж үзэхүл: Арга - Тэнгэр, Билиг - Газар болох юм. Энэ хоёр нь байраа соливол галав юүлнэ гэгч болох биз ээ. Тэгвэл эр гэгч арга, эм гэгч билиг юм. Энэ хоёрын ёс журам зүй тогтол солигдвол юу болох нь ойлгомжтой биз ээ. 

	 

	2. Билгийн улирлын гал барс жилээс төмөр морин жил (1923-1996 он) жил хүртэлх хугацаанд улс төр, эдийн засгийн дээд зиндааныхны ялзралыг өгүүлжээ. Энэ үед “Үнэн үг үл өгүүлэх цөвүүн цагт үнэнээр явагсад хохирох цаг” гэжээ. Үүний учир юу гэвэл чадваргүй нь авьяастнаа захиран басамжлан дарах буюу. 

	 

	3. Билгийн улирлын усан гахай жилээс хулгана (1923-2016 он) жил хүртэлх хугацаанд улс төр, эдийн засгийн тогтолцооны хямралыг хамран өгүүлжээ. Энэ үеийн гол шинж нь өвөл хавар нь хавчиж зуныг үл үзэхийн адилаар өнгө мөнгө нь эд болон үнэ өртгөө хавчиж амьдрах” үе болно. Мөн “Мэддэггүй нь мэддэгээ удирдан хясаж, чадваргүй нь авьяастнаа захиран басамжлан дарах буюу" үнэнийг үл үзэх цаг ирэх ажээ. 

	Эдгээр лүндэн нь үйл явдлыг маш товч болоод бэрх ёгт утгаар өгүүлэхийн зэрэгцээ зарим нэгийг нь шууд хэлсэн тал ч бий. Тухайлбал энэ судрыг нэг хувь бичвэл нэгэн насны барцад арилна гэж олон хүн 1979 оны шарагчин хонин жилд хуулан бичиж хадгалж байснаа санаж буй биз ээ. Энэ олшролт нь уг сударт буй “Шарагчин хонин жилээс энэхүү номыг биширнэ” хэмээсний тайлал болно. Мөн энэ үетэй давхцаж “Далай лам хойш хөдөлнө” гэсэн бол 1979 онд XIV Далай лам Данзанжамц Монголоор дайрч ЗХУ-д морилсон билээ. 

	Галын дөл хараад нэг, хоёрдугаар дайны эхлэх дуусах хугацааг төдийгүй Наполеон, Гитлер хоёрын нэрийг 1560-аад оны үед маш тодорхой бичиж байсан алдарт зурхайч М. Настродамус "Октябрь сард дэлхийг донсолгосон нийгмийн хөгжлийн гажуудалт хувьсгал гарч 73 жил 11 сар тогтоно” гэж олон зууны өмнө зөгнөж байсан нь түүний хэлснээр болсон төдийгүй 73 жилийн дараа социализм задран унасныг бид бүхэн бэлээхнээ мэдэх билээ. 

	Энэ хувьсгалын үргэлжлэл болох 1921 оны Хувьсгалыг Монголын мэргэд цөвүүн цагийн эхлэлтийн үе буюу бэрхшээл хямралтай 21 цаг туулах талаар өгүүлсэн байна. Энэ 21-н цөвүүн цаг нь хатуу дэс дараалалтай явна гэж ойлгож болохгүй бөгөөд олонх нь давхцан таардаг. Мөн зарим нэг нь эхнээс нь аваад дуустал үргэлжилдэг байхад зарим нь хэдхэн жил болдог тал ч байна.

	 


4. 2. ЛҮНДЭНГҮҮДЭД ДУРДСАН ЦӨВҮҮН ЦАГИЙН УЧИР

	 

	“Энэ ертөнцөд төрөөд цөвүүн цагийг үзсэн хүн жаргалтайяа" 

	Ф. М. Достоевский

	 

	Монголчууд бидний туулах 21 цөвүүн цагийг “Хөх хулгана жилээс эхэлбэй" гэснээс үзвэл дээрх цагийн эхлэл нь 1924 онд тавигдсан бололтой. Энэхүү 21-н цагийн зарим нэгийг товч төдий дурдвал доорх мэт:

	 

	1. Нэгдүгээр цаг нь: “Лам багшийг үл хүндлэх цаг" гэжээ. Энэ нь 1939 он хүртэл маш хүчтэй үргэлжилж хуучин соёл иргэншлийг үгүйсгэж лам нарыг толгой дараалан хүйс тэмтэрснээр цөглөгдсөн бололтой. 

	 

	2. Хоёрдугаар цаг нь: "Эрдэм номыг үл хүндлэх цаг гэжээ. 1924- 1980-аад он хүртэл үргэлжилсэн. Энэ цагийн үед "Хувьсгалын өмнөх гадаад Монгол соёл боловсролгүй байлаа" хэмээн ухуулж Дорнод дахины болон Монгол мэргэдийн бүтээсэн анагаах ухаан, зурхай, түүх, шашин, гүн ухааны гайхамшигтай бүтээлүүдийг шашны хуурамч бурангуй зүйл хэмээн судалгааны гадуур орхиод зогсохгүй устган сүйтгэсээр ирсэн билээ. Энд олон жишээ баримт дурдахын шаардлагагүй бөгөөд “Ухаан санааны объект болсон урьдын түүх эрдэм” ухаанаа бүрэн үгүйсгэж харин оронд нь:

	 

	"Үеийн үеэс

	Үлдээж өгсөн 

	Цорын ганц 

	Өв хөрөнгө нь гэвэл 

	Цоргилж дүрэлзсэн 

	Өшөө хонзон байлаа” 

	 

	гэж их үйл хэргийн төлөө тэмцэж явсан өвгөдийнхөө түүх Монголын гэх түүх соёлыг үлдээсэн хос бичигтэй ард түмнээ зөвхөн дайн дажин, өш хонзонгоор сурталчилж, үр хойчоо өрөөсгөл хүмүүжүүлсээр ирсэн билээ. Ер нь эхний хоёр цагийг туулсан бол дараагийн 19-н цагийг хүссэн хүсээгүй дамжин өнгөрөхийг лүндэнд өгүүлсэн буй. 

	Учир юун нь хэмээвэл Монголчуудын олон үеийн турш тогтоон хөгжүүлсээр ирсэн зан үйл, ариун ёс журам алдагдсан хүний хойдын буяныг үйлдэж сүнс сүлдийг нь ариусгадаг ном судар түүнийг гүйцэтгэдэг лам хоёр нь үгүй болсонд хамаг учир оршино. 

	Тэрхүү ариусгагдаагүй сүнснүүд нь дахин хүн төрлийг олох болсноор цөв улам гүнзгийрэх гэнэ. Өдгөө бидний айж гайхаж буй үйл явдал үзэшгүй муухай гэмт хэргүүд нь чухамхүү тэр ариусгагдаагүй сүнсний аргагүй үйлдэл мөн билээ. 

	 

	3. Гуравдугаар цаг нь: “Номыг буруу унших цаг” гэжээ. Энэ нь 1940-өөд оноос өнөөг хүртэл үргэлжилж байна. Жинхэнэ утгаар сургадаг, сурдаг үнэнч чанар гээгдсэнээс үүдэлтэй юм. Мөн нэгэн сударт "Багшгүй хүн эзэнгүй хонь хоёр эгээ л нэг адил” гэсэн байдаг бол өнөөдөр олдохоороо өлдөнө гэгчээр олон багштай боловч онцолж хүндлэх багш үгүй болсон болохоор багш гэгч хүний гүн ухааны утга нь алга болсонд нь хамаг учир оршино. 

	Марксизмын онолд хэн ч хүлээн зөвшөөрч дагахаас өөр аргагүй “Орон цаг хугацаа” гэсэн гайхалтай үнэн категори байдаг. Үүн лугаа нэгэн адил Буддын гүн ухааны шашинд "Цагийн мэс хурц” гэж цаг хугацааны тохиргоог хамгийн чухалд тооцдог. Гэтэл лүндэнд дурдсанаар “Гэр бүр гэвшээр дүүрсэн” өнөө цагт өөрийн тогтоосон ганц нэг ном судрыг юм бүхэнд сайн мэтээр хэзээ хаана хамаагүй мунхран уншиж бусдад янз бүрийн маань мэгзмийг мөн чанар үйлдэл болон унших цаг хугацааг хэлэлгүйгээр түгээн тарааснаас болж номын чанар буурч сүсэг алдрах болжээ. Ер нь бурхны шашинд зарим нэг ном нь уншигдах цаг хугацаатай болоод цагаа олоогүй юм бүхэн буян үрийн ашиг тус багатай байдаг гэнэ. 

	 

	4. Дөрөвдүгээр цаг: "Хууль байвч дагах хүнгүй цаг” гэж томьёолсон байна. Энэ үе нь бараг 1950-аад оноос эхтэй болов уу. Хууль гэдэг нь албан газрын дотоод дүрэм журмаас аваад бүхий л хууль дүрэм багтана. Бид, бидний дарга даамлууд тэр бүхнийг хэр дагаж мөрддөг билээ дээ. Байгалийн тогтсон хуулийг зөрчвөл байгаль хүн төрөлхтөн биднээс хууль зөрчсөн хариуцлагаа мянга дахин нугалж авдгийг экологийн тэнцвэрт байдал алдагдсанаас ямар аюул нүүрлэж байгааг та бид хаа сайгүй харах боллоо. 

	Тэгвэл байгаль дэлхийн жам хуульд захирагдсан хүн бидний нийгмийн харилцааг зохицуулах хууль дүрэмд тухайн орон цаг хугацаатай салшгүй холбоотой болох нь тодорхой юм. Тиймээс хүний нийгмийн хөгжил цаг үедээ эс тохирсон хууль дүрмийг баталбал хүн өөрийнхөө тогтсон зуршил зүй тогтлынхоо дагуу байнгад зөрчих нь ойлгомжтой. Ер нь хүний тухайн цаг үеийн харилцаанд нь эс таарсан хууль гарвал ард түмэн бүү хэл хууль сахиулагчид нь хүртэл зөрчих нь мэдээж. Тиймээс Монгол хүн Монгол нийгэмд төдий л зохицохгүй орчуулгын олон хуулийг хэрэглэх болсноос хойш "Монголыг хууль гурав хоног” гэсэн хуулийн тодорхойлолт гарсан байна. 

	Би хуулийн мэргэжилтэн биш боловч багш хүний хувьд жирийн нэгэн жишээ авахад сонин юм. Хүүхэд анх сургуульд орж ирээд нийгмийн идэвхтэй харилцаанд оруут л анхныхаа хуультайгаа танилцан учирдаг. Гэтэл энэ хууль нь тэдний бие организм хөгжил хөдөлгөөнийх нь эсрэг байдаг шүү. Дунд сургуулийн “Сурагчдын дүрмийн гуравдугаар зүйлд” "Сурагчид анги танхимаар гүйж харайж болохгүй. Маш томоотой байх хэрэгтэй” гэж байдгийг сургуулиар дамжсан хүн бүр мэднэ. Аливаа зүйлийн хөгжил нь хөдөлгөөн байдгийг шинжлэх ухаан баталсан шүү дээ. Гэтэл хүүхэд бол хүүхэд тул энэ хуулийг хэзээ ч биелүүлэхгүй болоод анхны хууль нь өөрсдийнх эсрэг тул байгалийнхаа зүй тогтлын дагуу зөрчих нь тодорхой болохоор дараа дараагийн хуулийг энэ мэтчилэн үл ойшооно. 

	Монголчуудын хууль дүрмээ сайн мэддэггүй, биелүүлдэггүйн үндэс нь анх танилцсан хуультай нь холбоотой юм. Бидний бодит амьдралыг товч тодорхой өгүүлсэн цөвүүн цагийг бүгдийг нь тайлбарлаж бичих аваас ихээхэн урт болж та биднийг залхаах авай. Тиймээс өнөөдөр ид хүчээ авч буй зарим нэг цагийн тухай өгүүлсүү. 

	 

	1. "Тарваганы арьс үнэд орох цаг” гэжээ. Үүнийг уншсан бүхэн ямар гайхалтай үнэн хэлдэг юм бэ гэж уулга алдах биз. Аливаа амьтны арьс үс үнэд орсноос түүний төлөө хүмүүс улайран тэмцэж зөвхөн арьсыг нь авахын тулд ямар муухай зүйл хийх болсныг бид бүхэн байнга сонсдог болсоор удлаа. Энэ нь амьтныг хайрлах сайхан уламжлал үгүй болж үүнийгээ дагаад хүмүүс харгис хэрцгий цэвдэг сэтгэлтэй болж байна гэсэн үг. 

	 

	2. "Тамга айл бүхэнд тарах цаг” гэжээ. Ил тод байдал зах зээл дэлгэрснээс хойш хүн бүр шахам, тамга барьсан дарга болсныг тайлбарлахын хэрэггүй биз ээ. 

	 

	3. "Эмгэд шилэн эрхээр гоёх цаг” гэжээ. Энэ нь энгийн нэгэн өгүүлбэр мэт боловч цаана нь буян номын талаарх эрдэм ухааны зөрчлийг гүн гүнзгий өгүүлсэн байна. Өнөө үед харь улсад үйлдвэрлэсэн гоё гоё хэлбэр дүрстэй үсэрч цовхордог хүүхдийн тоглоом нь зөвхөн хүүхдийн нүдийг баясгадаг байна. Харин эмээ, өвөөгийн сэтгэлээ шингээж гараараа бүтээсэн эсгий үнэг, модон тоглоом нь ач зээгийнх нүд сэтгэлийг баясган дулаацуулдаг ажээ. Үүн лугаа нэгэн адил сайн сайхныг санан мөрөөдөж маань мэгзэм уншин мойног хуруугаараа эргүүлсэн модон эрхэнд сайхан сэтгэлийн буяны үр шингэж тухайн орчин болон адис тавиулсан хэний ч муу энерги хүчийг зайлуулах чадалтай болдог байна. Гэтэл маш нягтрал ихтэй шил шаазангаар хийсэн гоёмсог эрхинд ямар ч энерги үл шингэнэ. Тиймээс зургаан зүйл хамаг амьтны төлөө гэсэн буяны энерги нь өөрт ч, өрөөлд ч үр муутай нэгэн уншлага болдог юм. 

	Энэ мэтчилэн лүндэнд эрдэм ухааны болон нийгмийн суртахууны гажуудлыг "Номт мэргэд мунхгуудад элэг бариулах”, “Ном эрдэм доройтон одох", “Мунхаг тачаангуй доордос дээдсийн ширээнд залрах”, “Хүн муу үйлийг үйлдэх” цаг хэмээн томьёолжээ. 

	“Асралт цагаан тэргүүн хулгана жилээс эхэлбэй” гэж VIII Богдын лүндэнд заасан цөв нь дээр өгүүлсэн цөвүүн цагийн үр хямралаар “Сэтгэлийн цөв”, "Хэлний цөв”, “Насны цөв", “Үзлийн цөв”, “Амьтны цөв” гэсэн таван их цөв болон нүүрлэдэг байна. Таван цөв цаг бүрэлдсэн оронд “Энэрэл элбэрэлгүй эхнэр нөхөр, үр ач нар, төрөл төрөгсөд үй олноор төрж зовлонт амьдралд шигдэн зууралддаг, бурхны ном буруу онолоор солигдох, мэргэч зурхайчдын мэргэ зураглал худал хуурмаг болно гэж тодорхойлжээ. 

	Эр хүн эм хүний эрхшээлд орж өрх гэр тэргүүлэгч үгүй мэт болж азаргагүй адуу шиг амьдрах, эцэг нь хүүдээ итгэхгүй, хүү нь эцгээ хүндэтгэхгүй, нэгэн эцэг эхийн хүүхдүүд өөр хоорондоо дайсан мэт болох, эцэг эх нь хүүхдээ, үр хүүхэд нь эцэг эхээ алах, хулгай дээрэм дэлгэрэх, төр засгийн удирдагчид ард түмнээ хайрлан энэрэх сэтгэлгүй болж, хуурч мэхлэх хээл хахууль хүртэх, хуйвалдах ард олон дээдэстээ итгэхгүй хүндэтгэхгүй болж улмаар хагаралдана. 

	Түшмэд нь хүртэл бурхан шашныг ашиглан адалж баяжих гэж эрх ямба, өндөр албан тушаалын төлөө алалдана тэмцэлдэнэ” гэж сударт тэмдэглэсэн байна. Энэ таван их цөв бүрэлдэхэд нийгэм олонд асар их уршигтай байдаг байна. 1990-ээд оноос хойш шинж төлөв нь бүрэлдсэн таван их цөвийн тухай товч боловч өгүүлсүү. 

	 

	1. ХЭЛНИЙ ЦӨВ

	1. “Эмс охидын ам бардам болох” гэжээ. 

	Тийм ээ. Олон нийтийн газар болон автобус унаанд гурваас дээш охид хүүхнүүд ороод ирэхэд өөрсдөөс нь өөр хүмүүс байхгүй мэт аашилдгийг бид бүхэн олон нийтийн унаанд харсаар дасал болжээ. Өнөөгийн бидний өдөр бүр үздэг бодит байдлыг Төвөдийн мэргэн хутагт V Далай лам Лувсанжамц "Залуусын хурим” зохиолдоо "Монгол охидын онгирох нь Төвөд хүний галзуурахаас доор болно” гэжээ. 

	 

	2. "Эр, эмийн хэл ичгүүргүй болох” гэжээ. Өнөөдөр хаа сайгүй хөгшин залуугүй бие биеэ хүндэтгэх харилцааны соёл алдагдаж, ирээдүй хойч болсон хүүхэд багачуудынхаа дэргэд элдвээр марзганан хэлэх, хэлэхгүйг ярих нь хэтэрсэн ч илт тод хүний эрхийн асуудал гэх болов. 

	 

	3. "Маанийг дуу мэт дуудах” гэжээ. Монголын радио телевизүүдээр маань мэгзмийг хоршин дуулж эхэлснээс хойш түүнийг эгшигт хуурцагт хуулан авцгааж хаа сайгүй чих төдийг баясгах маанийн дуугаар буян ном үйлдэх дүр үзүүлэх нь ердийн явдал болов. 

	 

	4. "Тарничдын хараал хийх цаг” гэжээ. Зургаан зүйл хамаг амьтны тусын тулд буян хийх ёстой бурхны номыг цээжлэгч зарим нэгэн нь өөрсдийн ашиг хонжоо, бусдын атаа хорсолд хөтлөгдсөн өөр нэгийг хорлохын тулд хараал зүхэл хүртэл хийх болжээ. Зарим нь бүр өөрсдийгөө Хөвсгөлийн хүн гэж айлгах нь их болов. Хараал хийлгэгч, хийгч хоёр өөрт нь буюу үр хүүхэд нь эргэн тусдаг тул Монголчууд “Хараал явж хар толгойд" гэж хэлдэг дээ. 

	 

	5. “Хуурамч бичиг зохион хэл ам болгож өшлөхөд мэргэших” гэжээ. Тийм ээ, хуурамч нууц бичиг маталтаар олон хүний хувь заяа хөөрхийлөлтэй болж байсан нь саяхан хүртэл үргэлжилсээр ирсэн. Тэгвэл өнөөгийн ил тодын нийгэмд худал мэдээллээр хүнийг хохироох сэтгэлээр нь алах үзэгдэл урьдынхаасаа дутахааргүй болжээ. Ер нь хүнийг авч явдаг агуу нэгэн хүчин бол сэтгэл юм. Тиймээс нэгэн ухаантан “Хүн төрөлхтөн сэтгэлээрээ гайхуулна. Хүлэг морьд дэлээрээ гайхуулна” гэж үнэхээр сайхан хэлжээ. Саяхан санаа чадал муутай атаач хүмүүс өөрөөсөө илүү хэн нэгнийг муулан гүтгэсэн хуурамч бичиг матаас дээш нь өргөн барьж бусдын хэлмэгдүүлээд өөрөө албан тушаалд дэвшдэг, харин гүтгэгдсэн хөөрхий нөгөө нөхөр нь үхэл, цөллөг доромжлолын аль нэг нь ирдэг байсан. Гэтэл өнөөдөр алдар нэр, албан тушаал, эрх мэдэл, алт мөнгөнд шунасан хүмүүс Өрнийн болон Өмнө зүгийн харь элэгтийн заавар зөвлөгөө захиалгаар эх орон нэгтнээ гутаан доромжилж олсон мөнгөөрөө өндөр суудал худалдан авч суух нь элбэг болжээ. Тийм хүмүүс Монголын шилдэг сэхээтнийг устгадаг харийн үзлийг шинэ аргаар хэрэгжүүлэгч төдийгүй шилдэг сэхээтнүүдийг доромжилсноороо Монгол түмнээ доромжилж өөрийгөө хэн болохоо (ийм зүйлийг эрлийз нөхөд их бичиж байгаа) харуулж яваа цөвийн амьтан гэдгээ мэддэг болов уу. Тэд “БНМАУ дахь социалист байгуулалтын онол практикийн харьцааны диалектик”-д (Англи хэлээр Монголын шилдэг сэхээтнүүдийг гутаасан ном бичсэн Т. Дашпүрэвийн номын нэр) нэгэн үе шүтэн амьдарч, амь зогоож тушаал дэвшиж явагсад байлаа. Ер нь 1930, 1940-өөд оны үед амь насаар нь хэлмэгдүүлж байсан хуурамч матаас гүтгэлэг өнөөдөр төрөл арилжиж бусдыг сэтгэлээр нь хэлмэгдүүлэхэд шилжжээ. Энэ бүгдийг ажиглавал цаг хугацаа нь өөр болохоос бус “Илжиг барын арьс нөмөрсөн ч илжиг хэвээр байх” үлгэртэй агаар нэгэн буй. 

	 

	2. СЭТГЭЛИЙН ЦӨВ

	1. “Муу сэтгэлийг багш төрүүлэх”. Оройн дээд чимэг болон хүндлэгдэж бусдад эрдэм ухааны их сангаас хүртээх үүрэгтэй багш сурган хүмүүжүүлэгч шавь нартаа эрдэм ухааныг сургах гол ёсоо сахихын оронд элдэв ашгийг хайх нь олон болжээ. Түүгээр ч үл барам хувийн их дээд сургууль олон болсноос багшийн мэргэжилгүй төдийгүй тухайн шинжлэх ухаанаа төдийлөн сайн мэддэггүй хүмүүс олширсноос “Нарт ертөнцөд эгнэшгүй нандин сайхан албыг” хүлээсэн багш нарын нэр хүндийг унагах болжээ. Зарим нь өөрөө өнгийн сайхан хүн болох гэж өрөөл бусдын муу хэлдгээс эхлээд элдэв заль хэрэглэн шавиа шулах нь “Гурван эрдэнийн нэг болох багшийн нэр хүндийг” унагаж байна. Муу сэтгэлийг багш нь төрүүлэх юм бол шавь нар нь хэнийг ч үл тоох өөдгүй хүмүүс болох үйлтэй билээ. 

	 

	2. “Бие хэл сэтгэлийн шүтээнийг хулгайлан үнэлэн зарах худалдах” гэжээ. Бурхан ном судрыг хулгайлан авч дамлан зардаг нэг төрлийн шинэ бизнес нь 1990-аад оноос эхлэн өнөөдөр бүр цагаандаа гарчээ. Бидний хойч үе өнөөгийн шинэ бизнесийн гайгаар өвөг дээдсийнхээ гайхамшигт оюун ухаан шингээсэн урлаг соёлын гайхамшигт бүтээлийг эцэс сүүлдээ харь орноос маш өндөр үнээр эргүүлэн авахад хүрэх вий. Бурхан ном сударт сүсэглэдэггүй юм аа гэхэд түүнийг наймаа панзны хэрэглүүр болгомооргүй сэн. Гэвч цөвүүн цаг ийм ажээ. 

	 

	3. “Хувраг худалдаа арилжаа эрхлэх”: Монголын яруу найрагч Ишданзанваанжил "Ширээнд залахад гэгээн багшийн дүртэй. Шилдэг морь унах нь наймаа панзчины дүртэй” гэж шүлэглэсэн лугаа адил өнөөгийн цөөн бус хувраг үдээс өмнө Хүрээ хийддээ сууж үдээс хойш их панзчины дүр хувилгах нь ердийн үзэгдэл ажээ. Түүнээс аюултай нэг үзэгдэл бол буян номыг үйлдэх ёстой Хүрээ хийдийн газар пүүс компаниас дутахааргүй наймаа панз үсэргэх нь элбэг болжээ. Энэ бүхэн нь цөм сэтгэлийн цөв дэлгэрч байгаагийн шинж тэмдэг яах аргагүй мөн биз ээ. 

	Өнөөгийн нийгэмд бодитойгоор оршиж буй нийгмийн үзэгдлийг илэрхийлсэн цөвүүн цагийн учралыг олон үгээр нуршин тайлбарлахгүйгээр уншигч та бүхэн ойлгох нь мэдээж тул цаашид ямар нэг илүү дутуу тайлбарлахгүйгээр жагсаавал доорх мэт:

	1. Охидын сэтгэлд эм ад орох

	2. Банди нар хулгай дээрэм хийх

	3. Үр хүүхэд нь эцэг эхдээ эрлэг болох

	4. Хуурамч номтон айл хөдөөгүй хэсэх

	5. Номт мэргэд мунхгуудад элэг бариулах

	6. Мунхаг тачаангуй дорд хүмүүс хааны ширээ, түшмэлийн суудалд залрана. 

	 

	3. ҮЗЛИЙН ЦӨВ

	1. Тойн хувраг ёс төдий үйлдэх

	2. Хуурамчид их бясалгаач хэмээгдэх

	З. Элдэв зүйлийн муу ном дэлгэрэх

	4. Буруу ном буруу явдал дэлгэрэх

	б. Дуган сүм эхнэр хүүхнээр дүүрэх

	6. Үл мэдэгчид их мэдэгчийн дүрээр номтныг шүүмжлэх

	7. Өтөл бэртэгчнүүдээр засаг ноёд дүүрэх

	8. Аглагч муу явдалтан шар, улаан дээл өмсөн сүмд суух 

	 

	Үзлийн цөв нь хамгийн их аюултай болоод олон хүнд муугаар нөлөөлдөг байна. Тухайлбал: Шашингүйн үзэлтэн цагийн аясыг даган Буддист болох. Үл мэдэгчид мэргэн түргэн зурхайч болоход уг хүн бус уул мэдлэг ухааны нэр хүндийг олон түмний дунд унагадаг аюултай зүйл болдог байна. Өтөл бэртэгчнүүд засаг төрд гарч ирсэн цагаас хойш хүмүүсийн итгэл алдарч засаг төрөө муу хэлэх хүн захаас аван таарах болжээ. Тэдний хэлэх ярих нь туйлын үнэн болоод дээдсийн арчаагүй байдал нь ард олныг туйлдуулах болов. 

	 

	4. НАСНЫ ЦӨВ

	1. Хүн биеэ мэсээр сахиулах

	2. Хоол идшинд хор хийх

	З. Эх нь үрээ хэвлийдээ алах 

	4. Олон хүн мэсэнд алагдах 

	5. Эмч оточ хороор хүнийг алах 

	6. Илээч бариач элдэв донтнууд хүнийг хуурч алах 

	7. Эхнэрүүд өөрийн нөхрийг алах

	 

	5. АМЬТНЫ ЦӨВ

	Ан амьтан олон мянган жилийн шалгарлын үр дүнд байгаль дэлхийтэйгээ зохицон өөрийн өвөрмөц онцлог байдаг. Тэдний идэж уух, унтах, үр төлөө гаргах, үс ноосоо хаях хэвшил нь хүмүүсийн буруутай үйл ажиллагаанаас шалтгаалан өөрчлөлт орж түүнээс болж сөрөг нөлөө гарахыг хэлдэг байна.

	 


V БҮЛЭГ : БУСАД ТАЙЛЛААС

	 

	5. 1. ШАМБАЛЫН ОРНЫ ТУХАЙ92

	Манай өвөг дээдсийнхний үргэлж ярьдаг “Шамбалын орон", “Шамбалын дайн” гэдгийг одоогийн тавь, жараад насны хүмүүсийн бараг ихэнх нь мэдэх биз ээ. Мөн эрт дээрээс сүсэглэн ирсэн Замбуутивийн таван дагшин орны нэг болох Шамбалын орны орших ёс, түүнд хэрхэн хүрэх мөр зам болон тэрхүү ариун газар сайн төрлийг олж хэрхэн төрөх талаар дурдсан 18 хуудастай “Шамбалын орны байдал, хаадын үе хийгээд зорчих арга зам нугуудыг үзүүлсэн судар оршвой” гэсэн монгол бичгээр бичсэн судар хүртэл бий. 

	Монголчууд нь эртнээс Шамбал хэмээх орны талаар их сүсэг бишрэлтэй, мэдлэгтэй байсныг гэрчлэх зохиол бүтээл олон байна. Монголчууд ном бүтээл олныг туурвиж, дуу хүртэл олныг зохиож байсныг оросын их эрдэмтэн Н. Рерих 1928 онд бичсэн “Шамбал" бүтээлдээ “Шамбалын тухай монгол дуу байдгийг бид мэднэ. Дөнгөж сая монголын нэгэн лам Шамбалын тухай нэгэн ном хэвлүүлснийг бид мэдлээ” гэж дурдсан байна. Мөн 1990-ээд оноос хойш Халимаг улсын төр засгаас улиралд нэг удаа гардаг “Шамбала” гэсэн сэтгүүл гаргаж “Шамбал”-ын орны тухай болон Буддын шашны тухай цэгцтэй мэдлэг мэдээллийг Халимагийн ард түмэндээ өгсөөр ирлээ. 

	Гэхдээ “Шамбал” нь ямар газрыг хэлж байгааг одоо болтол тодорхойлж чадаагүй байна. Тухайлбал: Равжамба гэлэн Жамбын алдарт зохиол болох “Болор толь”-ийн зүүлт тайлбарт “Шамбалын бодит орныг эрдэмтэн нар бас шийдвэрлэж чадаагүй аж. Шамбалын орон гэж чухам хаана байхыг өрнө дорно олон газрын эрдэмтэн нар шийдвэрлэж чадаагүй байсаар" гэж тэмдэглэсэн байна. 

	Манжийн Тэнгэр тэтгэгч хаан Монголчуудыг татаж авахын тулд 1779 онд далан насны баяр хийж Дашлхүмбэ хийдийг байгуулж, VI Банчин Эрдэнийг хааны зусланд залжээ. Энэ үед Тэнгэр тэтгэгч хаан Торгуудын Убаши ба Банчин Эрдэнийг угтах “Найр хурим”-ыг арваад өдөр хийж, Банчин Эрдэнээс ном сонсжээ. Дараагаар нь Бээжинд ирцгээж Занж гэгээн, Тоон гэгээн, Банчин Эрдэнэ гурав Шамбалын орны тухай хэлэлцэхэд Занж гэгээн “Хаан надад бэлэг хайрласны сүүлд мэсний зүйл хайрладаг. Энэ ямар учиртай гэж бодож байна?” гэж асуусанд Тоон гэгээн “Ирээдүй цагт Шамбалын орноо Лалугийг дарахын бэлгийг бодож хайрласан болов уу? гэж өчүүхэн би санана” гэсэнд Занж гэгээнээс “Тэр мэт нь нэг хэрэг буй. Урьд Банчин Эрдэнэ намайг, чи бээр хойно Шамбалын цэрэгт жанжин болж надад туслах бөлгөө" гэжээ. Үүнээс үзвэл “Шамбалын дайн” гэдэг нь шашинд зориулсан дайн гэдгийг мэдэж болно. 

	Ц. Дамдинсүрэн гуай Шамбалын орныг чухам хаана байна гэдгийг тодорхойлоогүй боловч Бурханы шашны домогт өгүүлсэн талаар нь нэлээд дэлгэрэнгүй дурдсан нь бий. Шашны домогт: “Шамбалын Догшин хүрдэт хаан ширээнээ суугаад тавиад жил болсны хойно 23-р жарны улаагчин тахиа жилийн үед Мээ орны Багтат балгасны лалын шашны их хаан өөрийн доорх бага хаадтай нийлээд Төвөд цастан тэргүүтэн Замбуутивийн хагас хэртэйг эзлээд Шамбалд цэрэг мордоно гэв" гэж тэмдэглэсэн байна. 

	Энд нэлээд хэдэн газрын нэрийг дурдсан нь асуудлыг цаашид тодорхойлоход боломжтой болгов. Бид ахин Жамбын “Болор толь”-д бичсэнээс нарийн судалж үзвэл тэрээр Шамбалын орны байх зүг чигийг уншигчдад зааж өгсөн бөгөөд хаана байна гэдгийг хэдийгээр бодитой биш боловч хэлж заахыг оролдсон байна. Үүнд: “Ойрд зүүн гарын нутгийн зүүн үзүүрийн Хятадын Заяан хэмээх хэрмээс баруун биеийн Ил, Эрчис хоёр усны урсгал дагаж байдаг. Монголд түүнийг зүүн гар хэмээнэ. Тэр нь баруун биед Торгой хэмээгч их уснаас аваад Эзэлдэгчин хэмээгч усыг дагаж байх Монголынх гэдэг. Тэр Торгуудын нутаг болбоос зүүн, баруун тийш зургаан сар шахам хол газар, хойш урагш арайхан төдийгүй буй. Бухар, Самарканд хийгээд бас цагаан малгайт Ирак, улаан тэмээт хэмээгчид буй. Энэ хотууд бол цөм ариун номгүй улс болой” гэжээ. 

	Зохиогч цааш нь: “Торгуудын нутгаас Шамбалын орон хүртэл аймаг, улс маш олон. Тэр Хүнхэрийн баруун биед Дин тэнгис гэх их нуур бий” гэжээ. Үүнээс үзвэл Шамбалын орон хүрэхэд заавал дундад Ази ба баруун Азийн Араб, Персийн маш олон улсаар өнгөрвөл сая хүрэх ажээ. Гэвч газрын нэрийг тодорхой дурдсангүй тул чухам ямар газар гэж тодорхойлоход бас төвөгтэй байна. Зохиолч Араб, Түрэгийг дурдаад Түрэгийн зүүн өмнө тал дахь “Ширээ" улсыг дурдсангүй өнгөрчээ. Энэ нь ихээхэн сонирхолтой юм. Жамба гэлэн хэрэв тэр улсыг мэдэж байсан бол дурдах ёстой байсан нь илт юм. “Ширээ” улс бол Дундад тэнгисийн зүүн эрэг дээр байх бөгөөд хойно нь Түрэг, зүүн талд нь Ирак улс буй бөлгөө. 

	Эртний монголын хутагт, хувилгаадын намтар судлаач эрдэмтэн Хан Ру Мин “Хөх нуурын Юү Нин Си сүм хийгээд тус сүмийн алдарт хувраг Занж хутагт, Тоон хутагт, Сүмбэ хутагт" гэсэн намтар судлалын тусгай өгүүлэлдээ: “Шамбалыг хятадаар “Зан Хүй” гэж хэлдэг энэ бол эртний Ширээ улсын нэр болох юм гэжээ. Ширээ улс нь баруун өмнөд Азийн баруун талд бий. Хүн амын ихэнх нь Арабчууд болох бөгөөд Исламын шашныг шүтдэг. Улс дотроо Араб хэлээр хэлэлцдэг. Ширээ бол 4000 гаруй жилийн урт удаан түүхтэй улс юм. Есдүгээр зуунаас өмнө Арабын хаант улсын нэг хэсэг байжээ. Ширээ улсын нийслэл Дамшиг хот бол 3000 жилийн өмнө байсан эртний хуучин хот болно. VII-VIII зууны үед Арабын хаант улсын соёл, худалдааны гол төв болж байжээ. 

	Наймдугаар зууны дундаас хойш загалмайтны аян дайн зүүн тийш довтлохыг эсэргүүцэх хамгаалалт болж байв. Нийтийн он тооллын 705 онд тус хотын гол төвд “Умаяа” гэдэг лалын сүм байгуулаад Исламын шашныг ихээр дэлгэрүүлсэн байна. Ингээд бурхны шашинтай ихээхэн зөрчилдөх болсон байна. Түүхч Жамба болоод эрдэмтэн Ц. Дамдинсүрэн гуай нарын харьцуулж хэлсэн нь нэлээд нийцэж байна. Түүхч Рашид Ад-дины “Судрын чуулган”-д хүртэл Ширээт улсыг хятадаар “Зан Хүй” гэж товчилж бичнэ гэж дурдсан байна. Ингэхлээр “Зан Хүй” гэдэг нь Шамбалын товчилсон нэр байж болох юм. Иймээс Шамбалын орон гэдэг нь эртний Ширээт улс гэж үзэж болох юм.

	 


5. 2. БАРУУН АЙМАГТ МАЛЫН МӨРГҮЙ93

	Эртний Хятадын гар бичмэл болоод Францын алдарт зурхайч М. Нострадамусын “Бадарчилсан нь”, “Зөгнөн хэлэхүй” зэрэг бүтээлүүд нь дэлхийн ирээдүйн хувь заяа, шинжлэх ухааны нээлт бүтээл, дайн дажин, улс гүрний хямрал, түүхэн дэх агуу их хүмүүсийн төрөх, үхэх он цагуудыг урьдчилан хэлсэн нь он цагийн явцад голдуу таарч буй нь гайхалтай.

	Дорно дахиныг судлаач Е. Блаватская “Хэлсэн үг нь далдын үл таних хүч чадлыг агуулсан байх бөгөөд манай одоо цагийн мэргэд ч үл тайлах” үнэн нууц агуулсныг гайхан бичсэн байдаг. Нострадамусын таамаглалд “Түүнээс өмнө нар долоон удаа хиртэх бөгөөд энэ нь дэлхий үүссэн цагаас хойших хамгийн цөвүүн хиртэлт болно. Тэгээд 10-р сард агуу их хувьсгал гарах ба түүнийг урьд өмнөх хувьсгалуудаас хамгийн их догшин аймшигтай гэж үзэцгээх болно. Замбуутивийн амьдрал хэвийн чөлөөт хөгжлөө алдаж түнэр харанхуйд автана. Бузар садар самуун, ой гутам оюуны хоосрол дагалдсан энэхүү явдал 73 жил 7 сар үргэлжилнэ” хэмээн 1917 оны Октябрийн хувьсгалын ялалт түүний үр дагавар, тэр хувьсгалаар бүрэлдсэн социалист систем нь 73 жилийн дараа буюу 1990 онд завхран унахыг 500 жилийн өмнө ийнхүү зөгнөн хэлжээ. 

	Үүний зэрэгцээгээр зарим таамаг нь маш гүн ёгт утгатай тайлахад бэрх тул тухайн үйл явдал болсон хойно нь учрыг нь олж байсан тохиолдол олон билээ. Тухайлбал: 1990-ээд оноос эхлэн “Хар хүчин цагаан хүчин” болох тухай хэлснийг өнөө хүртэл тайлж чадаагүй. Нострадамусын дуулиант таамаглалт бүтээл болон гурван мянган жилийн өмнө өнөөгийн ЗХУ-ын нэр, их гүрний задрал болоод озоны давхаргын цооролт зэрэг олон зүйлийг таамаглан айлдсан зохиогч нь үл мэдэгдэх Хятадын агуйгаас олдсон гар бичмэл зэргээс дутахгүйгээр монгол орныхоо хувь заяа болон болох үйлийг зөгнөн бичсэн судар цадиг ч байдаг. 

	Монголчууд ардын хувьсгалаас хойш олон цөвүүн цагийг туулахын нэг нь “Ном судрыг үл хүндлэх цаг” билээ. Энэхүү цаг нь 1924-1980-аад он хүртэл үргэлжлэхдээ их эрдэмтэн мэргэд, хутагт хувилгаадын бичсэн бүтээлийг шашны ном, хуурамч зүйл хэмээн судалгааны гадуур орхин устгаж байсан болохоор олон зүйлийг умартжээ. Зарим нэгийг нь анхааран үзсэн бол олон гажуудлаас тойрч гарах байснаар барахгүй ялангуяа Монголын ирээдүйн тухай айлдсан Ямаан Чимидийн хүүгийн бичсэн “Халх монголын ойрх жарны тухай" болон Буриадын эрдэмт хүү Дандаржавын туурвисан ёгт утгатай таамаглалт судар цадигийг судлан үзэж амьдрал ахуйдаа тусгаж явсан бол олон алдаа завхралаас тойрч зарим нэгийг нь хөнгөлж болох байсан ч юм бил үү? Дээрх мэргэдийн өгүүлснээс зарим нэгийг нь түүхэн үнэнтэй харьцуулан үзсүү. 

	 

	1. "Үхэр жил хойноос ирсэн шар сиян зүсмийн хүмүүс Монголын цогт эрдэнийг булаан авна” хэмээсэн буй. Энэ нь 1973 оны үхэр жил юм. Энэхүү үхэр жил “Эрдэнэтийн овоонд” Зөвлөлт-Монголын хамтарсан томоороо дэлхийн эхний аравт орох зэс молибдений үйлдвэр байгуулж хэдхэн жилийн дараа Монгол улс баяжиж тэргүүний том орон болно хэмээн шуугилдан хөөрч байх хойгуур Зөвлөлт улс руу хэчнээн их, хэдэн зуун вагон эрдэнэ зөөснийг хэдхэн хүмүүс мэдэхээс бус Монголын ард түмэн үл мэднэ. Харин Монголын газар доорх тэрхүү цогт эрдэнийг ямар ч боловсруулалтгүй зөөж байсныг л мэдэх юм. 

	 

	2. “Шарагчин хонин жил Далай лам хойш өөдлөх” гэж дурдсан ёсоор болж 1979 оны шарагчин хонин жилд төдийгүй 1991 оны хонин жилд XIV Далай лам Данзанжамц манай улсад морилон ирсэн. 

	 

	3. "Энэ жарны завсарт өнгө мөнгө нь эдээ хяхаж ажил үл бүтэх үест хар Хятадын хүмүүс олноор ирж хөлжин баяжих” тухай өгүүлсэн буй. Зах зээлийн өнөөгийн нөхцөлд мөнгөтэй залуу, өнгөтэй хүүхэн хоёрын ажил нь илбийн юм шиг бүтэхээс бус улс Монголоо гэсэн жирийн хүмүүсийн үнэнч сэтгэл, ажил хөдөлмөр үл бүтэх янзтай. Цаашдаа ямар байхыг Монголын заяа мэдэх биз ээ. Харин найз нөхөд, танил талаа гуйж гувшин тэдний урилгаар Монголд анх удаа ирэхдээ өмд гутал, эм тариа зарж байсан олон хужаа нар өнөөдөр өөрийн гэх орон байр, пүүс, компани, гуанз ресторан, буудалтай болцгоож Монгол хүмүүсээс дээгүүр харцтай болсныг тайлбарлахын хэрэггүй биз ээ. Түүгээр ч үл барам буудал зоогийн газартаа орогнуулдаг олон зуун охид хүүхнүүдийнх нь нүгэлт үйлийн үрийнх нь үрийг хожим ганцхан Монголчууд бид нэгэн үедээ амсах болно. 

	 

	4. “Морагвын жарны төгсгөл Дагсалын жарны эхэнд тэнгэрт учир нь үл мэдэгдэх хөгжмийн дуу хадаж, үс нь их ургасан хүмүүс үсэрч дэвхэрч бүжиглэнэ” хэмээсэн нь бидний үеийг л хэлсэн бололтой. 

	Түүний заримыг нь өнгөрсөн хойно үйл лайг нь амссаны дараа ухан ойлгодог нь бидний оюуны мунхаг, уламжлалт шинжлэх ухааны мэдлэг хомс, хуучин нэр томьёогоо үл мэдэх болсны үр юм. 

	Дээрх зохиолуудад “Баруун талдаа малын мөргүй” болно гэж хатуухан хэлсэн нь баруун гурван аймагт болж буй одоогийн (1993 он) зуд турхан гай гамшгийг хэлж байсан бололтой. Түүхэн үйл явц болоод зурхайн тооцоогоор бүлэглэсэн гурван жарны шар мичин жилүүдэд (1248, 1308, 1908, 1968 он) аймшигт ган зуд болж байсан байна. Тэгвэл энэхүү гараг эрхсийн болзолт давтамж од гарагийн байршлаас үл хамаарсан байгалийн гэнэтийн үзэгдлийг мэргэд маань анхааруулж байсныг үл ухааран явснаас Монгол хүний амьдралын үндэс, Монгол орны эдийн засгийн суурь болсон малаа өм цөм гарзадлаа. Зөвхөн одоогийн байдлаар 800 мянгаад мал үхсэний зэрэгцээ огт малгүй болсон айл хэдэн зуу болж ёстой л "Баруун аймагт малын мөргүй болно” гэснийг батлав бололтой. 

	Бид болох ёстой юм болно гээд орхих бус их мэргэдийн урьдчилан анхааруулсан зүйлийг судалж тооцсон бол гай барцдыг нимгэлж болох билээ. Мэргэдийн бичсэн болох бодит таамаглалыг зарим нь өнгөрсөн хойно нь тайлж мэргэн болж аяглаж байтал улс орны минь хямрал доройтож “Муу дээр муу, муухай дээр улцан” гэгч болох янзтай. Тиймээс эрхэм үзмэрч, зурхайч, шинжлэх ухааны зүтгэлтэн та бид хамтран ажиллаж улс эх орныхоо тусын тулд зүтгэх хэрэгтэй болсон юм биш үү? Тиймээс их жанжин Д. Сүхбаатарын хэлсэн үгийг эрхэм судлаачид төдийгүй нийт түмнээрээ нэг санацгаая. “Бидний улс эв санаагаа нэгтгэн нийт нэгэн хүчээр зориглон хөдөлбөл үл хүрэх газаргүй бөгөөд мэдэхгүй, чадахгүй хэмээх явдал огт үгүй болж цэнгэлийн манлайг олж болохыг дан ганц бидний сэтгэлийн чинь зориг мэднэ” гэдэг билээ.

	 


5. 3. ДАСАН ЗОХИЦОХУЙН ГАЙХАМШИГ ХИЙГЭЭД АЮУЛ94

	Хүмүүн төрөлхтөн олон сая жил амьдран тэмцэж явахдаа оршин амьдарч буй дэлхий ертөнцийнхөө тодорхой зохицолт шүтэн барилдлагат үйлэнд байнгад дасан зохицсоор ирсэн билээ. Энэхүү дасан зохицохуй нь хүн төрөлхтөнд нийтлэг шинжтэй төдийгүй тухайн нэг тив, улс орны уул ус, газар нутгийн тогтоц, байгаль цаг уурын өөрчлөлт, идэж уух болон эрхлэн буй аж ахуй зэрэг эргэн тойронд буй тодорхой зүйлээсээ шалтгаалж бусдаас ялгарах өвөрмөц дасан зохицох ёс ч бий ажээ. Дасан зохицохуйн зарим үзэгдэл нь олон зуун мянган жилийн явцад бий болж байхад зарим нэг нь ердөө хэдхэн жилийн дотор бүрэлдэн тогтдог байна. Тухайлбал газар зүйн тогтоц дүрсийн үүслээс хамааралтай дасан зохицохуй болсон Европ хүмүүсийн шар үс, шонхор хамар, өндөр бие төрх болоод Ази зүгийн хүмүүсийн хар үс, навтгар хамар, намхан нуруу болоод үе удам дамжин дагаж ирсэн Монголчуудын янз бүрийн зан заншил нь хэдэн зуун мянган жилийн үйл явцад тогтоно. Тийм зүй тогтлыг хэн ч хэзээ ч өөрчилж үл болох билээ. Ерөөс дасан зохицохуйн үзэгдэл нь ерөнхийдөө “Дарвинизмын онол”-той утга ойролцоо юм. 

	Дарвинизмын онолоор бол дүрсийн үүсэл нь олон сая жилийн шалгарлын үндсэн дээр бий болдог хэмээсэн бол дасан зохицохуй нь бол гадаад орчны нөлөөнөөс бүрэн хамаардаг гэж үзнэ. Хүний гадаад орчинтой харьцдаг таван мэдрэхүй нь зарим зүйлд маш хурдан хугацаанд дасан зохицдог болохыг бид өдөр тутмын үйл ажиллагаагаараа мэдэх билээ. Энэ мэт ойлгомжтой зүйлийг орхин дасан зохицохуйн зарим нэг үзэгдэл нь нийгэм, улс үндэстний өвөрмөц онцлогт нөлөөлдөг тухай өгүүлсүү. 

	Монгол-Оросын найрамдлын үйл явцыг харуулсан бидний үеийн уран зохиолуудаас үзэхэд 1920-1930-аад оны үед Орос орноос ирсэн цай, бөс даавуу, чихэр жимсийг голж янз бүрээр эсэргүүцэж хуучин хэрэглэж сурсан Хятад бараагаа үгүйлж буйг өгүүлсэн зүйл олонтоо таардаг. Гэтэл өнөөдөр хүн бүр Орос цайгаа санаж, чанартай эдэлгээ сайтай Орос даалимба, бакаалан гутлаа сураглацгаадаг боллоо. Энэ нь Оросын бараа чанартайгаас гадна бид олон арван жил хэрэглэж дассаных билээ. 

	Тун удахгүй энэ бүгдээ мартаж өөр зүйлд дасан зохицох болно. Энэ мэт дасан зохицохуйн хуулиар Монголчууд бид чанаргүй болоод зарим талаар хүнд хор болох Хятад бараа архи, тамхи, чихэр жимс, гурил будаанд өөрт мэдэгдэлгүйгээр хүнийг эзэмддэг дасан зохицохуйн үзэгдэлд орвол хэзээ ч харамсаж үл барах барьцаанд орж болзошгүйг анхаарагтун. Хүнсний бүтээгдэхүүнээрээ дэлхийн зах зээлд нэр хүнд муутай Хятадын архи, пиво, ундаа, чихэр жимсийг зарим нэг пүүс, хоршоолол эх орондоо ихээр оруулж байгаа нь түр зуурын шинж бүхий сайн талтай ч ирээдүйд улс үндэстэнд эл үзэгдэл дасан зохицох аюултайг санууштай. 

	Энэ мэт биеийн мэдрэл таашаалын дасан зохицохуйн үзэгдлийг арилган тасалж өөрчилж болдгийг олон улсын түүхэн амьдрал олонтоо үзүүлсэн төдийгүй хүн өөрөө ч гэсэн тэвчиж чаддаг байна. Тухайлбал: олон жил ханилан бие биеийнхээ сэтгэл зүрх, ааш занд дасан ижилсэж хэд гурван хоногоор нэг нь өөр газар явахад санан үгүйлж бие биеийнхээ гарын цай хоолонд дассан ахмад настнууд нэгийгээ хорвоогийн жам ёсоор халин өнгөрөхөд дагаад үхдэггүй биз ээ. Арилган цээрлэж болох дасан зохицохуйн үзэгдэл байхын зэрэгцээ арилгая гэвээс маш их цаг хугацаа, хүч хөрөнгө зарах дасан зохицох үзэгдэл ч байдаг. 

	Хүний оюун сэтгэхүйн нэг гол мэдрэмж болсон харааны дасан зохицолт нь хүний үзэл бодолд маш их нөлөөтэй байдаг бололтой. Бидний эргэн тойрон орос маягийн байшин сав, уншдаг ном маань кирилл үсэг зэрэг үзэх харах бүхэн маань орос орон мэт болчихсон болохоор гадаадынхан манай нийслэлд ирээд оросын нэгэн сууринд ирсэн мэт ойлголт төрдгөөр барахгүй нэг өдөр Оросууд биднийг эзлэн авахад монгол хүмүүс цочирдохгүй болтол дасан зохицжээ. 

	Монгол хүн Орос улсад очиход аягүй бол өөр оронд очсон мэт сэтгэгдэл төрөхгүй ч байж мэднэ. Тэгвэл Монголыг уруудаж доройтоход ихээхэн үүрэг гүйцэтгэсээр ирсэн Хятадууд өөрсдийн онцлог зүйлд (ялангуяа хүний хараа, сонор хоёрт) дасан зохицуулахыг аль эртнээс оролдсоор ирсэн билээ. Энд тэндхийн гуанз ресторанд хятад хийцийн хаалга, саравч чимэглэл дэнлүү хийгээд зогсохгүй хаа сайгүй хятад аялгуу хөгжим, үсэг бичиг тааралдах боллоо. Энэ нь Монголчуудын нүд, чих бүхнийг хятад юманд дасан зохицуулчихвал нэг өдөр бөөн хужаа ирэхэд ердийн үзэгдэл мэт санагдах болно гэсэн далд бодлого цаана нь байхыг хэн байг гэх вэ.

	Хятадууд эртнээс Монголыг эрхэндээ оруулахын тулд дасан зохицохуйн “Таван урхи” гэгч бодлогыг явуулаад дийлээгүй байтал харин өнөөдөр тэр аргаа бидний гараар хийж байгааг юу гэлтэй. “Хүйсэд нь үр, хөрсөнд нь тариа цацах" удаашруулсан ажиллагаатай атомын бөмбөг мэт аюултай бодлого байдгийг мартаж үл болно.

	 


5. 4. МУУ ЁР- 66695

	 

	“Энд нарийн учир бий бөлгөө 

	Тэр бол хүний төөргийн тоо амуй

	Тэр нь 666 бөлгөө” 

	“Бошгийн судар” 

	 

	Хорвоо ертөнцөд тайлагдашгүй оньсого мэт зүйл арвин билээ. Тэрхүү үл тайлагдах сонин хачин учралууд нь хүн байгалийн хоорондын зүй тогтол, хүн нийгмийн болзолт үйл хийгээд сайн, муу үйлийг хадгалсан мэт. Тэдгээр нь олон зууны явцад хүнд төрөлхтөнд ямар нэг цээрлэх, бишрэх байдлаар мэдрэгдэн зарим ард түмний зан үйл, ёс заншилд гүн гүнзгий шингээд зарим нь домгоор, зарим нь хэн зохиосон нь үл мэдэгдэх өчүүхэн зүйлээр дамжин илэрч байдаг. Их үзмэрч гэж алдаршсан Болгарын мэргэн Ванга авгай “Гайхамшгийн нууцыг таах цаг ирнэ. Шинжлэх ухаан том том нээлт хийж манай гарагийн ирээдүй сансрын талаар зөндөө шинэ зүйл мэднэ. Эрдэмтэд ингэхийн тулд баримт сэлтийг урьдын ариун судар номлолоос олж үзэх болно” хэмээн өгүүлсэн билээ. Өнөөдөр ч дорнын их сэтгэгчдийн бүтээсэн судар номыг ашиглан учир нь үл тайлагдах ертөнцийн нууцад нэвтрэн олон зүйлийг тайлбарласаар байгаа билээ. Өрнө дахины эртний их мэргэдийн бүтээсэн шашны сударт үл ухаарах гайхамшигт олон нууц байдгийн нэгийг чадан ядан тайлбарлах гэж оролдсоноо уншигч тантай хуваалцъя. 

	“Муу ёр-666” гэх аймшгийн кинонд манай дэлхийн соёл иргэншлийг устгахаар ирсэн шуламсын хүү төрж түүний таних тэмдэг нь “666” гэсэн тоо байдаг. Аливаа урлаг уран бүтээл нь хүний сэтгэл, зөн бэлгэ, онгодоор бүтдэг болохоор ор хоосон байх үгүй мэт. Өрнийн их мэргэдээс уламжилсан "Бошгийн судар”-т энэ өгүүллийн эхэнд авсан эшлэл бичигдсэн буй. 

	Шуламсын тоо гэгдсэн “666” нь санамсаргүй авсан бус харин байгаль дэлхийн дотоод цөм гарвалиас улбаалан хүн ба нийгэмд үзэгдэх бэлгэгүй үйл явдлыг агуулдаг бололтой. Бидний түүхэнд арван дөрвөн мянга орчим их, бага дайн болсноос 50 сая хүн үхэж, 90 сая хүн тахир дутуу болж 4000 тэрбум долларын гамшиг учруулсан хүн төрөлхтний түүхэнд аймшигт үзэгдэл болж өнөө ч хор хөнөөлийнх нь үр дагавар, шарх сорив нь арилаагүй байгаа дэлхийн хоёрдугаар дайныг санацгаая. 

	Энэ дайны өмнө ЗХУ, Герман улсын гадаад хэргийн сайдуудын уулзалт болоод тэдний зуучилсны үр дүнд Сталин, Гитлер хоёр харилцан үл довтлох энх тайвны гэрээг 1939 оны 8 дугаар сарын 26-нд байгуулж түүнд үнэнч байхаа илэрхийлсэн билээ. Гэтэл энэ гэрээ “666” хоног дээрээ буюу 1941 оны 6-р сарын 22-ны өглөөний 6 цагт зөрчигдөн Зөвлөлт орныг донсолгосон аугаа эх орны дайн эхэлсэн юм. 

	Энэ мэт “666” хоног дээрээ гамшиг учруулсан гэрээ хэлэлцээр олон байх аж. Ер нь аливаа зүйлийн эхлэх цаг хугацаа гэдэг юутай их совинтой билээ. Тиймээс ч монголчууд “сарын сайныг саатан, өдрийн сайныг өнжин хүлээдэг” эртний уламжлалтай нь их учиртай буй. Энэхүү шулмын бэлгэдэлт “666” гэсэн тоог бие, хэл, сэтгэл гурвын нэгдэлт хүмүүний гол шинжийг хадгалсан гуравт хийгээд өнгөрсөн, одоо, ирээдүй гурван цагийн бүхэл бүтэн нэгжийг илэрхийлсэн гурван жарны гуравт, хүний шилжин байрлах гурван орон зэрэг олон зүй тогтлыг агуулсан ерөнхийн тоон ухагдахуун болсон “Гуравт”-аар үржүүлэхэд гарсан тоо нь мөн л аймшигт нэг цаг хугацаа байх бололтой. 

	Тухайлбал: 666-г 3-аар үржүүлэхэд 1998 гарна. Энэ тоогоор илэрхийлэгдэж байгаа 1998 онд урьд өмнийн их зөнчдийн анхааруулсан цаг хугацаатай таарч байгаа төдийгүй дорно дахины ард түмний үздэгээр мангасын удамт (ёгт утга) хоёр хар мэнгэтэй, арван хоёр жилийн дотроос махчин төрөлт гурван амьтны тэр дундаа хатуу жил гэгддэг “Бар” жил тохиосон нь нэгийг санагдуулам. Бар жил тохиосон 1998 он их аюултай байж болохыг хэдэн зууны тэртээ М. Нострадамус анхааруулж байсан юм. 

	Энэ тооны цифрүүдийг хооронд нь нэмэхэд гарсан тоо нь эргээд гуравт хуваагдах бөгөөд тэр нь ес байна. (1+9+9+8=27, 2+7=9) Бас л буруу харсан зургаа гэсэн үг. Ер нь тухайн тооны бичигдэх хэлбэр дүрс нь ихээхэн нууц гүн ухааныг агуулахаас гадна улс орон бүр өөр өөр тоог шүтдэг болоод өөр өөр тооны учир зүйн бэлгэдэлтэй байдаг билээ. 

	Хүн ес дэх жил дээрээ нэгэн чухал мөчлөгтэйгөө таардаг төдийгүй манай дэлхийг есөн том гараг эргэн тойрч хүн нийгэм, байгаль дэлхийд байнгад эерэг сөрөг нөлөө үзүүлдэг ажээ. Монголчууд “Дордохын долоо” гэж долоогийн тоог цээрлэж байхад өрнө дахинд “Чёрт тринадцать” гэж 13-ын тоог цээрлэн үзвэрийн сандал, зочид буудлын хаалганы дугаарт 13-ын тоог алгасдаг тал ч байдаг байна. Үүний нэгэн адил Бельги улсад "666” гэсэн тоог машины номерт хэрэглэхийг хориглосон нь учиртай биз ээ. 

	Дан оронтой тооноос гуравт хуваагддаг нь ердөө л зургаа, ес хоёр билээ. Энэ хоёр тооны бичигдэх хэлбэр нь адилхан бөгөөд тасралтгүй нар зөв эргэх тойрог болж ертөнцийн бөөмлөг шинжийг агуулсан нь их сонирхолтой юм. Аливаа юмны мөн чанар гарвал зүй нь тойргоор мөнхөд эргэн үргэлжлэх бөөмлөг шинж байдаг бөгөөд аливаа зүйлийн гарвал, дотоод мөн чанарын дүрсийг зургаа ес гэсэн хоёр тоо хадгалдаг байна. Сав шим хүн ертөнцийг илэрхийлсэн гуравтад хоёул хуваагддаг нь ихээхэн учир холбогдолтой байна. 

	Хүн төрөлхтний түүхэн хөгжилд эргэлт, зарим үед гамшиг учруулж байсан он жилүүдийн (1092, 1710, 1812, 1917, 1914, 1941, 1986) тооны нийлбэр нь гуравт хуваагдаж буй нь дээрхийн нэг нотолгоо биш гэж үү. Өрнө, дорно гэж ялгаравч нэг дэлхийн зүй тогтлоос тусгаарлагдана гэж үгүй. 

	Зөн бэлгэгүй бол зан заншилгүй, зан заншилгүй бол түүх самууран улс гүрэн доройтдог. Тиймийн учир хүн төрөлхтний нэгэн гайхамшиг бол дэлхий ертөнцийн эерэг сөрөг үйлдлийг зөн бэлгээр мэдэрч түүнийгээ эрхэмлэн дээдэлж, цээрлэн зайлсхийдэг байна. Газар нутаг хол боловч нэгэн дээвэр дор оршиж буй өрнө дорно өөд өөдөөсөө бус өөр өөрсдийн мэдэрсэн эерэг сөрөг зөн бэлгийг анхааран судалбаас бид сансрын нууцад нэвтрэх болно.

	 


НОМ ЗҮЙ

	1. Судар болон гар бичмэл

	1. ”Арван хар нүгэл таван завсаргүй нүгэл хийгээд буяны ялгалыг холбон шүлэглэсэн сургаал оршвой” Гар бичмэл УННС

	2. “Богд Жавзандамба хутагтын лүндэн судар оршвой” УННС

	3. Гүүш цорж "Чухал хэрэглэгч төгс утга шастир” Гар бичмэл УННС

	4. "Хааны тогтоосон гараг одны зурхай” 1717 он 1-р дэвтэр

	6. “Элдэв хэрэгт хаш хуурцаг нэрт бичиг оршвой" 1839 он. 

	 

	2. Уйгаржин бичиг дээрх ном

	1. “Ангаах ухааны дөрвөн үндэс” Хөх хот 1978 он. 

	2. Алтан-Оргил Ч. "Хөх хот сүм хийд" ӨМСХХ 198 он. 

	3. "Гучин зургаатын тайлбар толь” УБ хот 1959 он. 1-р дэвтэр

	4. Дарма гүүш "Алтан хүрдэн мянган хигээст” Хөх хот 1987 он. 

	5. Жигмэд Б. "Монголын ангаах ухааны үндсэн онол” Хөх хот 1988 он

	6. Жу Хүн "Монгол Татарын тухай бүрэн тэмдэглэл” Хар мөрөн хот 1979 он. 

	7. Лувсанчойндон "Монгол зан аалийн ойлбор” ӨМСХХ 1987 он. 

	8. “Монгол үндэстний гүн ухаан ба нийгмийн үзэл санааны сонгомол” Хөх хот 1987 он. 3-р боть

	9. ”Монгол үндэстний шинжлэх ухаан техник мэргэжлийн соёл” Хөх хот 1997 он. 

	10. Накамура Хажими “Дорно дахины үндэстний сэтгэхүйн арга” ӨМСХХ 1991 он. 

	11. Ролбийдорж "Мэргэд гарахын орон” ҮХХ 1988 он. 

	12. Саган цэцэн "Эрдэнийн товч” Хөх хот 1980 он. 

	13. “Тавдугаар дүрийн Ёнзон гэгээн Агваангэлэгжамцын зохиол оршвой” Хөх хот 1992 он. 

	14. Хурцбаатар Л. "Монголын бөө мөргөлийн тайлга тахилгын соёл” ӨМСХХ 1991 он. 

	15. Хүбэри “Олон Монголчуудын уг эхийг тэмдэглэсэн бичиг” ӨМАХХ 1989 он. 

	16. ”Хөх түүх” ӨМСХХ 1996 он. 

	17. Пэн Да Яа "Хар Татарын тухай хэргийн товч” 1979 он

	18. “Эртний Монголын хаадын үндэсний их Шар тууж оршвой” ҮХХ 1983 он

	 

	3. Шинэ үсгэн дээрх ном

	1. Агваандондов Ш. "Монголчуудын сүнс сүлдээ эрхэмлэх зурхайн ёсон” УБ хот 1993 он

	2. Азархин В. А. "Эрдмээр ухаарсан үнэн” УБ хот 1990 он. 

	3. Библийн “Шинэ гэрээ" Гонконг 1990 он

	4. Гамзатов Р. "Миний Дагестан" УБ хот. 1980 он. 

	5. Даариймаа А. "Монгол хүн нэрийн товч” УБ хот. 1986 он. 

	6. “Демокрит мэргэний гурван авьяас” УБ хот. 1987 он. 

	7. Карпини П. "Монголчуудын түүх” УБ хот. 1988 он. 

	8. Лувсанданзан "Алтан товч” УБ хот. 1990 он. 

	9. Лувсанцэрэн Г. "Нагаржунагийн философийн үзэл” УБ хот; 1981 он. 

	10. Лосев А. Ф. "Платон" УБ хот. 1994 он. 

	11. “Монгол ардын домог үлгэр” “Монгол ардын аман зохиолын чуулган” 1989 он. 15-р боть

	12. “Монголын нууц товчоо” УБ хот. 1990 он. 

	13. Мөнх-Очир Д. "Арга билиг” УБ хот. 1994 он. 

	14. Мөнх-Очир Д. "Сав шим ертөнц ба зурхай" УБ хот. 1998 он. 

	15. Мөнх-Очир Д. "Махбодын гүн ухааны Монгол сургаал” УБ хот 1997 он. 

	16. Нямдорж Ү. "Буддын гүн ухааны эхэн үеийн тухай” УБ хот. 1963 он. 

	17. Рубрук В. "Дорно этгээдэд зорчсон минь” УБ хот. 1988 он. 

	18. Саундерс Ж. "Монголчуудын байлдан дагуулал” УБ хот. 1992 он. 

	19. Сүхбаатар Г. "Монголчуудын эртний өвөг” УБ хот. 1980 он. 

	20. Томас Кампанелла "Наран хот" УБ хот. 1988 он. 

	21. Цэвэл Я. "Монгол хэлний товч тайлбар толь” УБ хот. 1966 он. 

	22. Цэрэнсодном Д. "МУЗ 13-20-р зууны эх" УБ хот. 1987 он. 

	23. Пронина Л. И. "Зодиакийн нууцууд буюу Нострадамусын мэргэ төлгө" Эрдэнэт хот 1994 он. 

	24. Шарма В. "Таван сургамж” УБ хот 1972 он. 

	 

	4. Сонин сэтгүүл

	1. "Дал" сонин 1996-1997 оны дугааруудаас

	2. "Дорно дахины судлалын асуудал” сэтгүүлийн 1990 он. № 01

	3. “Зууны билиг” сэтгүүлийн хавсрал 1991 он. №01

	4. “Ил товчоо” сонин 1990 он №01, 1994 он. №07

	5. “Улаанбаатар” сонин 1995 он. №102. 103

	6. ”Цэнхэр дэлгэц” сонин 1995 он. №10

	7. “Шинжлэх ухаан амьдрал" сэтгүүл 1982 он. №05

	8. “Шинжлэх ухаан” сэтгүүл 1945 он. №09

	 

	5. Гадаад хэл дээрх ном

	1. Andre Barbault "Traite Pratique D Astrologie" Парис хот 1961 он.

	2. J. P. Roux “Tangri Essail sur le ciel-des peoples Altaiqueis" “Journal of relligous history" 1950

	 

	
Заметки

		[←1]
	 "Ванга" сонин.  “Зуун билиг" сэтгүүлийн хавсралт.  1991 он.  №01




	[←2]
	 "Монгол ардын үлгэр домог" Монгол ардын аман зохиолын чуулган. 1989 он. 15-р боть. 39-р тал




	[←3]
	 Я. Цэвэл "Монгол хэлний товч тайлбар толь" УБ хот. 1966 он. 814-р тал




	[←4]
	 "Монгол ардын үлгэр домог" Монгол ардын аман зохиолын чуулган. 1989 он. 15-р боть. 38-р тал




	[←5]
	 Лувсанчойндон "Монгол зан аалийн ойлбор" Хөх хот. 1987 он. 253-р тал




	[←6]
	 Д. Цэрэнсодном "МУЗ ХIII- ХХ зуун" УБ хот. 1987 он. 38-р тал




	[←7]
	 Ү. Нямдорж "Буддын гүн ухааны эхэн үеийн тухай” УБ хот. 1963 он. 13-р тал




	[←8]
	 Сагансэцэн "Эрдэнийн товч" Хөх хот. 1980 он. 2-р тал




	[←9]
	 "Эртний Монголын хаадын үндэсний Их шар тууж" Хөх хот. 1983 он. 75-р тал




	[←10]
	 Дарма гүүш "Алтан хүрдэн мянган хигээст" Хөх хот. 1987 он. 6-р тал




	[←11]
	 Ролбийдорж "Мэргэд гарахын орон" Хөх хот. 1988 он. 1152-р тал




	[←12]
	 "Монголын үндэсний гун ухаан ба нийгмийн үзэл санааны сонгомол" Хөх хот. 1987 он. 3-р боть. 165-р тал




	[←13]
	 "Данжуур" 151-р боть. 2-р тал




	[←14]
	 "Библийн Шинэ гэрээ" Гонконг. 1990 он. 4-р тал




	[←15]
	 В. А. Азархин "Эрдмээр ухаарсан үнэн" УБ хот. 1990 он. 24-р тал




	[←16]
	 "Монголын үндэсний шинжлэх ухаан техник мэргэжлийн соёл" Хөх хот. 1997 он. 45-р тал




	[←17]
	 "Хөх түүх" Хөх хот. 1996 он. 2-р тал




	[←18]
	 Накамура Хажими "Дорно дахины үндэсний сэтгэхүйн арга" Хөх хот. 1991 он. 206-р тал




	[←19]
	 Ролбийдорж "Мэргэд гарахын орон" Хөх хот. 1988 он. 1159-р тал




	[←20]
	 Гүүш цорж "Чухал хэрэглэгч төгс утгат шастир” Гар бичмэл. Хувийн НС.




	[←21]
	 Гүүш цорж "Чухал хэрэглэгч төгс утгат шастир" Гар бичмэл. Хувийн НС.




	[←22]
	 Ролбийдорж "Мэргэд гарахын орон” Хөх хот. 1988 он. 381- 382-р тал




	[←23]
	 Л. Мухин "Оккомын тонгорог" "ШУА" сэтгүүл. 1982 он. №05




	[←24]
	 Ролбийдорж "Мэргэд гарахын орон" Хөх хот. 1988 он. 1158-р тал




	[←25]
	 Ролбийдорж "Мэргэд гарахын орон" Хөх хот. 1988 он. 362-364-р тал




	[←26]
	 Ролбийдорж "Мэргэд гарахын орон” Хөх хот. 1988 он. 381-382-р тал




	[←27]
	 Тавдугаар дүрийн Ёнзон гэгээн Агваангэлэгжамцын зохиол оршвой, Хөх хот. 1992 он. 254-р тал




	[←28]
	 П. Карпини "Монголчуудыг түүх" УБ хот. 1988 он. 16-р тал




	[←29]
	 "Монголын нууц товчоо" УБ хот. 1990 он. 28-р тал




	[←30]
	 Дарма гүүш "Алтан хүрдэн мянган хигээст" Хөх хот. 1987 он. 16-39-р тал




	[←31]
	 Лувсанданзан "Алтан товч" УБ хот. 1990 он. 179-р тал




	[←32]
	 Жу Хүн "Монгол Татарын тухай бүрэн тэмдэглэл" Хөх хот. 1979 он. 97-р тал




	[←33]
	 Лувсанчойндон "Монгол зан аалийн ойлбор" Хөх хот. 1980 он




	[←34]
	 В. Рубрук "Дорно этгээд зорчсон тэмдэглэл" УБ хот. 1988 он. 108-р тал




	[←35]
	 Жу Хүн "Монгол Татарын тухай бүрэн тэмдэглэл’ Хөх хот. 1979 он. 85-р тал




	[←36]
	 Саган сэцэн "Эрдэнийн товч" Хөх хот. 1980 он. 239-р тал




	[←37]
	 Лувсанданзан "Алтан товч" УБ хот. 1990 он. 158-р тал




	[←38]
	 "Гучин зургаатын тайлбар толь" УБ хот. 1959 он. 1-р дэвтэр. 4-р тал




	[←39]
	 "Хааны тогтоосон гараг одны зурхай" Бээжин хот. 1711 он. 1-р дэвтэр. 8-р тал




	[←40]
	 "Хааны тогтоосон гараг одны зурхай" Бээжин хот. 1711 он. 1-р дэвтэр. 9-р тал




	[←41]
	 Ч. Алтан-Оргил "Хөх хотын сүм хийд” Хөх хот. 1981 он. 26-р зураг.




	[←42]
	 J. P. Roux "Tangri Essail sur le ciel-des peoples Altaiquest" "Journal of relligous history" 1950 он. 149-150-p тал




	[←43]
	 Ж. Саундерс "Монголын байлдан дагуулал" УБ хот. 1992 он. 20-р тал




	[←44]
	 "Гучин зургаатын тайлбар толь" УБ хот. 1959 он. 2-р дэвтэр. 5-р тал




	[←45]
	 Хүбэри "Олон Монголчуудын уг эхийг тэмдэглэсэн бичиг" Хөх хот 1989 он. 43-р дэвтэр.




	[←46]
	 Ролбийдорж "Мэргэд гарахын орон" Хөх хот. 1988 он.




	[←47]
	 "Гучин зургаатын тайлбар толь" УБ хот. 1959 он. 2-р дэвтэр.




	[←48]
	 Ролбийдорж "Мэргэд гарахын орон" Хөх хот. 1988 он.




	[←49]
	 В. Рубрук "Дорно этгээдэд зорчсон тэмдэглэл” УБ хот. 1988 он.




	[←50]
	 Х. Лхагвасүрэн "12 жил археологийн хэрэглэгдэхүүнд туссан нь" “ДДСА" сэтгүүл. 1990 он. №01. 26-р тал




	[←51]
	 Б. Ринчин "Соёмбо тэмдэг бол Монголын ард түмний тусгаар тогтнолын бэлгэ тэмдэг мөн” "ШУ" сэтгүүл. 1945 он. №09 




	[←52]
	 Б. Ринчин "Соёмбо тэмдэг бол Монголын ард түмний тусгаар тогтнолын бэлгэ тэмдэг мөн” "ШУ" сэтгүүл. 1945 он. №09




	[←53]
	 Л. Хурцбаатар "Монголын бөө мөргөлийн тайлга тахилгын соёл” Хөх хот. 1991 он. 219-р тал




	[←54]
	 П. Карпини “Монголчуудын түүх” УБ хот. 1988 он. 19-р тал




	[←55]
	 "Гучин зургаатын тайлбар толь" УБ хот. 1959 он. 2-р дэвтэр.




	[←56]
	 Г. Сүхбаатар "Монголчуудын эртний өвөг" УБ хот. 1980 он. 74-р тал




	[←57]
	 Д. Мөнх- Очир "Арга билиг" УБ хот. 1994 он.




	[←58]
	 П. Карпини "Монголчуудын түүх" УБ хот. 1988 он. 19-р тал




	[←59]
	 Д. Мөнх-Очир "Мөр зүгээ хэрхэн гаргах вэ?" "Цэнхэр дэлгэц" 1995 он. №10




	[←60]
	 "Элдэв хэрэгт хаш хуурцаг нэрт бичиг оршив” 1839 он. Хувийн номын сан.




	[←61]
	 Пэн Да Яа "Хар татарын тухай хэргийн товч" Хар мөрөн хот. 1979 он. 180-р тал




	[←62]
	 Хубэри "Олон Монголчуудын уг эхийг тэмдэглэсэн бичиг" Хөх хот. 1989 он. 239-р дэвтэр.




	[←63]
	 В. Шарма "Таван сургамж" УБ хот. 1972 он. 29-р тал




	[←64]
	 А. Ф. Лосев "Платон" УБ хот. 1994 он.




	[←65]
	 Хүбэри "Олон Монголчуудын уг эхийг тэмдэглэсэн бичиг” Хөх хот 1989 он. 252-р тал.




	[←66]
	 Хүбэри "Олон Монголчуудын уг эхийг тэмдэглэсэн бичиг” Хөх хот 1989 он. 246-р тал.




	[←67]
	 5. “Арван хар нүгэл таван завсаргүй нүгэл хийгээд буяны ялгалыг холбон шүлэглэсэн сургаал оршвой" Гар бичмэл. УННС




	[←68]
	 "Демокрит мэргэний гурван авьяас" УБ хот.




	[←69]
	 Л. Н. Пронина "Зодиакийн нууцууд буюу Нострадамусын мэргэ төлгө" Эрдэнэт хот. 1994 он. 15-р тал.




	[←70]
	 "Хааны тогтоосон гараг одны зурхай" 1717 он. Оршил боть. 17-р тал.




	[←71]
	 Ролбийдорж "Мэргэд гарахын орон" Хөх хот. 1988 он. 370-р тал




	[←72]
	 В. А. Азархин "Эрдмээр ухаарсан үнэн" УБ хот. 1990 он. 3-р тал.




	[←73]
	 "Шинэ гэрээ" Хонконг. 1990 он.




	[←74]
	 Г. Лувсанцэрэн "Нагаржунагийн философийн үзэл" УБ хот. 1981 он. 26-р тал




	[←75]
	 Накамура Хажими "Дорно дахины үндэстний сэтгэхүйн арга" Хөх хот. 1991 он. 179-р тал.




	[←76]
	 Д. Мөнх-Очир "Овог нэрийн ойллого" "Дал" сонин. 1997 он. №26




	[←77]
	 "Эртний хаадын үндэсний их Шар тууж оршвой" Хөх хот. 1983 он. 74-р тал.




	[←78]
	 А. Даариймаа "Монгол хүний нэрийн товч толь" УБ хот. 1986 он. 3-р тал.




	[←79]
	 Томас Кампанелла "Наран хот" УБ хот. 1980 он. 4-р тал




	[←80]
	 Р. Гамзатов "Миний Дагестан" УБ хот. 1980 он. 27-р тал




	[←81]
	 Д. Мөнх-Очир "Махбодын гүн ухааны Монгол сургаал" УБ хот. 1997 он. 31-р тал.




	[←82]
	 Д. Мөнх-Очир "Лхагва гарагтны нэр" "Ил товчоо" сонин. 1990 он. №01




	[←83]
	 "Анагаах ухааны дөрвөн үндэс" Хөх хот. 1978 он.




	[←84]
	 "Богд Жавзандамба хутагтын лүндэн судар оршвой" Хувийн номын сан.




	[←85]
	 Б. Жигмэд "Монголын анагаах ухааны үндсэн онол" Хөх хот. 1988 он. 63-р тал.




	[←86]
	 Д. Мөнх-Очир "Хийморийн тухай товчхон" "Улаанбаатар" сонин. 1995 он. №102, 103. 
Жич: Миний 1995 онд хэвлүүлсэн “Хийморийн тухай товч өгүүлэх нь" хэмээх өгүүллийг 2004 онд нэг нөхөр тэр хэвээр нь “Хийморийн дарцгийн товч тайлбар* нэртэй бяцхан ном болгон хэвлүүлсэн нь бий. Монголчууд маань нэгнийхээ бичсэн материалыг өөрийн нэр дээр хэвлүүлээд зогсохгүй Өвөр монголын эрдэмтдийн бүтээлийг шинэ үсэгт буулган өөрийн нэрээр хэвлүүлж түүхч, бөө, шашин судлаач болох нь цөөнгүй боллоо. 




	[←87]
	 Andre Barbault "Traite Pratique D Astrologie" Paris. 1961 он. 8-p тал




	[←88]
	 "Хааны тогтоосон гараг одны зурхай" УННС. 1717 он. 1-р боть.




	[←89]
	 Ш. Агваандондов "Монголчуудын сүнс сүлдээ эрхэмлэх зурхайн ёсон" УБ хот. 1993 он. 12-р тал.




	[←90]
	 Д. Мөнх-Очир "Богдын лүндэн зурхайчийн бүтээл" "Ил товчоо” сонин. 1992 он. №07




	[←91]
	 "Дал" сонин. 1996-1997 оны дугааруудаас.




	[←92]
	 Д. Мөнх-Очир "Шамбалын орны тухай товчхон" "ТВ мэдээ" сонин 2001 оны 08-р сарын 27. №35




	[←93]
	 Д. Мөнх-Очир "Баруун аймагт малын мөргүй" "Хөдөлмөр" 1993 он. №28




	[←94]
	 Д. Мөнх-Очир "Дасан зохицохуйн гайхамшиг ба аюул" "Хөдөлмөр" 1993 он №91




	[←95]
	 Д. Мөнх-Очир "Муу ёр-666" "Хөдөлмөр" 1993 оны 06-р сарын 01. №35




cover.jpeg
OoHpgorxanbiH MOHX-OYUP

CAB, WM, XYH EPTOHLU

XUAraag 3yPXAHU

YnaaH6aatap xoT 2012 oH





images/image3.png
Xomzxyyp| Merpasp Horrooa
Xypyy 1.6cm |20 xypyy = 1 Toxof] 32 cm
Toxoit 32cm | 4toxofi= 1 tana | 1m28cu
A 128 cm |12 M8 cvx 2000 =2 kv 560 m
2 kM 560 M | 2 xn 560 Mx 4= |10 Ky 240

Copm






images/image15.png
YX2P, |BAP, |TVVIAIM

JIAPILIAT ﬁ;’,ﬂr ]1;;11;1[11;4 MOTOI1| MOPb, | XOHb,
’ TAXIIA | HOXOI | TAXAIT

Xufivops Max6oa__| Mox Ve Tomep |Tax
Mopst enre Horoon Xex Iaraan | Voiaan
Jloserapuits onre | Xex Laraan | Illap | Horoon
Tapuuits onre Viaan Horoon_| Xex Ilap
3axup enro Ilap Vraan | Horoon | llaraan
Xonuuit onre Llaraan Illap | Viaan | Xex
Xusftcrax ayr 3yyn Xoitx | Bapyyn | Oune

Vean | Tomej p
Jl>aropox exep Mozom 6ap | - 0% | oM P | rax moroit
Ioarapox rapar | Tlypos llasaa | Baacan | Ham






images/image5.png
Cap YP Hb
Tapna TeMc XOMC, HPI3H e16H XOBIIOT,
Bap Tan 6oox.
Hap mmHrasK yIc rypssa yXa71 30BI0H 600X,
Hap yprax, IIIHI3X 3yTHiiH yIcaz 30BI0H
Tyyaaii | 6omox.
Xyp op:K Tapia TeMC caifH.
T3HI3p Myynax.
Jyy Hap MIHX 3yTIIIH yIIC 60p 3yypaa TOMIDX.
Tapna TeMc X0BOp.
Moroii | Viic upran eep 3yypaa uspsrix.
Mops | Hlap o syriiin oporux xafican Goox.
x 6apaa 31651 GoIOX.
Xoms Hap mmersx 3yriiis yacaz xaax Ho&x
1BPITIIHD.
Buu Xaaz HOEX XOOPOHI00 TIMIDX.
Hor H3rHY3 X0p a1 nX 60710X.
Taxua BapyyH y7caz Xop eprexIx.
VMPEIH ViIca X3 30BI0H IIX.
Hoxoii | [ypBas ORI Xyp YT 0OX IIX TaH.
Taxaii | Tapia, ToMC rapt 010H NPISH HaTralas
Xyarama | Iac nx, Hap IIMHI3X 3YTHITH yacan 3y1 6010X.
Yaop Tapna Tenc caiti.

JI5axuil qaxiHaa JKapraHa,






images/image4.png
Oxn Hp

Yp us

0.4.11. | JTaiican ToMIa7 0710 60THO.
12. 14 11X xuif XaTyyH eBUNH 31657,
1.2.7.9. | Hynunii es<ms Gaaras 60710X.
10. 15. 24 | Tax Tyitmop 1x.

5.8.18. | Yeusr 63arac 6omox.

19.21. 25.| Xyp opBo: esamHryii.

26 Tapia 2165r.

31617, )T(:an Tep ampax. )
20.23 \pHIa JI2T3p3X, eBUHH Haiican

MU YTVil.






images/image7.png
Cap

YPHB

Eap

“Tfican 6on0 P X Opo, 5 AR Xaad FOE
emeerzex, mrsH X x0T 35Ipx.

Tyyasit

"Orton xyR axpra Gascratas Gouox.
Hlapass s syrais yacat xaat 5o8a sop syypas
ananzax

lTap errersii Gon xyp cam mpyye Gonox.

Iye xo7 atar Gon memacr ayy

Iyy

Ty o Gonox. Xesaep apa. Fap Wt
syri yrca3 oo syypea seapax. Hap yprax yes 6o
Saa nosox 1y, i Gor eeprn Y xaranex.
Yyp naicax Son Xoraam asape sy, Tk
aasap xyp e opox.

Moroit

THone 2y oo epromn zavsmeas canyy Goox
Yyp nafixax Gon Xara, Capryya yreaz vy

Mops

Vo 6o 62 xye orrepex. Onrer Ky Cars:
Ilfome aysex 60 xyp i0x 0por. Tapea Teve 310or
arazax sosnon ix.

Xoms,

Voo 6o yaraiis y¢ 5P X yep 6070, OoR
e yxyymox, ok Gon v Hprss ayap.

Bux

‘Tfcas Gonor yac sosox. Foran Xaas atarzas.
Tapaa rencc 3n0r. lTeme ayrea 6o Hap opos sy
yac gaiican Gotox.

Taxua

VIS xope yo ZoTGopR sarac yomt Al X
‘piox. Bapyye Syriie yac SRTSpY K B K
Tome aysex 6o map ypras syrati yacax maicas
Gonox.

Hoxofi

Hap tmarsx syrai yacas aaficas onon. ez
Rroep Gapuza ras Sonox. Xapyy 3aieas anos.

Taxait

Voo Gon zomsl epremuen 5y Goox. 3y
yacral T, syyRdr Gapyys m Tapax. lleko
Vi3 601 xapatap xyp cam Gono0s Tafcas nGr.

Xyarana

Va5 yPIYE, cares 315, open XYRTIE 5B
atyyes. Hep muerss sy rasapT xyp Opr.
Bapyy sy vicas sy Goox

‘Yyp nafixax Gon st 153p 30870% Goox.

Top

e apas opor syriE yace opyyuea. Fapas
e ca Forsm 3oy Ky V.






images/image6.png
Tapar YP Hb
Anbsia TIxac XyBparT Myy

Cymbsia AZryye nx yacax My
Amnrapar XumsHI yinasrang myy
Byx V¢ XOTHIH YilT yilamsrmma m
Bapxacans | Mapron yxaanTsaa M
Cyrap DXH>p GOMOH TYMIMAILL MYY
Cananp Slaryypran XyHI Myy






images/image.png





images/image-1.png
6 "BOJIOP AYPAH"
36B BMUMr WANrAX
BOJOP AAYPAH 20 NPOrPAM

Pt
v 60 cas yauliH caHmai.

W Andaamail yacutiz unpyynx, 3ee

yacutiz caHan 605120HO.

Xanayiin maiin6ap monsmoii. %
§

XyeullH yauiiH caH yyceax

Bonomxmol.






images/image11.png
[Xvranaa[lasaa |Msarmap [Ixarsa |Hypos [Baacan [Baméa [Ham
Xvarama| Topsn | Bass | Awap | Acap | Amram | Dpmms | Bamp
[Yxop 3ya_| Buwmrr | Apuye |baatap| Bomn | Bomop | Bascax
[Bap Homyyn| Byiran | [danaii |Bagpax| TLam Owmp Tax
Tyvaaih | Ox | Omsmit | 3arac | Bapc | Lmex | Uynyye | 3asa
TIyy Lomvon| Bypss | Ibmor | bar | Jlem Xac | 30m00
[Moroit | Uenop | Byam | Taitgam | Box | JKapran | Xam | Monx
[Mops | Capan | Xumur | Torrox |oarsp| Menren | Xyar | Hapan
Xome | Comomrs| Ymwer |Tymramar| Aamap | Cyx Ilyp | Omron
B Tysa | Terc | Tyya | 3opur | Xypoa |Copomson| Cononro
Taxma | Xymor | Tywon | Temmm [Mannax| Temep | Otwoyn | Hampan
Hoxo#t | Smx | Torm | Hacan | Haps | Tyaxyyp| Cysa | Lorr
[Caxai | e | Maa | IlMarait | Iomor | Iloox | Hommm | Ilsmran






images/image10.png
Ne | Max6ox| 9x Xyy |Hexep | Haiicas| Tapar
1. | Tan Moxn | Illopoo| Temep | Ve Hom, Marmap
2. [ Iopoo |Tar | Temep | Ve Moxn | Bamba
3. | Temep |IITopoo| Ve Moxn | Tanr | Baacan
4. | Ve Temep | Mox | Tan Ilopoo| Masaa, JIxarea
5. |Mox |Ve Tax | Illopoo| Temep | Mypss






images/image13.png
IIIOPOO

TAT

1IIIOPOO

MOJT

TeMeP

LIOPOO|

vC

1IIOPOO






images/image12.png
B33 KA XHIMOPb MAXBOJ
1 | Xyarasa, Jlyy, bus Mox
2 | Yxap. Moroit. Taxua Ve
3 | Bap. Mops. Hoxoit Tomep
4 | Tyynait, Xous, Caxait Tan






images/image14.png
MAXEOJ [6HI© [3YT |12 XII
Tax Vrnaan | Omme | Moroii. Mops

ILllopoo | Illap | 4 308xuid| Yxap. Jlyy. Xoms. Hoxoit
Tomep Iaraas | Bapyy | bus,Taxua

Ve Xap | Xofin | Taxait, Xyarana

Moz Xex | 3yym | Bap. Tyymait






images/image9.png
Xyrauaa Hop

| [Kux | Tyymaitxyy. Xyarasaa, Bapc
2 [Cap | Tapox. Xexee, Xapuara

3 [oa omuon, Xac, ARypax

4 |Tar | 3yn.Buwmrr






images/image8.png
CAP

©[I16P Hb

YP Hb

Xex XynraHa

JI>mxinit TaXHET X caMyyH

BAP -
Ilaraas xynraa | AMyy OynaaHsr YH3 HX

TYVIIAI | Xap 6ua Caiin ypsax

vy Viaan xynrana | Xiv xa3raapaap Iopar opox

MOTOil Xap xyarasa 1Iprounit ecoH XyBb Hb YX3X.

MOPb Viaaraus Tyymait | Topryycon cafiaeir azax

XOHD Vnaas 6ap 3-H OH J0TOp 333K, caiix
anarjpax

BIIY Xap Gt Hprau xopoiiTox

TAXIIA | Vraan Gap Byxnaa xoBOp

HOXOI1 | Xap Hoxoit Xopxoii Topex

FAXANl | Viraan 6 100 exxep xoTOp MwAPAT
JBTIBX

XYJITAHA | Xap 6ap IproHItit eceH XyBB Hb XX

YX3P Vimaarme Tyymait | 100 940P A0TOp 1w3par

JLIBX






